
ⵜⴰⴳⵓⵔⵉ ⵏ ⵓⵏⵙⵙⵉⵅⴼ

ⵜⴳⴰ ⵜⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵓⵙⴳⴳⵯⴰⵙ ⵏ 2023, ⴷ ⵜⴳⴰ ⵜⴰⵏⴰⴹⵜ 

ⵜⴰⵎⵣⵡⴰⵔⵓⵜ ⵉⵙⵎⵓⵏⵏ ⴰⵙⴳⴳⵯⴰⵙ ⵉⴽⵎⵍⵏ ⴹⴰⵕⴰⵟ ⵏ ⵓⴽⵛⵛⵓⵎ ⵏ ⵓⵙⵍⴳⵏ 46.19, ⴷ 

ⵉⴽⵣ ⵏ ⵉⵏⴳⵎⴰⵎⵏ ⵏ ⵓⵙⵇⵇⵉⵎ ⵏ ⵓⴳⵔⴰⵡ ⴷ ⵓⵏⴼⵍⵓⵙ ⴰⵎⴰⵜⴰⵢ ⵏⵏⵙ. ⵙ ⵎⴰⴷ ⵉⵙⵙⴷⵓⵙⵏ 

ⵜⴰⵡⵓⵔⵓ ⵏⵏⴰ ⵉⵙⴽⵔ ⵓⴳⵔⴰⵡ ⵙⴳ ⴰⵙⴳⴳⵯⴰⵙ ⵏ 2019 ⴰⵎⵏⵉⴷ ⴰⵙⵓⵖⴰⵍ ⵏ ⵓⴳⵔⴰⵡ 

ⵖ ⵓⵣⵣⴰⴳⵣ ⵏ ⵜⵓⵙⵙⵏⴰ, ⴷ ⵜⵙⴳⵎⵉ ⵏⵜⵎⵔⵙⴰⵍ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ 

ⵓⵙⴱⴷⴷⵉ ⵏⵏⵙ ⴷ ⵓⵍⴰ ⵉⵙⵖⵍⴰⴼ ⵏⵏⵙ, ⵎⴰ ⴰⴷ ⵉⵜⵜⵓⵙⴽⴰⵔⵏ ⵖ ⵉⵙⴳⴳⵯⴰⵙⵏ ⵣⵔⵉⵏⵉⵏ. 

ⴷ ⴰⵔ ⵉⵔⵔⵣⵎ ⵉ ⵓⴳⵔⴰⵡ, ⵢⴰⵏ ⵓⵎⵏⵉⴷ ⴰⵎⴰⵢⵏⵓ ⵏ ⵓⵙⵓⵜⴳ ⵏ ⵉⵎⵎⵥⵉⵏ ⴷ ⵓⵙⵙⴷⵓⵙ ⵏ 

ⵜⵣⵎⵎⴰⵔⵉⵏ ⵏ ⵓⴳⵔⴰⵡ ⵏⵏⴰ ⵉⴱⵉⴷⵏ ⴼ ⵢⴰⵜ ⵜⵉⵏⵏⵓⴱⴹⴰ ⵜⴰⵎⵔⵙⴰⵍⵜ ⵉⵙⵎⵓⵏⵏ ⴰⵙⵇⵇⵉⵎ 

ⵏ ⵓⴳⵔⴰⵡ ⴷ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ  ⴷ ⵜⵙⵇⵇⵉⵎⵉⵏ ⵜⵉⵎⵖⵍⴰⵍ, ⵜⵉⴷ ⴷⴰⵔ ⵢⴰⵏ ⵡⴰⴷⴷⵓⵔ ⵢⴰⵜⵜⵓⵢⵏ ⵖ ⵓⵙⵎⵎⴰⵍ 

ⴷ ⵓⵙⵏⵎⴰⵍⴰ ⵖⵉⴽⵍⵍⵉ ⵉⵙⴷⴷⵓⵙ ⵜⴰⵎⵍⵉⵍⵜ ⵏ ⵓⵙⵓⵎⵔ ⵏⵏⵙ.

ⴰⵔ ⵉⵙⵉⵜⴳ ⵓⴳⵔⴰⵡ ⵎⴰⵙ ⴷ ⵓⵙⵎⴰⴷ ⴰⵎⵔⵙⴰⵍ ⵉⵣⵔⵉ ⴰⵙⴰⵜⵉ ⵏ ⵓⴳⵔⴰⵡ, ⵉⴳ ⵢⴰⵜ ⵜⵙⵓⵔⵉⴼⵜ ⵜⴰⵎⵇⵔⵔⴰⵏⵜ ⵏ 

ⵓⵙⵙⵓⴷⵙ ⴷ ⵓⵥⵟⵟⴰ ⵏ ⵓⵏⴳⵔⴰⵡ ⴰⵎⴰⵔⵙⴰⵍ ⴰⵏⴰⵎⵓⵔ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ ⵖ ⵍⵎⵖⵔⵉⴱ, ⵙ 

ⵎⴰⴷ ⵉⵎⵙⴰⵙⴰⵏ ⴷ ⵉⵙⴱⴷⴰⴷ ⵏ ⵓⴹⵕⵉⵚ ⴷ ⵉⵎⴰⵏ ⵏ ⵓⴷⵙⵜⵓⵔ, ⵖ ⵢⴰⵏ ⵉⴳⵔ ⵏ ⵓⵎⵢⴰⵡⴰⵙ ⴷ ⵓⵙⵎⴰⴷ ⴰⵎⵔⵙⴰⵍ ⵖ 

ⵜⵣⴷⴰⵢⵜ ⵉⴷⵓⵙⵏ ⴳⵔ ⵜⵎⵍⵉⵍⵜ ⴷ ⵜⵎⴰⵙⴰⵢⵜ ⵏ ⵜⴰⵙⴳⵉⵡⵉⵏ ⵏ ⵉⴳⵔ ⴰⴷ.

ⴰⵙⵎⴰⴷ  ⴰⵎⵔⵙⴰⵍ ⴰⴷ ⵢⵓⵛⴽⴰⴷ ⵖ ⵢⴰⵏ ⵓⵙⴰⵜⴰⵍ ⵏ ⵜⴰⵙⵓⵍⵜ ⵏ ⵡⴰⴷⴷⴰⴷ ⵉⵀⵔⵛⵏ ⵉⵥⵍⵉⵏ ⵙ ⵓⵙⴳⵓⴼⵙⵓ ⵖ ⵜⵎⴰⵣⵉⵔⵜ 

ⵏⵏⵖ, ⵎⴰⴷ ⵉⴳⴰⵏ ⵖ ⵢⴰⵜ ⵜⵙⴳⴰ ⵜⵓⴳⴳⵓⴳⵜ ⵎⵇⵇⵓⵔⵏ ⴳⵔ ⵓⵣⴰⵖⵣ ⵏ ⵜⵙⵏⴱⴰⴹ ⵜⵉⴳⴷⵓⴷⴰⵏⵉⵏ ⴷ ⵉⵥⵎⵎⵓⵥⵥⴰⵍ 

ⵜⵜⴰⵡⵙⴽⴰⵔⵏⵉⵏ ⵖ ⵉⴳⵔ ⴰⴷ ⵖ ⵙⵏⴰⵜ ⵜⵎⵔⴰⵡⴰⵏⵉⵏ ⵜⵉⵎⴳⴳⵓⵔⴰ ⵖ ⵜⵙⴳⴰ ⵢⴰⴹⵏ. ⴰⴷⴷⴰⴷ ⴰⴷ ⵉⴳⴰ  ⴰⵏⴱⵣⴰⵣ  ⴷ 

ⵓⵎⵖⴰⵡⵍ ⵃⵎⴰ ⴰⵙⴽⴰⵔ ⵏ ⵜⴷⵉⵏⴰⵎⵉⴽⵜ ⵜⴰⵏⵉⵍⴰⵡⵜ ⵉⴱⴷⴷⵏ ⵅⴼ ⵜⵎⵢⴰⴷⴰⵙⵜ ⵜⴰⵎⴰⵢⵏⵓⵜ ⵉⵜⵜⵢⴰⵙⴰⵢⵏ ⴼ ⵜⵎⵙⴽⴰⵔⵉⵏ 

ⴳⴳⵓⵜⵏⵉⵏ, ⴷ ⵓⵙⵙⴷⵓⵙ ⵏ ⵉⵥⵎⵎⵓⵥⵥⴰⵍ ⵙ ⵓⵎⵙⴰⵙⴰ ⴷ ⵉⵡⵜⵜⴰⵙⵏ, ⴰⵜⵜⵓⵢⵏⵉⵏ ⴼ ⵜⵣⵣⴰⵜⵉⵏ ⴷ ⵜⴱⴱⴰⵢⴹⴰⵕⵉⵏ ⵖ 

ⵓⵙⴰⵜⵉ ⵏ ⵓⵙⵎⴰⴷ ⵓⵣⴷⴰⵢ ⴷ ⵜⵉⵕⵡⵉ ⵏ ⵜⵎⵙⴽⴰⵔⵉⵏ. 

ⵖ ⵓⵎⵏⵉⴷ ⴰⴷ,ⵙⴳ 2019, ⵣⵓⴳⴰⵣⵏ ⵉⵥⵎⵓⵥⵥⵓⵍ ⵏ ⵓⴳⵔⴰⵡ ⴰⴷ ⵙⴽⵔⵏ ⵢⴰⵏ ⵓⵙⵏⴼⵍ ⴰⵎⵇⵔⴰⵏ ⴳ ⵓⴱⵔⵉⴷ ⵏ ⵓⵙⴱⴷⴷⵉ 

ⵏ ⵓⵙⴳⵓⴼⵙⵓ ⵖ ⵜⵎⴰⵣⵉⵔⵜ ⵏⵏⵖ, ⵙ ⵖⵉⴽⵍⵍⵉ ⵙ ⵜ ⵉⵔⵔⴰ ⵓⴳⵍⵍⵉⴷ ⴰⴷ ⵜ ⵉⵏⵚⵔ ⵕⴱⴱⵉ. ⴷ ⵓⵙⵔⵙ ⵏ ⵜⵔⵙⴰⵍ 

ⴷⵓⵙⵏⵉⵏ ⴷ ⵓⵙⴰⵜⵉ ⴰⵖⵣⵓⵔⴰⵏ, ⵉⵜⵜⴰⵡⵙⵏ ⵖ ⵓⵙⵏⴼⵍ ⵙ ⵜⵉⵣⵉ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⵍⵍⵉ ⵔⴰⴷ 

ⵉⴳ ⵜⴰⵎⴽⵍⴰⵍⵜ  ⵏ ⵜⵢⵢⵓⵖⵜ ⵉⴷⵓⵙⵏ ⴷ ⵜⵙⵓⵍⴰⵏⵜ ⵉ ⵜⵎⵓⴽⵔⵉⵙⵜ ⵏ ⵓⵙⴳⵓⴼⵙⵓ, ⴷ ⵢⴰⵜ ⵜⴼⴰⴷⴰ ⵜⴰⴹⵓⵍⵉⵜ ⵏ ⵓⵏⵏⵓⵔⵣⵎ 

ⵉ ⵉⵥⵎⵎⵓⵥⵥⴰⵍ ⵏ ⵜⴳⵎⵉⵏⵏⴰ ⵖ ⵔⴰⴷ ⵜⵙⵢⴰⴼⴰ ⵜⵎⴰⵣⵉⵔⵜ ⵏⵏⵖ.  

 ⵖⴰⵙⵙⴰ ⵉⴽⵣ ⵓⴳⵔⴰⵡ ⵙ ⵎⴰⵙ ⴷ ⵜⴰⵍⵍⴰⵍⵉⵏ ⵏ ⵓⵎⵓⵜⵜⵉ ⴰⴷ ⵜⵓⵊⴰⴷ ⴷ ⵜⵍⴽⵎ ⵢⴰⵜ ⵜⵉⵣⵉ ⵏ ⵜⵉⵏⵡⵉ ⵏⵏⴰ ⵉⵥⴹⴰⵕⵏ ⴰⴷ 

ⵜⵙⴽⵔ ⵢⴰⵜ ⵜⵙⵜⵔⴰⵜⵉⵊⵉⵏ ⵏ ⵜⵙⵓⵜⴰ ⵜⴰⵎⴰⵢⵏⵓⵜ, ⵖ ⵓⵙⴰⵜⵉ ⵏ ⵜⵎⵢⴰⴷⴰⵙⵜ ⵉⵜⵜⵓⵙⵎⴰⵢⵏⵓⵏ.

ⵜⴰⵢⴰⴷⴰⵙⵜ ⴰⴷ ⵉⵜⵜⵓⵙⵎⴰⵢⵏⵓⵏ ⵜⴳⴰ ⵖ ⵢⴰⵜ ⵜⵙⴳⴰ  ⵜⵉⵎⵓⴽⵔⵉⵙⵉⵏ ⴷ ⵜⴽⵔⵙⵉ ⵏ ⵓⵙⴳⵓⴼⵙⵓ ⴷ ⵡⴰⵏⴰⵡⵏ ⵏⵏⵙ ⴳⴳⵓⵜⵏⵉⵏ, 

ⴷ ⴰⵙⴰⴳⴳⵯ ⵏ ⴽⵓ ⵓⴳⴳⵓⴳⵏ ⵣⴷⵉⵏⵉⵏ ⴷ ⵓⵙⴳⵎⵉ ⴷ ⵓⵙⵡⴳⴳⴹ ⴷ ⵡⴰⵔⴰⵢ ⴷ ⵉⵙⵜⵖ, ⴷ ⵓⵍⴰ ⵜⴰⵙⵖⵣⵏⵜ ⵏ ⵜⵎⵢⴰⴷⴰⵙⵉⵏ 

ⴷ ⵢⵓⵙⴰⵏ ⴷ ⴽⵓ ⵉⴳⵔ ⴷ ⴽⵓ ⴰⴳⵓⵣⴷⵉ. ⴰⵙⴰⴳⴳⵓ ⵏ ⵉⵡⵜⵜⴰⵙⵏ, ⵉⴷ ⴱⵓ ⵓⵙⴳⵍⴰⵍ, ⵖ ⵓⵎⵏⵉⴷ ⴰⵎⵣⵢⴰⵏ ⵉⴳⴰ ⵢⴰⵏ ⵓⵏⵥⴰⵕ 

ⵃⵎⴰ ⴰⵎⵙⵙⴳⵍⵉ ⴷ ⵓⴼⵔⵔⴳ ⵏ ⵜⵎⵢⴰⵎⴰⵏⵜ ⵏⵏⴰ ⵉⵃⵜⴰⵊⵊⴰ ⵓⵏⵏⵓⵕⵥⵎ ⵏ ⵜⴷⵉⵏⴰⵎⵉⵜ ⵜⴰⵏⴰⵎⵓⵔⵜ ⵉⵥⴹⴰⵕⵏ ⴰⴷ ⵜⵙⴽⵔ 

ⵜⴰⴼⵔⵔⴳⴰⵏⵜ ⵉ ⵜⵎⵓⴽⵔⵉⵙⵜ ⵏ ⵓⵙⴳⵓⴼⵙⵓ ⴷ ⴰⴷ ⵜⵥⴹⴰⵕ  ⴰⴷ ⵜⵙⴽⵔ ⵜⴰⵣⵣⴰⴳⵣⵜ ⵉⴷⴷⵓⵙⵏ ⴷ ⵜⵙⵓⵍⴰⵏⵜ.

ⵖ ⵓⵎⵏⵉⴷ ⴰⴷ, ⵜⴰⵡⵓⵔⵉ ⵏⵏⴰ ⵉⵜⵜⵓⵙⴽⴰⵔⵏ ⵖ ⵙⵎⵎⵓⵙ ⵉⵙⴳⴳⵯⴰⵙⵏ ⴰⴷ ⵣⵔⵉⵏⵉⵏ, ⵙ ⵎⴰⴷ ⵉⴼⴽⴰⵏ ⵉ ⵓⴳⵔⴰⵡ, ⴰⵙⴽⴰⵔ 

ⴷ ⵓⵙⵓⵎⵔ ⵏ ⵜⴰⵏⵏⴰⵢⵉⵏ ⵜⵉⵙⵜⵔⴰⵜⵉⵊⵢⵢⵉⵏ ⵏ ⵜⵙⵔⵜⵉⵜ ⵏ ⵓⵡⴰⵏⴽ ⵖ ⵉⴳⵔ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ 

ⵏⵏⵙ, ⵜⴰⵏⵏⴰⵢⵜ ⴰⴷ ⵜⵎⵓⵏ ⴷ  ⵉⵎⴰⵙⵏ ⵏ ⵓⵣⵣⴳⵉⵔ ⵏⵏⵙ ⵙ ⵜⵉⵕⵡⵉ ⵏⵏⴰ ⵔⴰⴷ ⵉⵙⴽⵔ ⵢⴰⵏ ⵓⵙⵏⴼⵍ ⴰⵎⴷⵔⵓ, ⵖ ⵓⵙⴰⵜⵉ ⵏ 

ⵜⵙⵜⵔⴰⵜⵉⵊⵉⵜ ⵏ ⵜⵙⵓⵜⴰ ⵜⴰⵎⴰⵢⵏⵓⵜ ⵙⵍⴰⵡⴰⵏ ⴰⴽⵯ ⵖ ⵓⵙⵡⵉⵔ ⵏ ⵜⵎⴰⴷⴰⵙⵉⵏ, ⵏⵖⴷ ⵖ ⵓⵙⵙⴷⵔⵓ ⵏ ⵓⵏⴼⵔⵓ ⵏⵏⵙ, ⴷ ⵓⵍⴰ ⵖ 

ⵓⵙⵓⵜⵍ ⴷ ⵓⵎⵣⴷⴰⵢ ⵏ ⵜⵓⵎⴰⵢⵜ ⵏⵏⵙ. ⵙⵡⴰ ⵖ ⵓⵙⵡⵉⵔ ⵏ ⵜⵏⵏⵓⴱⴹⴰ ⵏⵏⵙ ⵏⵖⴷ ⵖ ⵜⵖⴰⵔⴰⵙⵜ ⵜⴰⴷⵉⵏⴰⵎⵉⴽⵜ ⵃⵎⴰ ⴰⵙⵓⴳⵔ 

ⵏ ⵓⵍⴽⵎ ⵏ ⵉⵡⵜⵜⴰⵙⵏ ⵜⵜⵓⵙⵇⵇⴰⵍⵏⵉⵏ ⴰⵙⴳⴳⵯⴰⵙ ⵉⴹⴼⵕ ⵡⴰⵢⵢⴰ.

ⵖⴰⵙⵙⴰⴷ ⵓⴳⵔⴰⵡ ⴰⵔ ⵉⵙⵎⵏⵉⴷ  ⴰⴷ ⵉⴷⵔⵓ, ⴷ ⴰⴷ ⵉⵙⵓⵜⵜⵓⵢ ⵜⴰⵏⵏⴰⵢⵉⵏ ⴰⴷ ⵜⵉⵙⵜⵔⴰⵜⵉⵊⵢⵢⵉⵏ ⵙ ⵜⵖⴰⵔⴰⵙⵜ ⵏ 

ⵓⵙⵙⵉⵔⵡ ⴰⵎⵍⵜⴰⵖ ⴷ ⵜⵙⵏⴱⴰⴹ ⵜⵉⵎⵥⵍⴰⵢ ⴷ ⵜⵎⵔⵙⴰⵍ ⴷ ⵓⵍⴰ  ⴽⵓ ⵜⴰⵙⴳⵉⵡⵉⵏ, ⵖ ⵓⵎⵏⵉⴷ ⵏ ⵜⵙⵖⵣⵏⵜ ⵜⴰⵎⵍⵜⴰⵖⵜ 

ⵏ ⵜⴰⵏⵏⴰⵢⵉⵏ ⴰⴷ, ⵃⵎⴰ ⴰⵙⵓⴳⵔ ⵏ ⵓⵣⵣⴰⴳⵣ ⵉⵛⵡⴰⵏ ⴷ ⵓⵣⵣⴳⵉⵔ ⵉⵔⵅⴰⵏ, ⵙ ⵓⵙⵎⴰⴷ ⴰⵎⵔⵙⴰⵍ ⴷ ⵜⵣⴷⴰⵢⵜ ⴷ 

ⵜⵎⵙⵜⴳⴳⴰⵔ ⵏ ⵉⵎⵙⴽⴰⵔⵏ, ⴷ ⵓⵎⵓⵙⵙⵓ ⴰⵎⴳⵔⴰⵡ ⴼ ⵉⵡⵜⵜⴰⵙⵏ ⵉⵥⵎⵍⴰⵍⴰⵢⵏ ⵉⴷ ⴱⵓ ⵓⴷⵔⵉⵣ ⵉⴷⵓⵙⵏ ⵉⵎⴽⵎⴰⵎⵏ 

ⴷⴰⵔ ⵉⵏⴰⵎⵓⵏⵏ, ⴷ ⵉⵎⵙⴽⴰⵔⵏ ⵉⴷⵎⴰⵙⴰⵏⵏ, ⴷ ⵜⵓⴳⵜ ⵏ ⵉⵎⵙⴽⴰⵔⵏ ⵢⴰⴹⵏⵉⵏ ⵖ ⵡⴰⵎⵓⵏ.

ⵎⵓⵃⴰⵎⵎⴰⴷ ⴱⴰⵛⵉⵔ ⵕⵕⴰⵛⴷⵉ

ⴰⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵜⵣⴷⴳⵉ

ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ. 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴳⴰ ⵜⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵓⵙⴳⴳⵯⴰⵙ ⵏ 2023, ⴷ ⵜⴳⴰ ⵜⴰⵏⴰⴹⵜ ⵜⴰⵎⵣⵡⴰⵔⵓⵜ ⵉⵙⵎⵓⵏⵏ ⴰⵙⴳⴳⵯⴰⵙ 

ⵉⴽⵎⵍⵏ ⴹⴰⵕⴰⵟ ⵏ ⵓⴽⵛⵛⵓⵎ ⵏ ⵓⵙⵍⴳⵏ 46.19, ⴷ ⵉⴽⵣ ⵏ ⵉⵏⴳⵎⴰⵎⵏ ⵏ ⵓⵙⵇⵇⵉⵎ ⵏ ⵓⴳⵔⴰⵡ ⴷ ⵓⵏⴼⵍⵓⵙ ⴰⵎⴰⵜⴰⵢ ⵏⵏⵙ. 

ⵜⴰⵏⴰⴹⵜ ⴰⴷ ⵢⵓⵛⴽⴰⴷ ⵖ ⵢⴰⵜ ⵜⵉⵣⵉ ⵏ ⵓⵙⵓⵔⵙ ⵓⵔ ⵉⵙⴼⵔⴰⵃⵏ ⵏ ⵓⵙⴳⵓⴼⵙⵓ ⵖ ⵜⵎⴰⵣⵉⵔⵜ ⵏⵏⵖ, ⵎⴰⴷ ⵉⵙⴽⴰⵔⵏ ⵢⴰⵜ 

ⵜⵓⴳⴳⵓⴳⵜ ⵢⴰⵜⵜⵓⵢⵏ ⴳⵔ ⵜⵡⵓⵔⵉ ⴷ ⵜⵎⵔⵉⵙⵉⵏ  ⵏ ⵜⵙⵏⴱⴰⴹ ⵜⵉⵎⵖⵔⵉⴱⵢⵢⵉⵏ ⵖ ⵉⴳⵔ ⵏ ⵡⴰⵔⴰⵢ ⵙⴳ ⴰⵙⴳⵓⴼⵙⵓ 

ⴷ ⵓⵙⴱⴷⴷⵉ ⵏⵏⵙ, ⵖ ⵢⴰⵜ ⵜⵙⴳⴰ, ⴷ   ⵜⵓⴳⵜ ⵏ ⵉⵏⵉⵥⵎⵎⵓⵥⵥⴰⵍ ⵖ ⵓⵙⵡⵉⵔ ⴰⴷ ⵏⵏⴰ ⵜⵙⴽⴰⵔ ⴳⵉⴳⴰⵏ ⵏ ⵉⴳⵔⴰⵡⵏ ⴷ 

ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵖ ⵜⵙⴳⴰ ⵢⴰⴹⵏ.

ⵙ ⵎⴰⴷ ⵉⵥⵍⵉⵏ ⵙ ⵜⵢⴰⴼⵓⵜ ⵏ ⵜⵥⵔⴰⵡⵜ ⵏⵏⵙ ⵜⴰⵎⴰⴽⴰⵣⵜ ⴷ ⵜⵙⵜⴰⵍⵜ, ⴷ ⵓⵍⴰ ⵜⵉⵙⵖⵍⴰⴼ ⵏⵏⵙ ⵏⵏⴰ ⵜⴳⴰ ⵖ ⵉⵏⵇⵇⵉⵙⵏ 

ⵉⵙⴳⵯⵙⴰⵏ ⴷ ⵓⵍⴰ ⵉⵙⴳⵓⵎⴰⵏ, ⴰⵔⴳⴰⵡ ⴰⵏⴰⵎⵓⵔ ⴰⵔ ⵉⵙⴷⴷⵉⴷ ⵖ ⵜⵏⴰⴹⵜ ⴰⴷ ⴰⵎⵡⴰⵊⴱ ⵏ ⵓⵎⵓⵜⵜⵉ ⵙ ⵜⵉⴽⵍⵉ ⵜⴰⵎⴰⵢⵏⵓⵜ 

ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⵙ ⵓⵣⴰⴳⵣ ⵏ ⵜⵎⵢⴰⴷⴰⵙⵜ ⵉⵣⵔⵉⵏ ⵉⵏⴹⴼⵓⵕⵏ ⴷ ⵜⴳⴳⵓⵍⵔⴰ ⵏⵏⴰ ⵉⵜⵜⴰⴼ 

ⵓⴳⵔⴰⵡ, ⵜⴰⵎⵢⴰⴷⴰⵙⵜ ⴰⴷ ⵜⵥⴹⴰⵕ ⴰⴷ ⵜⴼ ⵢⴰⵜ ⵜⴷⵉⵏⴰⵎⵉⵜ ⵉ ⵜⵙⴰⵡⵔⵜ ⴰⴷ ⴱⴰⵀⵔⴰ ⵉⵙⵜⴰⵡⵀⵎⵎⴰⵏ, ⵖⵉⴽⵍⵍⵉ 

ⵉⴽⵣ ⵓⴳⵔⴰⵡ ⵙ ⵎⴰⵙ ⴷ ⴰⵍⵍⴰⵍⵏ ⵏ ⵓⵎⵓⵜⵜⵉ ⴰⴷ ⵍⵍⴰⵏ ⴰⵙⵙⴰ, ⵖⵉⵙ ⵖ ⵓⵙⴱⵓⵖⵍⵓ ⵏ ⵜⵓⴳⵜ ⵏ ⵜⵡⵓⵔⵉ ⵏⵏⴰ ⵉⵜⵜⴰⵡⵙⴽⴰⵔⵏ 

ⵖ ⵉⵙⴳⴳⵯⴰⵙⵏ ⴰⴷ ⵣⵔⵉⵏⵉⵏ, ⴰⵔ ⵍⵍⵉⵖ ⵜⵍⴽⵎ ⵜⵉⵣⵉ ⵏ ⵜⵉⵏⵡⵉ ⵙ ⵎⴰⴷ ⵉⵜⵜⴰⵡⵙⵏ ⵖ ⵓⵏⵏⵓⵔⵣⵎ ⴷ ⵓⵣⵣⴳⵉⵔ ⵏ 

ⵜⵙⵜⵔⴰⵜⵉⵊⵉⵜ ⵏ ⵜⵙⵓⵜⵍⵜ ⵜⴰⵎⴰⵢⵏⵓⵜ, ⵙ ⵜⵎⵢⴰⴷⴷⴰⵙⵜ ⵜⴰⵎⴰⵢⵏⵓⵜ.

ⴼ ⵎⴰⵢⴰⴷ ⴰⴳⵔⴰⵡ ⵉⵙⵓⵍ ⵖ ⵜⵏⴰⴹⵜ ⴰⴷ ⴰⵙⴷⵓⵙ ⵏ ⵡⴰⵍⵍⴰⵍⵏ ⵏ ⵓⵎⵓⵜⵜⵉ ⴰⴷ ⵙ ⵜⵓⴳⵜ ⵏ ⵜⵡⵓⵔⵉ, ⵎⴰ ⴰⵏ ⴰⴼ ⴷ ⵢⵉⵡⵉ 

ⵓⵏⵇⵇⵉⵙ ⴰⴷ ⵜⴰⵢⴰⴼⵓⵜ ⵏ ⵉⵥⵎⵓⵥⵥⴰⵍ ⵏⵏⵙ, ⵙ ⵎⴰⴷ ⵢⵓⵛⴰⵏ ⴷ ⵖ ⵜⵎⵜⵜⴰ 50 ⵏ ⵓⵙⵍⴳⵏ ⵉⵥⵍⵉⵏ ⵙ ⵓⴳⵔⴰⵡ, ⵙ ⵉⵙⴳⵓⵎⵏ 

ⴰⴷ:

ⴰⴳⵊⴷⵉ ⴰⵎⵣⵡⴰⵔ: ⴰⵙⵉⴷⴷ ⵏ ⵓⵙⴳⵓⴼⵙⵓⴰⴳⵊⴷⵉ ⴰⵎⵣⵡⴰⵔ: ⴰⵙⵉⴷⴷ ⵏ ⵓⵙⴳⵓⴼⵙⵓ

ⵜⵉⵡⵉⴷ ⵜⵏⴰⴹⵜ ⴰⴷ ⵜⵉⴹⴰⴼ ⵏ ⵜⴰⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵎⴰⴹⵍⴰⵏ ⴷ ⵓⵏⵎⵏⴰⴹ ⴷ ⵓⵏⴰⵎⵓⵔ, ⵙ ⵓⴱⴷⴷⴰⴷ 

ⴼ ⵉⵙⵏⵎⴰⵍⵍⴰ ⴷ ⵜⵉⵏⴰⴹ ⵜⵉⵎⴰⴹⵍⴰⵏⵉⵏ ⴷ ⵜⵏⴰⵎⵓⵔⵉⵏ ⵣⴷⵉⴷⵏⵉⵏ ⴷ ⵉⴳⵔ ⴰⴷ, ⴷ ⵓⵍⴰ ⵙ ⵓⴱⴷⴷⴰⴷ ⵖ ⵜⵙⴳⴰ ⵢⴰⴹⵏ ⴼ 

ⵜⵖⵔⵉ ⴷ ⵓⵙⴼⵙⵉ ⴷ ⵓⵙⵎⴰⵢⵏⵓ ⵏ ⵜⵎⵓⵛⴰ ⵜⵉⴼⵔⵓⵔⴰ ⵏ ⵓⵙⴰⴳⵎ ⵏ ⵉⵙⵏⵎⴰⵍⵍⴰ ⵉⵎⴰⴹⵍⴰⵏ  ⵓⵖⵣⵉⵏⵏ, ⴷ ⵖ ⵜⵙⴳⴰ ⵢⴰⴹⵏ 

ⴰⵙⵡⵓⵔⵉ ⵙ ⵜⵢⴰⴼⵓⵜ ⵏ ⵓⵙⵏⵓⴱⵛ ⴰⵏⴰⵎⵓⵔ ⵏ ⵓⵙⴰⴹⴰⴼ ⵏ ⵓⴳⵔⴰⵡ ⵏ ⵓⵙⴳⴳⵯⴰⵙ ⵏ 2022 (ⵉⵥⵍⵉ ⵙ ⵉⵏⴰⵎⵓⵔⵏ ⵉⵎⵣⴷⴰⵖⵏ 

ⴷ ⵉⵎⵖⵔⴰⴱⵉⵢⵏ ⵏ ⵓⵎⴰⴹⴰⵍ) ⴷ ⵓⵙⴳⴳⵯⴰⵙ  2023 (ⵉⵥⵍⵉⵏ ⵙ ⵜⵎⵙⵙⵏⵜⵉⵜⵉⵏ).

ⴰⵎⵣⵡⴰⵔⵓ- ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵎⴰⴹⵍⴰⵏⴰⵎⵣⵡⴰⵔⵓ- ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵎⴰⴹⵍⴰⵏ:  ⵜⴱⵉⴷ ⵜⵏⴳⵎⴰⵎⵜ ⴼ ⵜⵉⵏⵍⴽⴰⵎⵉⵏ ⵏ ⵓⵙⵎⵎⴰⵍ ⵏ 

ⵓⵙⴳⵓⴼⵙⵓ ⵖ ⵓⵙⴳⴳⵯⴰⵙ 2023, ⵙ ⵎⴰⵙ ⴷ ⵉⵙⵡⵉⵔⵏ ⵏ ⵓⵙⴳⵓⴼⵙⵓ ⵖⴰⵎⴰⵏ ⴳ ⵡⴰⴷⴷⴰⴷ ⵏ ⵓⵣⴷⵓⵔ ⴳ ⵡⴰⴷⴷⴰⴷ ⵏ ⵓⵣⴷⵓⵔ ⵖ ⵜⵓⴳⵜ 

ⵏ ⵜⵎⵉⵣⴰⵔ ⵏ ⵓⵎⴰⴹⴰⵍ, ⵎⴰ ⴰⴷ ⴰⴼ 86% ⵏ ⵜⵎⵉⵣⴰⵔ ⵓⵔ ⵜⵙⴽⵔⵜ ⴰⵡⴷ ⵃⴰⵃ ⵏ ⵓⵙⴱⵓⵖⵍⵓ ⵖ ⵎⵔⴰⵡ ⵉⵙⴳⴳⵯⴰⵙⵏ 

ⵣⵔⵉⵏⵉⵏ; ⵉⵍⴽⵎ ⵓⵙⵏⵎⴰⵍⵍⴰ ⵎⴰⵙ ⴷ ⴰⵙⵓⵍ ⵏ ⵜⵎⵏⵛⴽⵜ ⵜⴰⵎⵜⴰⵢⵜ ⵜⵎⵏⵛⴽⵜ ⵜⴰⵎⵜⴰⵢⵜ ⴰⵎⴰⴹⵍⴰⵏ ⵖ 43/10043/100, ⴷ ⵓⵣⵎⵎⴻⵎ ⵏ ⵜⵎⵏⵛⴽⵜ ⵖ 

65/100 ⵉ ⵓⵔⵓⴱⴱⴰ ⵜⴰⴷⴰⵔⴰⵎⵜ ⴷ ⵓⵎⵓⵏ ⵏ ⵓⵔⵓⴱⴱⴰ, ⵜⵓⴹⴼⴰⵔ ⵙ ⴰⵙⵢⴰ ⴷ ⵓⴳⴰⵔⵓ ⴰⴷⵔⵡⵉⵛ ⵙ 45/100, 

ⵜⴰⵛⴽⵉⴷ ⵖ ⵜⵙⴽⵯⴼⵍⵜ ⵜⵉⵙⵙ ⴽⵕⴰⴹⵜ ⵜⵉⵎⵉⵔⵉⴽⴰⵏⵉⵢⵢⵉⵏ ⵙ 43/100, ⵙ ⵡⴰⵏⵙⴰ ⵏ ⵛⵛⵔⵇ ⴰⵏⴰⵎⵎⴰⵙ ⵙ ⵉⵥⵍⵎⴹ 

ⵏ ⵉⴼⵔⵉⵇⵢⵢⴰ ⵖ ⵜⵙⴽⵯⴼⵍⵜ ⵜⵉⵙⵙ ⴽⴽⵓⵥⵜ ⵙ 38/100, ⵜⴰⵛⴽⵉⴷ ⵖ ⵜⵙⴽⵯⴼⵍⵜ ⵜⵉⵙⵙ ⵙⵎⵎⵓⵙⵜ ⵓⵔⵓⴱⴱⴰ 

ⵏ ⵛⵔⴳ ⴷ ⴰⵙⵢⴰ ⵜⴰⵏⴰⵎⵎⴰⵙⵜ ⵙ 35/100, ⵜⵖⴰⵎⴰ ⵖ ⵜⵙⴽⵯⴼⵍⵜ ⵜⴰⵎⴳⴳⴰⵔⵓⵜ ⴰⵏⵙⴰ ⵏ ⵉⴼⵔⵔⵉⵇⵢⵢⴰ ⵉⴼⴼⵓⵙ ⵏ 

ⵜⵏⵣⵔⵓⴼⵜ ⵙ ⵜⵎⵏⵛⴽⴰ ⵏ 33/100.  

ⵎⵇⵇⴰⵔ ⵓⵔ ⴱⴰⵀⵔⴰ ⵉⵎⴹⴰⵕⴰ ⵓⵎⵏⵉⴷ ⴰⵎⴰⵜⴰⵢ ⵖ ⵎⴰⵔⴰⵡ ⵉⵙⴳⴳⵯⴰⵙⵏ ⵣⵔⵉⵏⵉⵏ, ⵎⴰⵛ ⵉⴳⴰ ⴰⵎⴰⵡⴰⵊⴱ ⴰⴷ ⵏⴻⵏⵏⴰ ⵎⴰⵙ 

ⴷ ⵜⵓⴳⵜ ⵏ ⵜⵎⵉⵣⴰⵔ ⵏⵏⴰ ⵙⵔⵙⵏⵉⵏ ⴰⵔⴰⵢ ⵖ ⵓⵙⴳⵓⴼⵙⵓ ⵖ ⵉⵅⴼ ⵏ ⵉⵙⵣⵡⵉⵔⵏ ⵉⵙⵜⵔⴰⵜⵉⵊⵉⵢⵏ ⵉⵏⴰⵎⵓⵔⵏ, ⵜⵥⴹⴰⵕ ⴰⴷ ⵜⵓⴳⵜ ⵏ ⵜⵎⵉⵣⴰⵔ ⵏⵏⴰ ⵙⵔⵙⵏⵉⵏ ⴰⵔⴰⵢ ⵖ ⵓⵙⴳⵓⴼⵙⵓ ⵖ ⵉⵅⴼ ⵏ ⵉⵙⵣⵡⵉⵔⵏ ⵉⵙⵜⵔⴰⵜⵉⵊⵉⵢⵏ ⵉⵏⴰⵎⵓⵔⵏ, ⵜⵥⴹⴰⵕ ⴰⴷ 

ⵜⴰⵍ ⴰⵙⵜⴰⵍ ⴷ ⵜⵎⵏⵛⴽⴰ ⵏⵏⵙ ⵙ ⵉⵙⵡⵉⵔⵏ ⴱⴰⵀⵔⴰ ⴰⵜⵜⵓⵢⵏⵉⵏⵜⴰⵍ ⴰⵙⵜⴰⵍ ⴷ ⵜⵎⵏⵛⴽⴰ ⵏⵏⵙ ⵙ ⵉⵙⵡⵉⵔⵏ ⴱⴰⵀⵔⴰ ⴰⵜⵜⵓⵢⵏⵉⵏ, ⵣⵓⵏⴷ ⵙⵉⵛⵍ ⵏⵏⴰ ⵢⵓⵍⵏ ⴰⵙⵜⴰⵍ ⵏⵏⵙ ⵙ 19 ⵏ ⵜⵏⵇⵇⵉⴹⵜ, 

ⴷ ⵉⵟⴰⵍⵢⴰ ⵙ 14 ⵏ ⵜⵏⵇⵇⵉⴹⵜ, ⴷ ⵉⵙⵜⵓⵏⵢⴰ ⵙ 12 ⵏ ⵜⵏⵇⵇⵉⴹⵜ ⵖ ⵎⵔⴰⵡ ⵉⵙⴳⴳⵯⴰⵙⵏ ⵣⵔⵉⵏⵉⵏ, ⴷ ⵓⵍⴰ ⵜⵉⵎⵉⵣⴰⵔ 

ⵢⴰⴹⵏ ⵏⵏⴰ ⵙⴽⵔⵏⵉⵏ ⴰⵣⵣⵉⴳⵣ ⵉⴱⴰⵢⵏ(ⵙⵙⴰⵄⵓⴷⵢⵢⴰ, ⵍⵉⵜⵡⴰⵏⵢⴰ, ⵙⵙⵉⵏⵉⴳⴰⵍ, ⵔⴰⵡⴰⵏⴹⴰ,...).

ⵖ ⵓⵙⵡⵉⵔ ⵏ ⵜⵣⴷⴰⵢⵉⵏ ⴰⴷ ⵏⵏⴰ ⴷ ⵢⵉⵡⵉ ⵓⵙⵏⵎⴰⵍⵍⴰ ⵏ ⵓⴼⵔⴰⴽ ⵏ ⵓⵙⴳⵓⴼⵙⵓ ⵙ ⵜⴰⵜⵜⵓⵢⵜ ⵏ ⵜⵎⵏⵛⴽⵜ ⵏ ⵓⵙⴳⵓⴼⵙⵓ ⴷ 

ⵓⵔⴳⴰⵡⴰⵍ ⵏ ⵓⴼⵔⴰ ⴰⵎⴰⴹⵍⴰⵏ, ⵜⵙⴷⴷⵉⴷ ⵜⵏⴰⴹⵜ ⵏ ⵓⴳⵔⴰⵡ ⵎⴰⴷ ⵢⵓⵛⴰⵏ ⵖ ⵓⵙⵏⵎⴰⵍⵍⴰ ⵏ ⵓⴼⵔⴰ ⴰⵎⴰⴹⵍⴰⵏ ⵏ ⵓⵙⴳⴳⵯⴰⵙ 

ⵏ 2023, ⵙ ⵎⴰⴷ ⵉⵥⵍⵉⵏ ⵙ ⵓⴳⵔⴰⵡⴰⵍ ⵏ ⵓⵙⵡⵉⵔ ⵏ ⵓⴼⵔⴰ ⵖ ⵜⵎⵉⵣⴰⵔ ⵙ ⵓⴽⵢⴰⵙ 0.42% ⵖ ⵓⵙⴳⴳⵯⴰⵙ ⴰⴷ, 

ⵖⵉⴽⵍⵍⵉ ⵉⵎⵍⴰ ⵍⴰⵙⴱⴰⴱ ⵏⵏⵙ, ⵙⴳ ⵜⵉⵢⴰⴼⵓⵜⵉⵏ ⵏ ⵓⵙⵏⵎⴰⵍⵍⴰ ⵏ ⵜⴳⵎⵉ ⵜⴰⵏⴼⴳⴰⵏⵜ 2022-2023, ⵏⵏⴰ ⵉⵎⵍⴰⵏ ⵜⴰⵜⵜⵓⵢⵜ 

ⵏ ⵓⵙⵏⴰⵃⵢⴰ ⴰⵎⴰⴹⵍⴰⵏ ⵙ ⵙⵙⵉⴱⵜ ⵏ ⵓⵙⵏⵜⵓ ⴰⴷⵎⵙⴰⵏ ⴰⵎⵇⵔⴰⵏ.

ⵜⴱⵉⴷ ⵜⴰⵏⴰⴹⵜ ⵓⵍⴰ ⴼ ⵓⵎⵢⴰⴱⴱⴰⵢ ⵏ ⵓⵙⴳⵓⴼⵙⵓ ⴷ ⵓⴳⵔⴰⵡⴰⵍ ⵖ ⵉⴳⵔ ⵏ ⵉⵣⵔⴼⴰⵏ ⵉⵙⵔⵜⴰⵏⵏ ⴷ ⵉⵖⵔⵎⴰⵏ, ⵙ ⵓⵥⵍⴰⵢ 

ⴷ ⵓⵙⵏⵎⴰⵍⵍⴰ ⵏ ⵜⴷⵉⵎⵓⵇⵔⴰⵜⵉⵜ ⵍⵍⵉ ⵉⵙⴱⴰⵢⵏ ⴰⴳⵔⴰⵡⴰⵍ ⵖ ⵉⴳⵔ ⴰⴷ, ⵏⵏⴰ ⵉⵜⵜⴰⵡⵙⴱⴰⴱ ⵙ ⵜⵓⴳⵜ ⵏ ⵉⵎⵙⴽⴰⵔ 

ⵉⵣⵔⴼⴰⵏ ⴷ ⵉⵙⵔⵜⴰⵏⵏ ⵣⵓⵏⴷ ⴰⴽⵙⵙⵉⵙ ⵏ ⵜⵎⵀⵍⴰ ⵏ ⵓⵙⵜⴰⵢ ⴷ ⵜⵏⵎⴰⴳⵓⵜ, ⴱⵍⴰ ⵏⵜⵜⵓ ⵉⵎⵙⴽⴰⵔⵏ ⵉⴷⵎⵙⴰⵏⵏ.

ⵡⵉⵙⵙ ⵙⵉⵏ- ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵏⵎⵏⴰⴹⵡⵉⵙⵙ ⵙⵉⵏ- ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵏⵎⵏⴰⴹ, ⵉⴱⵉⴷ ⵓⴳⵔⴰⵡ ⵎⴰⵙ ⴷ ⴰⵏⵙⴰ ⵏ ⵉⵥⵍⵎⴹ ⵏ ⵉⴼⵔⵉⵇⵢⵢⴰ  ⴰⵏⵙⴰ ⵏ ⵉⵥⵍⵎⴹ ⵏ ⵉⴼⵔⵉⵇⵢⵢⴰ 

ⴷ ⵛⵔⵇ ⴰⵏⴰⵎⵎⴰⵙⴷ ⵛⵔⵇ ⴰⵏⴰⵎⵎⴰⵙ ⵜⵓⵎⵥ ⵢⴰⵏ ⵓⵎⵏⵛⴽ ⴰⵎⴰⵜⴰⵢ ⵏ 34 ⵏ ⵜⵙⴽⵯⴼⵍⵜ ⵙⴳ 54, ⵜⵣⵣⵓⴳⴰⵣ ⵙ ⵎⴰⴷ ⵉⴱⴰⵢⵏ ⵖ ⵓⵙⵏⵎⴰⵍⵍⴰ 

ⵏ ⵓⴼⵔⴰⴽ ⵏ ⵓⵙⴳⵓⴼⵙⵓ ⵖ ⵓⵙⴳⴳⵯⴰⵙ ⵏ 2023, ⵎⴰⴷ ⵉⵜⵜⴰⵊⵊⴰⵏ ⴰⵏⵙⴰ ⴰⴷ ⵜⵇⵇⴰⵏ  ⵜ ⵉⴷ ⵜⴰⵡⴰⴷⴰ ⵎⵇⵇⵓⵔⵏ ⵃⵎⴰ 

ⵜⴰⵏⴼⵔⵓⵜ ⵏ ⵜⵣⴷⴳⵉ ⴷ ⵜⵏⵣⵣⴰⵔⴼⵓⵜ ⴳⵉⵙ. ⴰⴳⵔⴰⵡ ⵉⵎⵍⴰ ⵓⵍⴰ ⵎⴰⴷ ⵢⵉⵡⵉ ⵓⵙⵏⵎⴰⵍⵍⴰ ⵏ ⵓⴼⵔⴰⴽ ⵏ ⵓⵙⴳⵓⵙⵓ, ⵍⵍⵉⵖ 

ⵉⵎⵍⴰ ⵉⵣⴷ ⴰⵙⴳⵓⴼⵙⵓ ⴰⵔ ⵉⵙⴱⴷⴷⴰⴷ ⴰⵙⴱⵓⵖⵍⵓ ⵖ ⵡⴰⵏⵙⴰ ⴰⴷ, ⵖⵉⴽⵍⵍⵉ ⵉⵜⵙⴱⴱⵉⴱ ⵖ ⵓⴳⴳⵓⴷⵉ ⵏ ⵉⵙⵏⴰⵃⵢⴰⵜⵏ 

ⵉⵏⴰⵎⵓⵏⵏ ⴷ ⵉⴼⵔⴽⴰⵏⵏ, ⴷ ⵓⵍⴰ ⵉⵎⵉⵣⴰⵏ ⵏ ⵡⴰⵔ ⴰⵔⴳⴳⵉⴳ ⴰⵙⵔⵜⴰⵏ ⴷ ⵓⴳⴳⵓⴷⵉ ⵏ ⵉⵎⴰⵖⵏ.

ⵖ ⵓⵙⵡⵉⵔ ⴰⴼⵔⵉⵇⵉⵖ ⵓⵙⵡⵉⵔ ⴰⴼⵔⵉⵇⵉ, ⵙⴳ ⵡⴰⴽⴰⵣ ⵖ ⵓⵙⵡⵉⵔ ⴰⵎⵏⵥⴰⵡ, ⵉⴱⴰⵢⵏ ⵎⴰⵙ ⴷ ⵎⵇⵇⴰⵔ ⵜⵣⵣⵓⴳⴰⵣ 23 ⵏ ⵜⵎⴰⵣⵉⵔⵜ 

ⵙⴳ 54 ⵖ ⵓⵙⵏⵎⴰⵍⵍⴰ ⵏ ⵓⴼⵔⴰⴽ ⵏ ⵓⵙⴳⵓⴼⵙⵓ ⵖ ⵓⵙⴳⴳⵯⴰⵙ ⵏ 2023, ⵎⴰⵛ 90% ⵏ ⵜⵎⵉⵣⴰⵔ ⵏ ⵉⴼⵔⵉⵇⵢⵢⴰ ⵉⴼⵓⵙ 

ⵏ ⵜⵏⵣⵔⵓⴼⵜ, ⵜⵍⴽⵎ ⵉⵙⴰⴳⴳⵯⵏ ⴷⴷⵓ ⵏ 50 ⵏ ⵜⵏⵇⵇⵉⴹⵜ; ⵎⴰⴷ ⵉⵙⵡⵓⵔⵔⵉ ⵓⵙⵏⵎⴰⵍⵍⴰ ⴰⴷ ⵙ ⵓⵙⵓⵍ ⵏ ⵉⵎⴰⵖⵏ ⵏ ⵓⵇⵔⵢⴰⵏ 

ⴷ ⵡⴰⵔ ⴰⵔⴳⴳⵉⴳ ⴰⵙⵔⵜⴰⵏ, ⴷ ⵓⵎⵓⵜⵜⵉ ⵓⴽⵕⵉⴹ ⵏ ⵜⵏⴱⴰⴹⵜ ⴷ ⵜⵎⵔⵏⴰ ⵏ ⵓⴱⵔⵙⵉⵡⴷ, ⵎⴰⴷ ⵉⵎⵢⴰⴱⴱⴰⵢⵏ ⴷ ⵎⴰⴷ 

ⵢⵉⵡⵉ ⵓⵙⵏⵎⴰⵍⵍⴰ ⵏ ⵜⵍⴻⵍⵍⵉ ⵏⵏⴰ ⵉⴽⵣⵏ ⴼ ⵓⵙⵓⵍ ⵏ ⵜⵏⵥⴰⵔ ⵏⵏⴰ ⵢⵜⵜⴰⴼⵉ ⵜⵓⴳⵜ ⵏ ⵜⵎⵉⵣⴰⵔ ⵏ ⵉⴼⵔⵉⵇⵢⵢⴰ, ⵙⵍⴰⵡⴰⵏ ⴰⴽⵯ 

ⵎⴰⴷ ⵉⵥⵍⵉⵏ ⵙ ⵜⴷⵉⵎⵓⵇⵔⴰⵜⵉⵜ ⴷ ⵓⵡⵇⵇⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵡⴰⵏⵓⴹ ⵏ ⵜⵣⴷⴳⵉ ⵏ ⵉⵙⵎⵙⵜⴰⵢⵏ ⴷ ⵉⵎⴰⵖⵏ ⵏ 

ⵓⵇⵔⵢⴰⵏ ⴷ ⵓⴹⵕⴰⵏ ⵏⵏⴰ ⵉⵙⴷⴻⴷⴷⵉⵏ ⴰⵏⵙⴰ ⴰⴷ.

ⵡⵉⵙⵙ ⴽⵕⴰⴹ- ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵏⴰⵎⵓⵔⵡⵉⵙⵙ ⴽⵕⴰⴹ- ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵏⴰⵎⵓⵔ: ⴱⴰⵜ ⵍⵎⵖⵔⵉⴱ ⵉⵍⵍⴰ ⵖ ⵜⵙⴽⵯⴼⵍⵜ ⵏ 38/100 

ⵖ ⵓⵙⵏⵎⴰⵍⵍⴰ ⵏ ⵓⴼⵔⴰⴽ ⵏ ⵓⵙⴳⵓⴼⵙⵓ ⵏ ⵓⵙⴳⴳⵯⴰⵙ ⵏ 2023, ⵎⴰⵙⴷ ⵢⵓⴽⵉ ⵙ 5 ⵜⵏⵇⵇⴰⴹ ⵖ ⵙⵎⵎⵓⵙ ⵉⵙⴳⴳⵯⴰⵙⵏ 

ⵣⵔⵉⵏⵉⵏ, ⵎⴰⴷ ⵉⵙⵙⵓⵍⴰⵏ ⴰⴳⵔⴰⵡⴰⵍ ⵏⵏⵙ ⵖ ⵓⵙⵏⵎⴰⵍⵍⴰ ⴰⴷ, ⵏⵏⴰ ⵉⴱⴷⴰⵏ ⵖ 2018, ⵍⵍⵉⵖ ⵢⵓⵎⵣ 43/100, ⵎⴰⴷ 

ⵉⵙⵓⵔⵔⵉⵏ ⴰⵏⵎⴰⵍⴰ ⵏ ⵍⵎⵖⵔⵉⴱ, ⵍⵍⵉ ⵉⵎⵎⴰⵜⵉⵏ ⵙⴳ ⵜⴰⵙⴽⵯⴼⵍⵜ 73 ⵖ 180 ⵏ ⵜⵎⴰⵣⵉⵔⵜ ⴰⵙⴳⴳⵯⴰⵙ ⵏ 2018 

ⴰⵔ 97 ⵖ 180 ⵏ ⵜⵎⴰⵣⵉⵔⵜ ⵖ ⵓⵙⴳⴳⵯⴰⵙ 2023, ⵍⵍⵉⵖ ⵢⵓⵔⵔⵉ ⵙ 24 ⵏ ⵜⵙⴽⵯⴼⵍⵜ ⵖ ⵙⵎⵎⵓⵙ ⵉⵙⴳⴳⵯⴰⵙⵏ 

ⵣⵔⵉⵏⵉⵏ.



7ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵖⵉⴽⵍⵍⵉ ⵉⵙⴱⴰⵢⵏ ⵉⴽⵣ ⵏⵏⴰ ⵉⵙⴽⵔ ⵓⴳⵔⴰⵡ ⵎⴰⵙ ⴷ ⵍⵎⵖⵔⵉⴱ ⵢⵓⵎⵣ ⵖ ⵓⵙⵡⵉⵔ ⴰⵄⵔⴰⴱ, ⵜⴰⵙⴽⵯⴼⵍⵜ ⵜⵉⵙⵙ 

ⵜⵥⴰ (9) ⵜⵣⵡⴰⵔⵜ ⵍⵉⵎⴰⵔⴰⵜ ⴷ ⵇⴰⵟⴰⵕ ⴷ ⵙⵙⴰⵄⵓⴷⵢⵢⴰ ⴷ ⵍⵓⵔⴷⵓⵏ ⴷ ⵍⴽⵡⵉⵜ ⴷ ⵜⵙⵍⵟⴰⵏⵜ ⵏ ⵄⴰⵎⵎⴰⵏ ⴷ 

ⵍⴱⴰⵃⵔⴰⵢⵏ ⴷ ⵜⵓⵏⵙ, ⵢⵉⵣⵡⵉⵔ ⵙⵏⴰⵜ ⴷ ⵎⵔⴰⵡ (12) ⵏ ⵜⵎⴰⵣⵉⵔⵜ.  ⵖⵉⴽⵍⵍⵉ ⵉⴱⵉⴷ ⵓⴽⵣ ⴰⴷ ⴼ ⵜⵎⴷⴼⴼⵔⵜ 

ⵏⵏⵙ ⵙ ⵙⵏⴰⵜ ⵜⵙⴽⵯⴼⴰⵍ ⵖ ⵓⵙⵡⵉⵔ ⴰⴼⵔⵉⵇⵉ, ⵢⴰⵎⵣ ⵜⴰⵙⴽⵯⴼⵍⵜ ⵜⴰⵏⴰⵎⵎⴰⵙⵜ ⵉⵜⵜⴰⵡⵣⵡⴰⵔ ⵙ ⵚⴹⵉⵚ ⴷ ⵎⵔⴰⵡⵜ 

(16) ⵏ ⵜⵎⴰⵣⵉⵔⵜ.

ⵜⵉⵖⵔⵉ ⵏ ⵎⵏⵏⴰⵡ ⵉⵙⵏⵎⴰⵍⵍⴰ ⵓⵔⵓⵙⵔⵉⴷⵏⵜⵉⵖⵔⵉ ⵏ ⵎⵏⵏⴰⵡ ⵉⵙⵏⵎⴰⵍⵍⴰ ⵓⵔⵓⵙⵔⵉⴷⵏ, ⵉⵙⴷⴷⵉⴷ ⵓⴳⵔⴰⵡ ⵜⴰⵎⴷⴼⴼⵔⵜ ⵏ ⵍⵎⵖⵔⵉⴱ ⵖ ⵓⵙⵡⵉⵔ ⵏ ⵓⵙⵏⵎⴰⵍⵍⴰ ⵏ 

ⵓⵙⴳⵓⴼⵙⵓ ⴰⵙⵔⵜⴰⵏ ⵏⵏⴰ ⵢⵙⴰⴽ ⵓⵙⵏⵜⵉ ⵏ ⵡⴰⵏⴰⵡⵏ ⵏ ⵜⴷⵉⵎⵓⵇⵔⴰⵜⵉⵜ V-DEM, ⴷ ⵜⵎⴷⴼⴼⵔⵜ ⵏⵏⵙ ⵓⵍⴰ ⵖ ⵓⵙⵡⵉⵔ ⵏ 

ⵙⵉⵏ ⵉⵙⵏⵎⴰⵍⵍⴰ ⵥⵍⵉⵏⵉⵏ ⵙ ⵓⵙⵏⵉⵙ ⵏ ⵓⵙⵍⴳⵏ ⴷ ⵜⵏⴱⴰⴹⵜ ⵉⵏⵏⵓⵔⵣⵎⵏ, ⵉⵙⵏⵎⴰⵍⵍⴰ ⴰⴷ ⵉⴼⵖⵏ ⵖ ⵓⵙⵏⵎⴰⵍⵍⴰ ⵏ ⵓⴱⴰⴹ ⵏ ⵓⵙⵍⴳⵏ 

ⵏⵏⴰ ⵉⵙⴽⴰⵔ ⵓⵙⵏⵜⵉ ⵏ ⵜⵏⵣⵣⴰⵔⴼⵓⵜ ⴰⵎⴰⴹⴰⵍ, ⴷ ⵓⵍⴰ ⵜⴰⵎⵙⴼⴼⵔⵜ ⵏⵏⵙ ⵖ ⵉⵙⵏⵎⴰⵍⵍⴰ ⴰⵢⵢⴰⵡⵏ ⵥⵍⵉⵏⵉⵏ ⵙ ⵜⵙⵉⵎⴰⵏⵜ ⵏ 

ⵜⵏⴱⴹⴰⵢⵜ ⴷ ⵜⵍⴻⵍⵍⵉ ⵏ ⵜⵏⵖⵎⴰⵙⵜ ⴷ ⵜⵏⴰⴼⵓⵜⵉⵏ ⵏ ⵓⵏⵜⵉⵔⵏⵉⵜ, ⵍⵍⵉⴷ ⵉⴼⴼⴰⵖⵏ ⵖ ⵓⵙⵏⵎⴰⵍⵍⴰ ⵏ ⵜⵣⴷⴳⵉ ⵜⴰⴳⴷⵓⴷⴰⵏⵜ ⵏⵏⴰ 

ⵢⵙⴽⴰⵔ ⵡⴰⵎⵎⴰⵙ ⵏ ⵉⵔⵣⵣⵓⵜⵏ ⵓⵔⵓⴱⴱⵓ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏ ⵓⵡⴰⵏⴽ (ERCAS).

ⵖ ⵜⵙⵖⴰ ⵢⴹⵏⵉⵏ ⵏ ⵎⵏⵏⴰⵡ ⵉⴱⵇⵇⴰⵢⵏⵖ ⵜⵙⵖⴰ ⵢⴹⵏⵉⵏ ⵏ ⵎⵏⵏⴰⵡ ⵉⴱⵇⵇⴰⵢⵏ, ⵢⴰⵏⵏⵉ ⵓⴳⵔⴰⵡ ⵜⵉⵕⵥⵉ ⵎⵇⵇⵓⵔⵏ ⵉⵥⵍⵉⵏ ⵙ ⵉⴼⵔⴰⴽ ⵏ ⵉⵏⴰⵎⵓⵏⵏ ⴼ ⵜⵉⵕⵡⵉ ⵏ 

ⵉⵥⵎⵓⵥⵥⴰⵍ ⵏ ⵜⵏⴱⴰⴹⵜ ⵃⵎⴰ ⴰⵙⴱⴷⴷⵉ ⵏ ⵓⵙⴳⵓⴼⵙⵓ ⵖ ⵜⵎⵙⵙⵓⴳⴰⵔ ⵜⵉⴳⴷⵓⴷⴰⵏⵉⵏ, ⵎⴰⴷ ⵢⵉⵡⵉ ⵓⴱⴰⵔⵓⵎⵉⵜⵔ 

ⴰⴼⵔⵉⵇⵉ ⵏⵏⴰ ⵉⵙⴷⴷⵉⴷⵏ ⴼ ⵜⵎⵔⵏⴰ ⵏ ⵓⴼⵔⴰⴽ ⵙ ⵓⵙⴳⵓⴼⵙⵓ, ⵙⵍⴰⵡⴰⵏ ⴰⴽⵯ ⴷⴰⵔ ⵉⵎⵥⵍⴰⴹ ⴷ ⵡⴰⵏⵙⴰ ⴰⴳⴳⵓⴳⵏⵉⵏ, ⵎⴰⴷ 

ⵉⵎⵎⴰⵍⵏ ⵉⵣⴷ ⴰⴼⵔⵔⵓ ⵢⴰⵜⵜⵓⵢⵏ ⵏ ⵓⵙⴳⵓⴼⵙⵓ ⴰⵔⵜ ⵜⵅⵍⵍⴰⵚⵏ ⵉⵙⵎⵉⵍⵏ ⵉⵏⵔⴽⵓⵎⵏ, ⵖⵉⴽⵍⵍⵉ ⵉⴱⵉⴷⴷ ⵓⴳⵔⴰⵡ ⴼ 

ⵎⴰⵙ ⵉⴳⴰ ⵓⵙⴳⵓⴼⵙⵓ ⵖ ⵜⵙⴽⵯⴼⵍⵜ ⵜⵉⵙⵙ ⵙⵏⴰⵜ ⵖ ⵜⴱⴱⴰⵢⴹⴰⵔⵉⵏ ⵓⵎⵏⵉⴷ ⵏ ⵜⵎⵙⵙⵏⵜⵉⵜⵉⵏ ⵖ ⵍⵎⵖⵔⵉⴱ, ⵖⴰⵢⴰⴷ 

ⵍⵍⵓ ⴷ ⵢⵉⵡⵉ ⵓⵔⵣⵣⵓ ⵏ ⵓⴱⴰⵔⴰⵣ ⵉⵥⵍⵉⵏ ⵙ ⵜⵎⵙⵙⵏⵜⵉⵜⵉⵏ ⵍⵍⵉ ⵉⵙⴽⵔ ⵓⴱⴰⵏⴽ ⴰⵎⴰⴹⵍⴰⵏ ⵖ ⵓⵙⴳⴳⵯⴰⵙ ⵏ 2023.

ⵖ ⵜⵙⴳⴰ ⵢⴰⴹⵏ, ⵉⴹⴰⴼ ⵓⴳⵔⴰⵡ ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵍⵎⵖⵔⵉⴱ ⵎⴰⴷ ⵉⵡⵉⵏ ⵉⵙⵓⴳⴰⵎ ⵏ ⵜⵏⵎⵎⴰⵍⵉⵏⵉⴹⴰⴼ ⵓⴳⵔⴰⵡ ⵜⵉⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵍⵎⵖⵔⵉⴱ ⵎⴰⴷ ⵉⵡⵉⵏ ⵉⵙⵓⴳⴰⵎ ⵏ ⵜⵏⵎⵎⴰⵍⵉⵏ ⵏ ⵓⵙⵏⵎⴰⵍⵍⴰ 

ⵏ ⵓⴼⵔⴰⴽ, ⵉⴱⴰⵢⵏ ⴰⵙ ⴰⵔⴳⴳⵉⴳ ⵖ ⵓⵙⵡⵉⵔ ⵏ ⵓⵙⵏⵇⴹ ⵖ ⴽⴽⵓⵥ ⵉⵙⵓⴳⴰⵎ ⵏ ⵜⵏⵎⵎⴰⵍ ⴳⵔ ⵙⴰ (7/4), ⴷ ⵓⵣⵎⵎⴻⵎ 

ⵏ ⵜⵎⴷⴼⴼⵔⵜ ⵙ ⵢⴰⵜ ⵜⵏⵇⵇⵉⴹⵜ ⵖ ⵓⵙⵡⵉⵔ ⵏ ⵓⵙⵜⴰⵍ ⵏ ⵡⴰⵏⴰⵡⵏ ⵏ ⵜⴷⵉⵎⵓⵇⵔⴰⵜⵉⵜ (V-Dem), ⴷ ⵜⵎⴷⴼⴼⵔⵜ ⵙ 

ⵙⵏⴰⵜ ⵜⵏⵇⵇⴰⴹ ⵖ ⵓⵙⵡⵉⵔ ⵏ ⵓⵎⴰⵏⴰⵔ ⴰⵎⴰⴹⵍⴰⵏ ⵏ ⵉⵎⵉⵣⴰⵏ ⵏ ⵉⵡⴰⵏⴽⵏ (ICRG), ⵖ ⵓⵎⵏⵉⴷ ⵏ ⵜⵣⵣⵉⴳⵣⵜ ⵙ ⵙⵏⴰⵜ ⵜⵏⵇⵇⴰⴹ 

ⵉ ⵉⵙⵓⴳⴰⵎ ⵏ ⵜⵏⵎⵎⴰⵍⵉⵏ ⵉⵥⵍⵉⵏ ⵙ ⵓⵙⴳⵔⴰⵡ ⴰⴷⵎⵙⴰⵏ ⴰⵎⴰⴹⵍⴰⵏ  (WEF).

ⵖ ⵜⵖⵎⵔⵜ ⵏ ⵓⴹⴼⵉⵕ ⵏ ⵜⵏⴱⴹⴰⵢⵜ ⵜⴰⵏⴱⴽⴰⴹⵜ ⴷ ⵜⵥⵕⴼⴰⵏⵜⵖ ⵜⵖⵎⵔⵜ ⵏ ⵓⴹⴼⵉⵕ ⵏ ⵜⵏⴱⴹⴰⵢⵜ ⵜⴰⵏⴱⴽⴰⴹⵜ ⴷ ⵜⵥⵕⴼⴰⵏⵜ, ⵜⵉⵡⵉⴷ ⵜⵏⴰⴹⵜ ⵏ ⵓⴳⵔⴰⵡ ⵜⴰⵢⴰⴼⵓⵜ ⵏ ⵉⴼⵉⵍⵉ ⵓⵙⵔⵉⴷ 

ⵏ ⵓⵛⴽⵎ ⵏ ⵓⵙⴳⵓⴼⵙⵓ ⵉⴹⴼⵕⵏ ⵉ ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⵍⵍⵉ ⵉⵥⴹⴰⵕⵏ ⵙⴳ ⴰⵙⵡⵓⵔⵉ ⵙⵔⵙ ⴰⴷ  

ⵉⵣⵎⵎⵉⵎⵏ 243 ⵏ ⵜⵎⵀⵍⴰ ⵏ ⵡⴰⵎⵣ ⵏ ⵓⵎⵓⵔⴷⵓ ⵙ ⵓⵙⴳⵓⴼⵙⵓ, ⴱⴹⴰⵏ ⵙ ⵓⴷⵙⵍⴰⵏ ⴼ ⵜⵙⴳⵉⵡⵉⵏ ⵏ ⵎⵔⵔⴰⴽⵛ ⴰⵙⴼⵉ, 

ⴷⴷⴰⵕ ⵍⴱⵉⴹⴰ ⵙⵟⵟⴰⵜ, ⴷ ⵕⵕⴱⴰⵟ ⵙⵍⴰ ⵍⵇⵏⵉⵟⵕⴰ. ⵖⵉⴽⵍⵍⵉ ⵜⵙⵉⵙⴼⵓⵡ ⵜⵏⴰⴹⵜ ⴰⴷ  ⵎⵏⵏⴰⵡⵜ ⵜⵎⵀⴰⵍ ⵏⵏⴰ 

ⵜⵜⵓⴼⵙⴰⵔⵏⵉⵏ ⵎⵏⵉⴷ ⵏ ⵜⵣⵓⵏⴰ ⵏ ⵉⴱⴽⴽⵉⴹⵏ ⵉⵥⵕⴼⴰⵏ ⵏⵏⴰ ⵉⵍⴽⵎⵏ ⵓⵎⴹⴰⵏ ⵏⵏⵙ 716 ⵏ ⵜⵎⵙⴰⵔⵜ ⵖ ⵓⵙⴳⴳⵯⴰⵙ ⵏ 2022, 

ⴱⴹⴰⵏⵜ ⴳⵔ ⵜⵎⵙⴰⵔⵉⵏ ⵖ ⵓⵔⵣⵣⵓ, ⵏⵖⴷ ⵖ ⵜⵙⵉⵙⵜⴰⵏⵜ, ⵏⵖⴷ ⵖ ⵜⵉⴽⵍⵉ ⵜⴰⵎⵏⵣⵓⵜ, ⵏⵖⴷ ⵜⵉⴽⵍⵉ ⵏ ⵡⴰⵍⵍⴰⵙ.

ⵉⴹⴰⴼ ⵓⴳⵔⴰⵡ ⵙ ⵎⴰⴷ ⵉⵥⵍⵉⵏ ⵙ ⵜⵙⵏⴱⴹⴰⵢⵜ ⵜⴰⵥⵕⴼⴰⵏⵜ, ⵙⵍⴰⵡⴰⵏ ⴰⴽⵯ ⵜⵉⵎⵀⵍⴰ ⵏ ⵜⵎⵔⵔⵓⵜ ⵏ ⵜⵖⴰⵡⵙⵉⵡⵉⵏ ⵏ 

ⵜⵥⵕⴰⴼ, ⵏⵏⴰ ⵉⵍⴽⵎⵏ ⵎⵏⵉⴷ ⵏ ⵜⵎⵏⴰⵢⵜ ⵉⵥⵍⵉⵏ ⵖ ⵓⵙⵇⵇⵉⵎ ⴰⵎⴰⵜⴰⵢ ⵏ ⵓⵚⵉⴹⵏ, ⵖ ⵓⵙⴳⴳⵯⴰⵙ ⵏ 2022, ⴰⵔ ⵜⵉⴳⵉⵔⴰ 

ⵏ ⴽⵟⵓⴱⵕ 2023, ⵍⴽⵎⵏⵜ 15 ⵏ ⵜⵎⵀⵍⴰ ⵏⵏⴰ ⵖ ⵉⵜⵜⵓⴹⴼⴰⵕ 15 ⵏ ⵓⴳⴳⵉⴷ. ⴷ ⵜⵍⴽⵎ ⵜⵎⵓⵜⵜⵔⵜ ⵏ ⵜⴼⴳⵓⵔⵉⵏ 

1.372.000 ⵏ ⴷⴷⵔⵀⵎ. ⵙ ⵎⴰⴷ ⵉⵥⵍⵉⵏ ⵙ ⵉⵙⵇⵇⵉⵎⵏ ⵉⵏⵎⵏⴰⴹⵏ ⵏ ⵓⵚⵉⴹⵏ, ⵍⴽⵎⵏⵜ ⵜⵎⵀⴰⵍ ⵏⵏⵙ 76 ⵉⵜⵜⵓⴹⴼⴰⵕ 

ⴳⵉⵙ 116 ⵏ ⵓⴳⴳⵉⴷ. ⵍⴽⵎⵏ ⵉⵙⴽⵉⵔⵏ ⵏⵏⴰ ⵉⵎⴽⵏ ⴰⴷ ⴳⵉⵏ ⵉⴱⴽⴰⴹⵏ ⵖ ⵓⵙⴳⴳⵯⴰⵙ ⵏ 2022-2023, ⴰⵚⵕⴰⴹ ⵏ 18 

ⵏ ⵜⵎⵀⵍⴰ ⵜⴰⴱⴽⴰⴹⵜ ⵉ ⵜⵎⵔⵙⴰⵍ ⵜⵉⵙⵏⴱⴹⴰⵢ ⵥⵍⵉⵏⵉⵏ.



8 ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵖ ⵓⵙⵎⵏⵉⴷ ⵏ ⵜⵎⵓⵛⴰ ⵏ ⵜⵙⵏⴱⴹⴰⵢ ⵜⵉⵥⵕⴰⴼ, ⴰⴳⵔⴰⵡ ⵉⵔⴰⵔ ⵜⴰⵢⵏⵉⵜ ⵙ ⵜⵎⵓⴽⵔⵉⵙⵉⵏ ⵏⵏⴰ ⵙ ⵉⵙⴷⴷⵉⴷ ⵓⵙⵇⵇⵉⵎ 

ⴰⵎⴰⵜⴰⵢ ⵏ ⵓⵚⵉⴹⵏ, ⵣⵖ ⵓⵣⵣⴳⵉⵔ ⵏ ⵜⵓⴳⵔⵉⵡⵜ ⵏ ⵜⵙⵏⴱⴹⴰⵢ ⵜⵉⵥⵕⴰⴼ, ⵜⵉⵎⵓⴽⵔⵉⵙⵉⵏ ⴰⴷ ⵣⴷⵉⵏⵜ ⵙ ⵓⴷⵔⵓⵙ ⵏ 

ⵓⵏⵢⴰⵍⴽⴰⵎ ⵙ ⵓⵙⵓⵜⵔ ⵏ ⵜⵙⵓⵎⴰⵔ ⵏ  ⵓⵖⴰⵢⵖ ⵉⵥⵍⵉⵏ ⵙ ⵜⵖⴰⵡⵙⵉⵡⵉⵏ ⵏ ⵜⵥⵕⴼⵜ ⴷⴰⵔ ⵜⵙⵏⴱⴰⴹ, ⵎⴰⴷ ⵢⵓⵊⵊⴰⵏ  ⵖ 

ⵜⴰⵏⴰⴹⵜ ⵏⵏⵙ ⵜⴰⵎⴳⴳⴰⵔⵓⵜ, ⵎⴰⵙ ⴷ ⵜⵓⴳⵜ ⵏ ⵜⵎⵀⴰⵍ ⵏ ⵓⵎⵏⵉⴷ ⵏⵏⵙ ⵖ ⵓⵙⴳⴳⵯⴰⵙ ⵏ 2022 ⴰⵔ ⵜⵉⴳⵉⵔⴰ ⵏ ⴽⵟⵓⴱⵔ 

2023, ⴽⴰⵏⵜ ⵖⴰⵙ ⴷⴰⵔ ⵜⵙⵏⴱⴹⴰⵢⵉⵏ ⵏ ⵜⵥⵕⴼⵜ,  ⵍⴽⵎⵜ ⵜⵎⵀⴰⵍ ⵏⵏⴰ ⵜⵓⵍ ⵜⵙⵏⵓⵔⴰⵢⵜ ⵜⴰⵎⴰⵜⴰⵢⵜ ⵏ ⵉⵙⵇⵇⵉⵎⵏ 

ⵉⵏⵎⵏⴰⴹⵏ ⵏ ⵓⵚⵉⴹⵏ ,ⵖ ⵜⵉⵣⵉ ⵉⵜⵜⴰⵡⴱⴷⴰⵔⵏ, ⵏⵏⴰ ⵎⵓ ⵜⴳⴰ 13% ⴳⵉⵙ ⴽⴰⵏⴷ ⴷⴰⵔ ⵜⵎⴰⵡⴰⵙⵜ ⵏ ⵓⴳⵏⵙ.

ⵙ ⵓⵣⴷⴷⵓⵢ ⴷ ⵓⵙⴷⵔⵓ ⵏ ⵜⵓⵙⵏⴰ ⵉⵥⵍⵉⵏ ⵙ ⵜⵎⵓⴽⵔⵉⵙⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵏⴰⵎⵓⵔⵙ ⵓⵣⴷⴷⵓⵢ ⴷ ⵓⵙⴷⵔⵓ ⵏ ⵜⵓⵙⵏⴰ ⵉⵥⵍⵉⵏ ⵙ ⵜⵎⵓⴽⵔⵉⵙⵜ ⵏ ⵓⵙⴳⵓⴼⵙⵓ ⵖ ⵓⵙⵡⵉⵔ ⴰⵏⴰⵎⵓⵔ, ⵉⴼⵙⵔ ⵓⴳⵔⴰⵡ 

ⵜⴰⵢⴰⴼⵓⵜ ⵏ ⵓⵔⵣⵣⵓ ⴰⵏⴰⵎⵓⵔ ⵅⴼ ⵓⵙⴳⵓⴼⵙⵓ ⵖ ⵜⵙⴳⴰ ⵏⵏⵙ ⵉⵥⵍⵉⵏ ⵙ ⵜⵎⵙⵙⵏⵜⵉⵜⵉⵏ; ⵍⵍⵉⵖ ⵉⵜⵜⵓⵙⴽⴰⵔ ⵓⵙⵎⴰⴷ ⵏ 

ⵜⴰⵢⴼⵓⵜⵉⵏ ⵏ ⵓⵔⵣⵣⵓ ⴰⴷ ⵉⵥⵍⵉⵏ ⵙ ⵉⵏⴰⵎⵓⵔⵏ ⵣⴷⵖⵏⵉⵏ ⴷ ⵉⵎⵖⵔⴰⴱⵉⵢⵏ ⵏ ⴱⵕⵕⴰ ⵖ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ 2022; 

ⵍⵍⵉⵖ ⵉⴱⴰⵢⵏ ⵎⴰⵙ ⴷ ⴰⵙⴳⵓⴼⵙⵓ ⵉⵍⵍⴰ ⵖ ⵜⵙⴽⵯⴼⵍⵜ ⵜⵉⵙⵙ ⵜⴰⵎⵜ ⵖ ⵉⵡⵉⵣ ⵏ ⵉⵎⴰⵙⴰⵢⵏ ⵏ ⵜⵎⵙⵙⵏⵜⵉⵜⵉⵏ ⵏⵏⴰ 

ⵢⵍⴽⵎ ⵓⵔⵣⵣⵓ, ⵉⴳ ⵓⵙⴳⵓⴼⵙⵓ ⴷ ⵓⵙⵢⴰⴼⴰ ⵏ ⵓⵙⵓⴳⵔ ⴷ ⵜⵙⵃⵙⴰⵢⵜ ⵏ ⵉⵙⵎⵙⵜⴰⵢⵏ ⵜⵉⴷ ⵣⵣⵉⵡⵣⵏⵉⵏ ⵉⵎⴰⵙⴰⵢⵏ ⵏ 

ⵜⵉⵎⵙⵙⵏⵙⵉⵜⵉⵏ ⴰⴷ, ⴷ 68% ⵏ ⵜⵎⵙⵙⵏⵙⵉⵜⵉⵏ ⴰⵔ ⵙⵙⵓⴷⵙⵏⵜ ⵎⴰⵙⴷ ⴰⵙⴳⵓⴼⵙⵓ ⵉⴳⴳⵓⵜ, ⵏⵖⴷ ⵉⴳⴳⵓⵜ ⴱⴰⵀⵔⴰ 

ⵖ ⵍⵎⵖⵔⵉⴱ, ⴷ ⵡⴰⵎⵣ ⵏ ⵜⵓⵔⴰⴳ ⴷ ⵍⴳⵔⵉⵎⴰⵜ ⴷ ⵜⵎⵙⵎⵀⴰⵍⵉⵏ ⴷ ⵜⵉⵎⵙⵖⴰⵢ ⵜⵉⴳⴷⵓⴷⴰⵏⵉⵏ ⴷ ⵓⵙⵖⴰⵏ ⴷ ⵓⵙⵉⵍⵉ 

ⵖ ⵉⴳⵔ ⵉⵥⵍⵉⵏ ⵎⴰ ⴰⴷ ⴽⵓⵍⵍⵓ ⵉⴳⴰ ⴽⵕⴰⴹ ⵉⴳⵔⴰⵏ ⵖ ⵉⴳⴳⵓⵜ ⵓⵙⴳⵓⴼⵙⵓ ⵙ ⵎⴰⴷ ⵉⴱⴰⵢⵏ ⵉ ⵜⵎⵙⵙⵏⵙⵉⵜⵉⵏ.

ⵙ ⵎⴰⴷ ⵉⵥⵍⵉⵏ ⵙ ⵉⵔⵉⵎ ⵅⴼ ⵓⵙⴳⵓⴼⵙⵓ, ⵏⵏⴰⵏ 23% ⵏ ⵉⵎⴰⵙⴰⵢⵏ ⵏ ⵜⵎⵙⵙⵏⵜⵉⵜⵉⵏ ⵎⴰⵙ ⵜⵏ ⵉⵍⴽⵎ ⵓⵙⴳⵓⴼⵙⵓ ⵖ ⵙⵉⵏ 

ⴷ ⵎⵔⴰⵡ , ⵡⴰⵢⵢⵓⵔⵏ ⵣⵔⵉⵏⵉⵏ, ⴷ ⵜⵓⴳⵜ ⵏ ⵉⵔⵉⵎⵏ ⴰⴷ (ⵓⴳⴳⴰⵔ ⵏ 90%) ⵜⵣⴷⵉ ⵙ ⵉⵎⴰⵜⵔⵏ ⵓⵙⵔⵉⴷⵏ ⵏⵖⴷ ⵡⴰⵔ 

ⵓⵙⵔⵉⴷⵏ ⵣ ⴷⴰⵔ ⵉⵎⵙⵖⴰⵏ, ⴷ ⵖⴰⵙ 3% ⵏ ⵜⵎⵙⵙⵏⵜⵉⵜⵉⵏ ⵏ ⵓⵔⵣⵣⵓ ⴰⴷ ⵜⴼⴽⴰ ⴰⵙⴳⵓⴼⵙⵓ ⵣ ⴷⴰⵔⵙ. ⵖⵉⴽⵍⵍⵉ ⴳⴰⵏ 

ⵍⴰⵙⴱⴰⴱ ⵏ ⵓⴼⴽ ⵏ ⵓⵙⴳⵓⴼⵙⵓ ⴰⴷ ⵉⴽⴽⴰⴷ ⴰⵙⵙⴱⵖⴷ ⵏ ⵜⵎⵙⵙⵏⵙⵉⵜⵉⵏ ⴰⴷ ⵖ ⵜⵏⴰⴼⵓⵜⵉⵏ ⵏⵏⴰ ⵖ ⴷⴰⵔⵙ ⵏⵉⵜ ⴰⵣⵔⴼ, 

ⴷ ⵓⵙⵖⴰⵡⵍ ⵏ ⵜⵖⴰⵔⴰⵙⵉⵏ ⵏ ⴰⵙⵉⵣⵡⵉⵔ ⵏ ⵜⵎⵙⵙⵏⵜⵉⵜⵉⵏ ⴰⴷ.

ⵙ ⵎⴰⴷ ⵉⵥⵍⵉⵏ ⵙ ⵓⵛⴽⵎ ⵏ ⵓⵙⴳⵓⴼⵙⵓ, ⵏⵏⴰⵏ ⵖⴰⵙ 6% ⵏ ⵉⵎⴰⵙⴰⵢⵏ ⵏ ⵜⵎⵙⵙⵏⵙⵉⵜⵉⵏ ⵏⵏⴰ ⵉⵍⴽⵎ ⵓⵙⴳⵓⴼⵙⵓ, ⵎⴰⵙ ⵙⵔⵙⵏ 

ⵜⴰⵏⵉⵔⵣⵜ ⵏⵏⵙ, ⴷ ⵍⴰⵙⴱⴰⴱ ⵏ ⵍⵍⵉⵖ ⵓⵔ ⵜⵛⴽⵎ ⴳⴰⵏⵜ ⴳⴰⵔ ⵜⵉⵔⵡⵉ ⵏ ⵜⵏⵉⵔⵣⵜ ⴷ ⵓⵛⴽⵎ, ⴷ ⵓⵍⴰ ⵜⵉⴽⵚⵚⴰⴹ ⵖ 

ⵜⵓⵖⵓⵍⵜ ⵀⵔⵛⵏⵉⵏ ⴼ ⵜⵎⵙⵙⵏⵜⵉⵜ.

ⵖⵉⴽⵍⵍⵉ ⵜⵣⵎⵎⵉⵎ ⵜⵣⵔⴰⵡⵜ ⵜⵓⵙⵙⵏⴰ ⴷⵔⵓⵙⵏ ⴷⴰⵔ ⵉⵎⴰⵙⴰⵢⵏ ⵏ ⵜⵎⵙⵙⵏⵜⵉⵜⵉⵏ ⵙ ⵜⵙⵏⴱⴰⴹ ⴷ ⵉⴳⵔⴰⵡ ⵉⵎⵉⵍⵉⵜⵏ 

ⵙ ⵓⵛⴽⵎ ⵙ ⵓⵙⴳⵓⴼⵙⵓ, ⵖⵉⴽⵍⵍⵉ ⵏⵏⴰⵏ ⵉⵎⴰⵙⴰⵢⵏ ⵏ ⵜⵎⵙⵙⵏⵙⵉⵜⵉⵏ ⴰⴷ ⵉⵙ ⵜⴳⴳⴰ ⵜⵙⵏⵙⵉ ⵜⴰⵎⵜⵜⴰⵖⴰⵍⵜ ⵏ ⵉⵣⵔⴼⴰⵏ 

ⴷ ⵉⵣⵎⴰⵣ ⵎⴳⴰⵍ ⴽⵓ ⵡⵉⴷ ⵜⵜⵢⴰⵎⴰⵣⵏⵉⵏ ⵖ ⵜⵎⴳⴳⴰ ⵏ ⵓⵙⴳⵓⴼⵙⵓ, ⴷ ⴼ ⴽⴽⵓ ⵎⴰⴷ ⵉⵣⵍⵉⵏ ⵙ ⵓⵙⴳⵓⴼⵙⵓ ⴷ ⵓⵃⵟⵟⵓ 

ⵏ ⵉⵎⵙⵍⴽⴰⵎ.

ⵙ ⵓⵎⵙⴳⵔⴰ ⴼ ⵜⵢⴰⴼⵓⵜⵉⵏ ⴷ ⵜⴰⵏⵏⴰⵢⵉⵏ ⵜⵉⵎⴰⵜⴰⵢⵉⵏ ⵏⵏⴰ ⴷ ⵉⴽⴽⴰⵏ  ⴰⵙⵓⵎⵏ ⴰⴷ, ⵉⵍⴽⵎ ⵓⴳⵔⴰⵡ, ⵎⴰⵙⴷ ⵜⵓⴳⵜ ⵏ ⵉⵙⵏⵎⴰⵍⵍⴰ 

ⵏⵏⴰ ⵎⵎⴰⵍⵏⵉⵏ ⵉⵏⵏⴳⵣⵉⵏ ⵙⴱⴰⵢⴰⵏⵏⵉⵏ ⵉⵎⵏⵜⵉⵍⵏ ⵏⵏⴰ ⵉⵜⵜⴰⵊⵊⴰⵏ ⴰⵙⵓⵔⵙ ⵓⵔ ⵉⵙⴼⵔⴰⵃⵏ ⵏ ⵓⵙⴳⵓⴼⵙⵓ ⵖ ⵍⵎⵖⵔⵉⴱ, ⵎⴰⴷ 

ⵉⵙⴷⴷⵉⴷⵏ ⴰⵏⴱⵣⴰⵣ ⵏ ⵓⵙⵖⴰⵡⵍ ⵏ ⵓⵙⵎⵓⵜⵜⵉ ⵙ ⵜⴼⵔⴽⵜ ⵜⴰⵎⴰⵢⵏⵓⵜ ⵖ ⵓⵙⴱⴷⴷⵉ ⵏ ⵓⵙⴳⵓⴼⵙⵓ, ⵙ ⵎⴰⵙ ⵉⵜⵜⴰⵡⵙⵏ 

ⵖ ⵜⴷⵉⵏⴰⵎⵉⵜ ⵢⴰⴽⴽⴰⵏ ⵜⵉⵢⴰⴼⵓⵜⵉⵏ ⴷ ⵜⵓⵙⵓⵔⵜ ⵖ ⵜⵓⴷⵔⵜ ⵜⴰⵡⴰⵙⵙⴰⵏⵜ ⵏ ⵉⵏⴰⵎⵓⵔⵏ ⴷ ⵉⵣⵉⵣⵣⵉⵍⵏ ⴷ ⵉⵎⵙⴽⴰⵔⵏ 

ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ.



9ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⴰⴳⵊⴷⵉ ⵡⵉⵙⵙ ⵙⵉⵏ:  ⴰⵙⵜⴰⵍ ⵏ ⵓⵣⵣⴳⵉⵔ ⵏ ⵜⵙⵜⵔⴰⵜⵉⵊⵉⵢⵢⵉⵏ ⴷ ⵜⵙⵔⵜⴰⵏ ⴰⴳⵊⴷⵉ ⵡⵉⵙⵙ ⵙⵉⵏ:  ⴰⵙⵜⴰⵍ ⵏ ⵓⵣⵣⴳⵉⵔ ⵏ ⵜⵙⵜⵔⴰⵜⵉⵊⵉⵢⵢⵉⵏ ⴷ ⵜⵙⵔⵜⴰⵏ 
ⵜⵉⵎⴰⵜⴰⵢⵉⵏ ⴷ ⵓⵙⵡⴰⵍⴰ ⵏⵏⵙ.ⵜⵉⵎⴰⵜⴰⵢⵉⵏ ⴷ ⵓⵙⵡⴰⵍⴰ ⵏⵏⵙ.

ⴰⵔ ⵉⵙⴰⵡⴰⵍ ⵓⴳⵊⴷⵉ ⴰⴷ ⴼ ⵜⵡⵓⵔⵉ ⵏ ⵓⴳⵔⴰⵡ ⵖ ⵉⴳⵔ ⵏ ⵓⵙⵜⴰⵍ ⵏ  ⵜⵙⵔⵜⴰⵏⵉⵏ ⴷ ⵜⵙⵜⵔⴰⵜⵉⵊⵉⵢⵢⵉⵏ ⵜⵉⵏⴰⵎⵓⵔⵉⵏ ⵏ 

ⵓⵙⴱⵙⵙⵉ ⵏ ⵓⵙⴳⵓⴼⵙⵓ, ⴷ ⵜⴰⵏⵏⴰⵢⵜ ⵜⴰⵎⴰⵜⴰⵢⵜ ⵏ ⵉⵎⵏⵉⴷⵏ ⵉⵙⵜⵔⴰⵜⵉⵊⵉⵢⵏ ⵏ ⵜⵙⵔⵜⵉⵜ ⵏ ⵓⵡⵏⴰⴽ ⵖ ⵉⴳⵔ ⵏ ⵡⴰⵔⴰⵢ 

ⵙⴳ ⴰⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴷ ⵉⵎⴰⵙⵏ ⵏ ⵓⵣⵖⵣⵍ ⵏⵏⵙ.

ⴰⵎⵣⵡⴰⵔⵓ- ⴰⵙⵜⴰⵍ ⵏ ⵜⵙⵜⵔⴰⵜⵉⵊⵉⵢⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓⴰⵎⵣⵡⴰⵔⵓ- ⴰⵙⵜⴰⵍ ⵏ ⵜⵙⵜⵔⴰⵜⵉⵊⵉⵢⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ

 ⵉⵎⵎⴰⵖ ⵓⴳⵔⴰⵡ ⴼ ⵓⵙⴷⵖⵉ ⴷ ⵓⵙⴷⴷⵔⵓ ⵏ ⵓⵙⵜⴰⵍ ⵏⵏⵙ ⵉ ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵏⵓⵙⴱⴷⴷⵉ ⵏ ⵓⵙⴳⵓⴼⵙⵓ, 

ⵉⴱⴱⵉⴷ ⵓⴳⵔⴰⵡ ⴼ ⵜⴰⵣⵣⵉⴳⵣⵜ ⵖ ⵓⵙⵡⵉⵔ ⵏ ⵜⵓⴳⵜ ⵏ ⵉⵙⵖⵏⵓⵏⵏ ⵏⵏⴰ ⴽⵛⵎⵏⵉⵏ ⵖ ⴷⵓ ⵎⵔⴰⵡ ⵉⵖⴰⵡⴰⵙⵏ ⵏ ⵜⵙⵜⵔⴰⵜⵉⵊⵉⵢⵜ, 

ⵙⵍⴰⵡⴰⵏ ⴰⴽⵯ ⴰⵙⴼⴰⵍⴽⵉ ⵏ ⵜⵏⴰⴼⵓⵜ ⵏ ⵓⵏⴰⵎⵓⵏ, ⴷ ⵜⵙⵎⵓⵟⵟⵓⵏⵜ ⵏ ⵜⵏⴰⴼⵓⵜ ⵜⴰⵎⵙⵙⵓⴳⵓⵔⵜ, ⴷ ⵜⵣⴷⴳⵉ ⴷ ⵓⴽⵛⵓⵎ ⵙ 

ⵓⵎⴰⵍⵏ, ⴷ ⵓⵙⵍⴳⴰⵎⵓ ⴷ ⵓⵙⴷⵓⵙ ⵏ ⵓⵏⵀⴰⵎ, ⴷ ⵓⵍⴰ ⴰⵙⴼⴰⵍⴽⵉ ⵏ ⵓⵏⴰⴳⵔⴰⵡ ⵏ  ⵜⵉⵜⴳⴰⵔⵉⵏ ⵜⵉⴳⴷⵓⴷⴰⵏ, ⴷ ⵜⵏⴽⵔⴰ ⵙ 

ⵜⵣⴷⴳⵉ ⵏ ⵉⴳⵔ ⵉⵥⵍⵉⵏ, ⵓⵏⵢⴰⵍⴽⴰⵎ ⴷ ⵓⵙⴳⵎⵉ ⴷ ⵓⵙⵎⵓⵜⵜⴳ.

ⴰⵔ ⵜⵙⴰⵜⵜⵓⵢ ⵜⵏⴳⵎⴰⵎⵜ ⵍⵍⵉⵖ ⵜⵙⵖⵣⵏ ⵜⴰⵔⵔⴰⵢⵜ ⴰⴷ ⵏⵏⴰ ⵉⵔⴰⵏ ⵜⴰⴷⵔⵓⵜ ⴷ ⵓⵙⴰⴳⴳⵯ ⵎⵇⵇⵓⵔⵏ, ⵎⴰⵙ ⴷ ⵎⵇⵇⴰⵔ 

ⵍⵍⴰⵏⵜ ⵜⵓⴳⵜ ⵏ ⵉⵙⵎⵓⵔⵙⵏ ⵙ ⵉⵙⵡⵉⵔⵏ ⵏⴰⵃⵢⴰⵏⵉⵏ, ⵎⴰⵛ ⴰⵙⵜⴰⵍ ⵉⴷⵔⴰⵏ ⵉⵍⴽⵎ ⵎⵇⵇⴰⵔ ⴽⵓⵍⵍⵓ ⵜⵉⵢⴰⴼⵓⵜⵉⵏ ⴰⴷ, 

ⴱⴰⵜⵉ ⵉⵡⵜⵜⴰⵙⵏ ⵍⵍⵉ ⵜⵙⵔⵙ ⵜⵙⵜⵔⴰⵜⵉⵊⵉⵢⵜ ⵓⵔ ⵜⵓⵙⴽⴰⵔⵏ, ⵉⵙⴰⴽ ⵜⴱⴰⵢⴰⵏ ⵜⴰⴳⵓⴳ, ⵖⴰⵢⴰⵏ ⴰⴷ ⵙⴱⴰⵢⴰⵏ ⵎⵏⵏⴰⵡ 

ⵉⴳⵔⴰⵡⴰⵍⵏ ⵏ ⵉⵙⵏⵎⴰⵍⵍⴰ ⵉⵎⴰⴹⵍⴰⵏⵏ ⴷⵉⵙ ⵣⴷⵉⵏⵉⵏ ⵡⵉⴷ ⵜⵙⵔⵙ ⵜⵙⵜⵔⴰⵜⵉⵊⵉⵜ ⴰⴷ ⴳⵉⵏ ⵉⵙⵓⵖⴰⵍ ⴱ ⵓⵙⵜⴰⵍ ⴰⵍⴽⴰⵎ 

ⵏ ⵉⵡⵜⵜⴰⵙⵏ.

ⵜⴱⵉⴷ ⵜⵏⴳⵎⴰⵎⵜ ⵅⴼ ⵓⴳⵔⴰⵡⴰⵍ ⵏⵏⴰ ⵓⵔ ⵢⵓⵊⵊⵉⵏ ⵜⴰⵙⵜⵔⴰⵜⵉⵊⵉⵢⵜ ⴰⴷ ⵜⵍⴽⵎ ⵉⵡⵜⵜⴰⵙⵏ ⵏⵏⵙ ⴷ ⴰⴷ ⵜⵙⵏⴼⵍ 

ⵜⴰⵣⵣⵉⴳⵣⵜ ⵏ ⵓⵙⴳⵓⴼⵙⵓ ⵖ ⵍⵎⵖⵔⵉⴱ; ⴷ ⵜⵎⴷⵉ ⵜⴳⵎⴰⵎⵜ ⵉⵍⵎⴹ ⵏ ⵓⵙⵎⵓⵙⵙⵓ ⵏ ⵉⵎⵙⴽⴰⵔⵏ ⵥⵍⵉⵏⵉⵏ ⵙ ⵜⵡⵓⵔⵉ 

ⴰⴷ,  ⵖⵉⴽⵍⵍⵉ ⵓⵔ ⵉⵍⵍⵉ ⵓⵣⴷⴰⵢ ⵉⴳⵓⵎⵏ, ⴷ ⵜⵉⴹⴰⴼ ⵏ ⵉⵙⵖⵏⵓⵏ ⴷ ⵉⵖⴰⵡⴰⵙⵏ, ⴷ ⵜⵓⴳⵜ ⵏ ⵓⵙⵡⵓⴷⴷⵓ ⴰⵣⵓⵏⴰⵏ, ⵖ ⵜⵉⵣⵉ 

ⵍⵍⵉ ⵙ ⵉⵅⵚⵚⴰ ⴰⴷ ⵢⵉⵍⵉ ⵓⵙⵖⵉⵡⵙ, ⴷ ⵓⵙⵔⵓⵙ ⵏ ⵉⵡⵜⵜⴰⵙ ⵉⵜⵜⵢⴰⵡⵙⴽⴰⵔⵏ ⴼ ⵎⴰⴷ ⴼⴰⵍⵏ ⵖ ⵜⵉⵍⵍⴰⵡⵜ, ⵖⵉⴽⵍⵍⵉ 

ⵜⴷⵔⵓⵙ ⵜⴰⵏⵏⴰⵢⵜ ⵏⵏⴰ ⵅⴼ ⵜⵔⵓⵙⵏⵜ ⵜⵎⵙⴰⵙⵜⴰⵍⵉⵏ ⵏ ⵜⵙⵜⵔⴰⵜⵉⵊⵉⵢⵜ ⵜⴰⵏⴰⵎⵓⵔⵜ. ⵖⵉⴽⵍⵍⵉ ⵉⴳⴰ ⵙⴳ ⵉⵙⵔⴰⴳⵏ ⵏ 

ⵓⵙⴳⵓⴼⵙⵓ ⵖ ⵜⵎⴰⵣⵉⵔⵜ ⵏⵏⵖ, ⵜⵓⴳⵜ ⵏ ⵜⵎⴳⴳⵉⵜⵉⵏ ⵜⵓⵣⵔⵉⴼⵉⵏ ⴱⵍⴰ ⵉⵍⵍⴰ ⵓⴹⴼⵓⵔ ⵏ ⵓⵣⵣⴰⴳⵣ ⵉⵎⵔⵡⵉ ⵏ ⵜⵓⴳⵜ ⵏ 

ⵉⵙⵖⵏⴰⵏⵏ ⴷ ⵉⵙⵡⵓⴷⴷⵓⵜⵏ ⵏ ⵜⵙⵜⵔⴰⵜⵉⵊⵉⵜ ⵃⵎⴰ ⴰⵙⵓⴳⵔ ⵏ ⵜⵉⵕⵡⵉ ⵏ ⵉⵙⵓⵖⴷⵏ.

ⵜⵙⵍⵟ  ⵜⵏⴳⵎⴰⵜ ⵜⵓⴳⵜ ⵏ ⵉⵙⵖⵏⵓⵏ ⵉⴷ ⴱⵓ ⵉⵙⵉⵣⵡⵉⵔ, ⵖⵉⴽⵍⵍⵉ ⴳⵉⵙⵏ ⵜⴼⴰ ⵜⴰⵏⵏⴰⵢⵜ ⵏⵏⵙ, ⵎⴰⵢⴰⴷ ⵃⵎⴰ ⴰⵣⵔⴰⵢ ⵏ 

ⵜⵓⴳⵜ ⵏ ⵜⵎⵓⴽⵔⵉⵙⵉⵏ ⵏⵏⴰ ⵉⵙⴱⴰⵢⴹⵔⵏ ⵜⵓⴳⵜ ⵏ ⵉⵙⵖⵏⵓⵏ ⵏ ⵜⵙⵜⵔⴰⵜⵉⵊⵉⵢⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ. 

ⵜⴰⵏⴳⵎⴰⵎⵜ ⵜⵙⵓⵎⵔ ⴰⴼⴰⴷ ⴰⴷ ⵢⵉⵍⵉ ⵓⵙⴰⵜⵉ ⴰⵙⵎⵔⵙⴰⵍ ⴼ ⵉⵙⵖⵏⵓⵏ, ⵉⵜⵜⵓⵙⴽⴰⵔ ⵢⴰⵏ ⵓⴳⵎⴰⵎ ⴰⵎⵔⵙⴰⵍ ⵏ ⵜⵡⵉⵣⵉ 

ⴷ ⵓⵎⵛⵉⵡⵔ ⵙ ⵓⵙⵎⵉⴷ ⴳⵔ ⵓⴳⵔⴰⵡ ⴰⵏⴰⵎⵓⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴷ ⵜⵎⵔⵙⴰⵍ 

ⴷ ⵉⵎⵙⴽⴰⵔⵏ ⵢⴰⴹⵏ ⵣⴷⵉⵏⵉⵏ ⴷ ⵜⵙⵜⵔⴰⵜⵉⵊⵉⵢⵢⵉⵏ ⵜⵉⵏⴰⵎⵓⵔⵉⵏ ⴷ ⵜⵙⵔⵜⴰⵏⵏ ⵜⵉⴳⴷⵓⴷⴰⵏⵏ ⵥⵍⵉⵏⵉⵏ ⵙ ⵡⴰⵔⴰⵢ ⵙⴳ 

ⵓⵙⴳⵓⴼⵙⵓ ⴷ ⵓⵙⴱⴷⴷⵉⵓ ⵏⵏⵙ, ⴷ ⵡⴰⵍⵍⴰⵙ ⵏ ⵓⵎⵔⵙⵓⵎ ⵏ ⵜⵏⴳⵎⴰⵎⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ, ⵙ 

ⵓⵙⵎⵉⴷ ⴷ ⵉⵙⴱⴷⴰⴷⵏ ⵏ ⵓⴷⵓⵙⵜⵓⵔ ⵥⵍⵉⵏⵉⵏ ⵙ ⵓⴳⵔⴰⵡ, ⴷ ⵓⵍⴰ ⵓⵙⴱⴷⴰⴷⵏ ⵏ  ⵓⵙⵍⴳⵏ 46.19 ⵏ ⵓⴳⵔⴰⵡ. ⴷ 

ⵓⵙⴽⵛⵎ ⵏ ⵜⵎⵙⴰⵙⵍⵜ ⵉⵥⵍⵉⵏ ⵙ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵖ ⵜⵓⴳⵜ ⵜⵉⵎⵔⵙⴰⵍ ⵏ ⵜⵎⴰⵣⵉⵔⵜ.

ⵙ ⵜⵍⵓⵙⵉ ⵜⴰⵎⴰⵜⴰⵢⵜ ⵏ ⵓⵥⵎⵎⵓⵥⵍ ⴰⵙⵜⴰⵍ, ⵉⵎⵍⴰ ⵓⴳⵔⴰⵡ ⵎⴰⵙⴷ ⵜⵉⵔⵡⵉ ⵏ ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ 

ⵏ ⵓⵙⴳⵓⴼⵙⵓ, ⵓⵔ ⴱⴰⵀⵔⴰ ⵜⵣⵣⵉⴳⵣⵙ ⵓⴷⵔⵓⵙ ⵏ ⵓⵏⴳⵔⴰⵡ ⵏ ⵜⵏⵏⵓⴱⴹⴰ ⵏⵏⵙ, ⵙⵍⴰⵡⴰⵏ ⴰⴽⵯ ⵖ ⵓⵙⵡⵉⵔ ⵏ ⵓⴱⴷⴷⵉ ⴷ 

ⵓⵣⵎⵣⴷⵉ, ⴰⵙⴳⴳⵯⴰⵙ ⵏ 2019 ⵉⵥⵕⴰ ⵢⴰⵜ ⵜⴷⵉⵏⴰⵎⵉⵜ ⵎⵇⵇⵓⵔⵏ, ⴹⵕⴰⵟ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏ ⵓⴳⵔⴰⵡ ⵖ ⵜⴰⵏⴰⴹⵜ 

ⵏⵏⵙ ⵜⴰⵎⵣⵡⴰⵔⵓⵜ ⵏ ⵓⵙⵜⴰⵍ ⵏ ⵜⵙⵜⵔⴰⵜⵉⵊⵉⵜ, ⵏⵏⴰ ⴼ ⵙⵡⵓⵔⵉⵏ ⵜⵓⴳⵜ ⵏ ⵉⴳⵊⴷⴰⵏ ⵉⵙⵏⴱⴰⴹ ⵖ ⵉⵙⵡⵉⵔⵏ ⵢⴰⵜⵜⵓⵢⵏⵉⵏ, 

ⵍⵍⵉⵖ ⵜⵜⵓⵙⴽⴰⵔⵏ ⵉⴳⵔⴰⵡⵏ ⴳⵔ ⵉⵎⴰⵡⵙⴰⵙⵏ ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ, ⴽⵓ ⵢⴰⵏ ⴼ ⵉⵙⵖⵏⴰⵏ ⵏⵏⵙ, ⵜⴰⴷⵉⵏⴰⵎⵉⵜ ⴰⴷ ⵍⵍⵉ 

ⵓⵔ ⵉⴽⵎⵍⵏ, ⵎⴰⴷ ⵉⴳⴰⵏ ⴰⵎⵙⴽⴰⵔ ⴰⴷⵙⵍⴰⵏ ⵏ ⵡⴰⵔ ⴰⵣⵎⵣⴷⴰⵢ ⴷ ⵡⴰⵔ ⵜⵉⵕⵡⵉ ⴷ ⵡⴰⵔ ⴰⵍⴽⴰⵎ ⵏ ⵜⴰⵢⴼⵓⵜⵉⵏ ⵏⵏⴰ ⵜⵔⴰ 

ⴰⴷ ⵜⵏ ⵜⵍⴽⵎ ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ.

ⵡⵉⵙⵙ ⵙⵉⵏ: ⵜⴰⵏⵏⴰⵢⵉⵏ ⵜⵉⵙⵜⵔⴰⵜⵉⵊⵢⵢⵉⵏ ⵏ ⵜⵙⵔⵜⵉⵜ ⵏ ⵓⵡⵏⴰⴽ ⵖ ⵉⴳⵔ ⵏ ⵡⴰⵔⴰⵢ ⵙⴳ ⵡⵉⵙⵙ ⵙⵉⵏ: ⵜⴰⵏⵏⴰⵢⵉⵏ ⵜⵉⵙⵜⵔⴰⵜⵉⵊⵢⵢⵉⵏ ⵏ ⵜⵙⵔⵜⵉⵜ ⵏ ⵓⵡⵏⴰⴽ ⵖ ⵉⴳⵔ ⵏ ⵡⴰⵔⴰⵢ ⵙⴳ 
ⴰⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴷ ⵉⵎⴰⵙⵏ ⵏ ⵓⵣⵖⵣⵍ ⵏⵏⵙ.ⴰⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴷ ⵉⵎⴰⵙⵏ ⵏ ⵓⵣⵖⵣⵍ ⵏⵏⵙ.

ⵉⵙⵉⵙⴼⵉⵡ ⵓⴳⵔⴰⵡ ⵖ ⵜⴰⵏⴰⴹⵜⵏⵏⵙ ⵜⴰⵙⴳⵯⵙⴰⵏⵜ ⵏ 2023, ⴰⴷ ⵜⵉⵖⴰⵔⴰⵙⵉⵏ ⵎⵇⵇⵓⵔⵏⵉⵏ ⵖ ⵓⵙⵔⵓⵙ ⵏ ⵜⴰⵏⵏⴰⵢⵉⵏ 

ⵜⵉⵙⵜⵔⴰⵜⵉⵊⵢⵢⵉⵏ ⵏ ⵜⵙⵔⵜⵉⵜ ⵏ ⵓⵡⵏⴰⴽ ⵖ ⵉⴳⵔ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴷ ⵓⵍⴰ ⴰⵙⵡⵓⴷⴷⵓ 

ⵏ ⵓⵙⵖⵣⵍ ⵏⵏⵙ, ⵖⵉⴽⵍⵍⵉ ⵜⵎⵎⴰⵖ ⴰⴷ ⵜⴷⵔⵓ ⵜⴰⵏⵏⴰⵢⵉⵏ ⴰⴷ ⵜⵉⴷ ⵍⴽⵎⵏⵉⵏ ⵜⵉⵣⵉ ⵏ ⵜⵉⵏⵡⵉ, ⴷ ⵜⵓⴳⵜ ⵏ ⵜⵙⵏⴱⴰⴹ, ⵃⵎⴰ 

ⴰⵙⵙⴳⵎ ⴰⴳⵔⴰⵡⴰⵏ  ⵏⵏⵙⵏⵜ, ⵙ ⵎⴰⴷ ⵢⴰⴽⴽⴰⵏ ⵢⴰⵏ ⵓⵣⵣⴰⴳⵣ ⵏⵏⵙⵏⵜ ⵉⵥⵉⵍⵏ ⵖ ⵉⵖⴰⵡⴰⵙⵏ ⴷ ⵜⵙⵔⵜⴰⵏⵉⵏ ⴷ ⵉⵙⴳⴳⴷⵏ 

ⵉⵥⵟⵟⴰⵟⵏ.

ⵜⴱⵉⴷⴷ ⵜⴰⵏⵏⴰⵢⵉⵏ ⴰⴷ ⴼ ⵜⵓⴳⵜ ⵏ ⵡⴰⵍⵍⴰⵍⵏ ⵉⵜⵜⵓⵙⵎⴰⴷⵏ ⴷ ⵉⵜⵜⵓⵣⴷⴰⵢⵏ ⵙ ⵜⴷⵓⵙⵉ, ⵜⵔⴰ ⴰⴷ ⵜⵎⵎⵓⵍⵍⵉ ⵜⴰⵎⵓⴽⵔⵉⵙⵜ 

ⵏ ⵓⵙⴳⵓⴼⵙⵓ ⵖ ⵜⴰⵎⵢⴰⴷⴰⵙⵜ ⵜⴰⴳⵜⴰⵍⵖⵉⵡⵜ, ⵜⵣⵡⴰⵔ ⵙ ⵓⵙⴳⵎⵉ ⴷ ⵓⵙⵎⵓⵜⵜⴳ, ⴷ ⵓⵙⵙⴷⵓⵙ ⵏ ⵉⵣⴰⵍⵉⵡⵏ ⵏ 

ⵜⵣⴷⴳⵉ ⴷ ⵜⵙⵏⵏⵉⴱⴹⴰ ⵉⵔⵡⴰⵏⴰ ⴰⵔ ⵜⴳⵔⵓ ⵙ ⵓⵙⵔⴰⵙ ⵏ ⵉⵙⵍⴳⵏ ⵉⵥⴹⴰⵕⵏ ⴰⴷ ⴰⵙⵖⴰⵔ ⵉⵖⴱⵓⵍⴰ ⵏ ⵓⵙⴳⵓⴼⵙⵓ ⴷ 

ⵓⵙⴽⴰⵔ ⵏ ⵓⵏⵣⵡⵉ ⵏ ⵓⴹⴰⴽⴰⵍ ⵏ ⵉⵣⵎⴰⵣ ⵏ ⵓⵙⴳⵓⴼⵙⵓ ⴷ ⵡⴰⵔⴰⵢ ⵙⴳ ⵓⴼⵔⵜⵍ ⵏ ⵉⵣⵎⴰⵣ, ⴷ ⵓⵍⴰ ⴰⵙⵙⴷⵓⵙ ⵏ ⵡⴰⵔⴰⵢ 

ⴷ ⵜⵣⴷⴳⵉ ⵖ ⵜⵎⵙⵙⵓⴳⴰⵔ, ⴷ ⵓⵙⴼⴰⵍⴽⵉ ⵜⵏⵏⵓⴼⴰ ⵜⵉⴳⴷⵓⴷⴰⵏⵉⵏ ⴷ ⵓⵙⵎⵎⴰⵍⴰ ⵏⵏⵙ ⴷ ⵉⵙⴽⴽⵉⵏⵏ ⵏ ⵉⵏⴰⵎⵓⵔⵏ, ⴷ ⵓⵍⴰ 

ⴰⵙⵙⴷⵓⵙ ⵏ ⵜⵔⵙⴰⵍ ⵏ ⵜⵙⵏⵏⵓⴱⴹⴰ ⵉⵕⵡⴰⵏ ⴷ ⵜⵣⴷⴳⵉ ⵍⵍⵉ ⴳⴰⵏⵉⴳ ⴰⵍⵍⴰⵍⵏ ⵉⴷⵙⵍⴰⵏⵏ ⵏ ⵓⵙⴱⵓⵖⵍⵓ ⵏ ⵓⵏⵣⵡⵉ ⵏ ⵜⵡⵓⵔⵉ 

ⴷ ⵜⵏⴽⵔⴰ ⵙ ⵜⴷⵎⵙⴰ, ⴱⵍⴰ ⵏⵜⵜⵓ ⴰⵎⵏⵉⴷ ⴰⴷⵙⵍⴰⵏ ⵏ ⵓⵙⴼⴰⵍⴽⵉ ⵏ ⵜⴷⵓⵔⵜ ⵜⴰⵙⵔⵜⴰⵏⵜ.

ⵜⴰⵏⵏⴰⵢⵉⵏ ⴰⴷ ⵜⵉⵙⵜⵔⴰⵜⵉⵊⵢⵢⵉⵏ ⵜⴱⵉⴷ, ⵎⵇⵇⴰⵔ ⵚⴹⵉⵚ ⵡⴰⵍⵍⴰⵍⵏ ⵣⵔⵉⵏⵉⵏ, ⵜⴱⵉⴷ ⵓⵍⴰ ⴼ ⵙⵉⵏ ⵉⵎⴰⵜⵜⴰⴳⵏ ⵉⵎⵏⵉⴷⵏ, 

ⵣⵍⵉⵏ ⵖ ⵢⴰⵜ ⵜⵙⴳⴰ ⵙ ⵓⵙⴷⵔⵓ ⵏ ⵜⵓⵙⵙⵏⴰ ⵙ ⵜⵎⵓⴽⵔⵉⵙⵜ ⵏ ⵓⵙⴳⵓⴼⵙⵓ ⴷ ⵓⵙⵣⵡⵔ ⵏ ⵜⵣⵣⵉⴳⵣⵜ ⵏ ⵡⴰⵏⴰⵡⵏ ⵏⵏⵙ 

ⵖ ⵜⵙⴳⴰ ⵢⴰⴹⵏ, ⴷ ⵓⵙⵏⴼⵍ ⴰⵎⵓⵟⵟⵓⵏ ⵖ ⵡⴰⵎⵓⵏ ⴷ ⵜⵎⵙⵙⵓⴳⴰⵔ ⵜⵉⴳⴷⵓⴷⴰⵏⵉⵏ,ⵜⴰⵍⵍⴰⵍⵉⵏ ⴰⴷ ⵏⵏⴰ ⵜⵜⵓⵙⴽⴰⵔⵏⵉⵏ ⴰⴷ 

ⴰⵡⵙⵏⵜ ⵖ ⴽⵓ ⵉⵎⵏⵉⴷⵏ ⵏ ⵜⴰⵏⵏⴰⵢⵉⵏ ⵜⵉⵙⵜⵔⴰⵜⵉⵊⵢⵢⵉⵏ ⵏ ⵜⵙⵔⵜⵉⵜ ⵏ ⵓⵡⴰⵏⴽ, ⵜⴰⵎⵢⴰⴷⴰⵙⵜ ⵜⴰⵙⵓⵜⵍⵜ ⴰⴷ ⵜⵔⴰ ⴰⵜⵙⴽⵔ 

ⵜⴰⵏⴽⵔⴰ ⵙ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ, ⵙ ⵎⴰⴷ ⵉⵃⵜⴰⵊⵊⴰ ⵏ  ⵓⵣⵣⴰⴳⵣ ⵏ ⵜⵏⵏⵓⴱⴹⴰ ⵜⴰⵙⵜⵔⴰⵜⵉⵊⵉⵜ ⵉⵕⵡⴰⵏ, 

ⵉⵙⵎⵓⵏⵏ ⴽⵓ ⵉⴳⵎⴰⵎⵏ ⵣⴷⵉⵏⵉⵏ ⵙ ⵉⴳⵔ ⴰⴷ, ⵙ ⵓⵙⵓⵎⵔ ⵏ ⵓⵙⵎⵙⴰⵙⴰ ⴷ ⵓⵙⵎⴰⴷ ⴷ ⵜⵉⵕⵡⵉ.

ⵜⵙⴱⵓⵔⵣ ⵜⵏⴳⵎⴰⵎⵜ ⴰⵎⵓⵔⵙ ⵏ ⵜⴰⵏⵏⴰⵢⵉⵏ ⴰⴷ ⵜⵉⵙⵜⵔⴰⵜⵉⵊⵢⵢⵉⵏ ⴷ ⵡⴰⵍⴽⴰⵎ ⵏ ⵜⴰⵢⴰⴼⵓⵜ ⵏⵏⵙ, ⵉⴱⵉⴷ ⴼ ⵓⵙⵡⴰⵔ ⵏ 

ⵓⵙⴰⵜⵍ ⴰⵎⴰⵔⵙⵜⴰⵍ ⵏⵏⴰ ⵜⴷⵔⴰ ⵜⵏⴳⵎⴰⵎⵜ ⴷ ⵜⵉⵏⵓⴼⴰ ⵏ ⵜⵏⵙⵙⵉⵅⴼⵜ ⵏ ⵜⵏⴱⴰⴹⵜ, ⵎⴰ ⴰⴷ ⵍⵍⵉ ⵉⴳⴰⵏ ⵜⴰⵖⴰⵔⵙⵜ ⵏ ⵓⴹⴰⴽⴰⵍ 

ⵏ ⵜⴰⵏⵏⴰⵢⵜ ⴷ ⵓⵙⵎⴰⴷ ⴰⵎⵔⵙⴰⵍ ⵖ ⵜⵏⵉⵎⵓⵔⵉⵏ ⴷ ⵜⵎⵙⵜⴳⴳⴰⵔ.

ⴰⴳⵊⴷⵉ ⵡⵉⵙⵙ ⴽⵕⴰⴹ: ⵉⵙⵖⵍⴰⴼ ⴷ ⵜⵙⵓⵎⴰⵔ ⵏ ⵓⴳⵔⴰⵡ: ⵃⵎⴰ ⴰⵎⵎⵉⴳⴳⵉⵔ ⴷ ⴰⴳⵊⴷⵉ ⵡⵉⵙⵙ ⴽⵕⴰⴹ: ⵉⵙⵖⵍⴰⴼ ⴷ ⵜⵙⵓⵎⴰⵔ ⵏ ⵓⴳⵔⴰⵡ: ⵃⵎⴰ ⴰⵎⵎⵉⴳⴳⵉⵔ ⴷ 
ⵓⵙⵎⴰⴷ ⴰⵎⴰⵔⵙⴰⵍⵓⵙⵎⴰⴷ ⴰⵎⴰⵔⵙⴰⵍ

ⵉⴼⵙⵔ ⵓⴳⵔⴰⵡ ⵖ ⵉⴳⵊⴷⵉ ⴰⴷ ⵜⴰⵢⴰⴼⵓⵜ ⵏ ⵓⴹⴼⵉⵕ ⵏ ⵜⵎⵔⴰⵔⵜ ⵏ ⵜⵙⵏⴱⴰⴹ ⴷ ⵜⵎⵔⵙⴰⵍ ⴷ ⵉⵙⵖⵍⴰⴼ ⵏⵏⵙ ⵏⵏⴰ 

ⴷ ⵢⵉⵡⵉ ⵖ ⵜⵉⵏⴰⴹⵉⵏ ⵏⵏⵙ ⵣⵔⵉⵏⵉⵏ, ⵖ ⵎⴰⴷ ⵉⴱⴷⴰⵏ ⵖ ⵉⵙⵏⵜⴰⵢ ⵎⵢⴰⴱⴱⴰⵢⵏⵉⵏ ⴷ ⵉⵙⵖⵍⴰⴼ ⴰⴷ, ⵖⵉⴽⵍⵍⵉ ⵜⴼⴽⴰ 

ⵜⴰⵢⴰⴼⵓⵜ ⵏ ⵉⵙⵖⵍⴰⴼ ⵙⵙⴷⵓⵙⵏⵉⵏ ⵜⴰⵙⵓⵎⵔⵜ ⵏⵏⵙ.

ⴰⵎⵣⵡⴰⵔⵓ- ⴰⴹⴼⵓⵕ ⵏ ⵜⵓⵙⵓⵔⵜ ⵏ ⵉⵙⵖⵍⴰⴼⵏ ⴷ ⵓⵛⴽⴰⵏⵉⵏ ⵖ ⵜⴰⵏⴰⴹⵜ ⵜⵉⵙⴳⵯⵙⴰⵏ ⵏ ⵜⵏⴳⵎⴰⵎⵜ ⴰⵎⵣⵡⴰⵔⵓ- ⴰⴹⴼⵓⵕ ⵏ ⵜⵓⵙⵓⵔⵜ ⵏ ⵉⵙⵖⵍⴰⴼⵏ ⴷ ⵓⵛⴽⴰⵏⵉⵏ ⵖ ⵜⴰⵏⴰⴹⵜ ⵜⵉⵙⴳⵯⵙⴰⵏ ⵏ ⵜⵏⴳⵎⴰⵎⵜ 

ⵉⵙⴷⴷⵉⵙ ⵓⴳⵔⴰⵡ ⵎⴰⵙ ⴷ ⵜⴰⵏⵏⴰⵢⵉⵏ ⴷ ⵉⵙⵖⵍⴰⴼ ⵏⵏⵙ, ⵏⵏⴰ ⴷ ⵜⵉⵡⵉ ⵖ ⵜⵓⴳⵜ ⵏ ⵜⴰⵏⴰⴹⵉⵏ ⵏⵏⵙ, ⴰⵔ ⵎⴰⵍⵏⵜ ⵜⴰⵏⵏⴰⵢⵜ ⵏ 

ⵓⴳⵔⴰⵡ ⵜⴰⵏⵎⴷⵓⵜ ⵏⵏⵙ ⵏⵏⴰ ⵉⵙⵎⵓⵏ ⴰⵙⴳⵎⵉ ⴷ ⵓⵙⵎⵓⵜⵜⴳ ⴷ ⵡⴰⵔⴰⵢ ⴷ ⵓⴼⵔⵔⴰ ⴷ ⵓⵙⵎⵓⵙⵙⵓ ⴷ ⵓⵙⴱⴷⴷⵉ, ⵎⴰ 

ⴰⴷ ⵍⵍⵉ ⴼ ⵉⵅⴷⵎ ⵓⴳⵔⴰⵡ ⵖ ⵙⵎⵎⵓⵙ ⵉⵙⴳⴳⵯⴰⵙⵏ ⵣⵔⵉⵏⵉⵏ, ⴷ ⵜⵓⴳⵜ ⵏ ⵉⵎⵔⵙⵉⵏ ⵙⵜⴰⵡⵀⵎⵎⴰⵏⵉⵏ ⵏⵏⴰ ⵉⵟⵟⴰⴼⵏ 

ⴰⵙⵉⵣⵡⵔ, ⵙ ⵎⴰⴷ ⵢⵓⵛⴽⴰⵏ ⴷ ⵓⵔⴰⴱⴱⵓ ⵏⵏⵙ ⵉⵙⵜⴰⵡⵀⵎⵎⴰⵏ ⵙⵍⴰⵡⴰⵏ ⴰⴽⵯ ⴰⵙⵙⴷⵓⵙ ⵏ ⵓⵏⴳⵔⴰⵡ ⵏ ⵜⵉⵏⵏⵓⴱⴹⴰ ⴷ 

ⵓⵙⴷⵓⵙ ⵏ ⵜⵙⵔⵜⵉⵜⵉⵏ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ.

ⵜⵎⵍⴰ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵜⵏⴳⴰⵎⵜ  2023, ⵎⴰⵙ ⵜⵓⴳⵜ ⵏ ⵜⵎⵔⵙⴰⵍ ⵓⵔ ⴰ ⵜⵎⵔⴰⵔⵓⵏⵜ ⴷ ⵜⴰⵏⵏⴰⵢⵜ ⴷ ⵉⵙⵖⵍⴰⴼ 

ⴷ ⵜⵙⵓⵎⵔⵜⵉⵏ ⵏ ⵓⴳⵔⴰⵡ, ⴱⵍⴰ ⵖⴰⵙ ⴰⵎⵔⴰⵔⴰ ⴰⵎⵊⴰⵀⴷⵉ ⴷ ⵓⵙⵖⵓⴷⵉ ⵏ ⵜⵙⵜⵔⴰⵜⵉⵊⵉⵢⵜ ⵜⴰⵏⴰⵎⵓⵔⵜ ⵏ ⵓⵙⴱⴷⴷⵉ 

ⵏ ⵓⵙⴳⵓⴼⵙⵓ, ⴷ ⵓⵎⵔⴰⵔⴰ ⵏ ⵜⵎⴰⵡⵙⴰⵙⵜ ⵏ ⵓⵎⵢⴰⵡⴰⵙ ⴰⴼⵔⵉⵇⵇⵉ ⴷ ⵉⵎⵖⵔⴰⴱⵉⵢⵏ ⵣⴷⵖⵏⵉⵏ ⵖ ⴱⵕⵕⴰ, ⵉⵥⵍⵉⵏ ⵙ 

ⵜⵡⵓⵔⵉ ⵏ ⵓⴳⵔⴰⵡ ⵖ ⴰⵎⴰⴹⴰⵍ. ⵜⴰⵏⴰⴹⵜ ⵜⴰⵙⴳⵯⵙⴰⵏⵜ.

ⴰⴳⵔⴰⵡ ⵉⵙⴽⵔ ⵜⴰⵣⵔⴰⵡⵜ ⵏ ⵉⵙⵖⵓⵏⵏ ⴰⴷ, ⵉⴱⵉⴷⵎⴰⵙⴷ ⵎⵣⴷⴰⵢⵏ ⴷ ⵉⵙⵖⵍⴰⴼ ⵃⵎⴰ ⵜⴰⵎⵢⴰⴷⴰⵙⵜ ⵎⵓ ⵓⵡⵜⵜⴰⵙ ⵏ 

ⵜⵣⴷⴳⵉ ⴷ ⵓⵖⵓⴷⵓ ⵏ ⵉⵙⵏⴰⵔⴰⵜⵏ ⵜⵉⴳⴷⵓⴷⴰⵏ, ⴷ ⵓⵎⵔⵙⵓⵎ ⵏ ⵜⵉⵏⵉⴷⵉⵜⵉⵏ ⴷ ⵜⵉⵖⴰⵔⵉⵡⵉⵏ ⵏ ⵓⵎⵙⵡⵓⵔⵉ ⵖ ⵜⵎⵏⵀⵍⴰ 

ⵜⴰⴳⴷⵓⴷⴰⵏⵜ ⴷ ⵜⵉⴳⵔⴰⵡ ⵜⵉⵎⵓⵔⴰⵏ, ⴷ ⵜⵎⵔⵙⴰⵍ ⵜⵉⴳⴷⵓⴷⴰⵏ, ⴷ ⵓⵙⵍⴳⵏ ⵏ ⵓⵙⵀⵡⵏ ⵏ ⵜⵉⵎⴳⴳⵉⵜⵉⵏ ⵜⵉⵎⵙⵙⵓⴳⴰⵔ. 

ⵖⵉⴽⵍⵍⵉ ⴳⵉⵙ ⵜⴽⵛⵎ ⵜⴰⵏⵏⴰⵢⵜ ⵏ ⵜⵏⴳⵎⴰⵎⵜ ⴷ ⵜⵙⵓⵎⵔⵜⵉⵏ ⵥⵍⵉⵏⵉⵏ ⵙ ⵓⵙⵏⴼⵍ ⴰⵎⵓⵟⵟⵓⵏ ⴷ ⵜⵉⵍⴰⵍⵜ ⵏⵏⵙ ⴳ ⵜⵣⴷⴳⵉ 

ⴷ ⵓⵙⴱⴷⴷⵉ ⵏ ⵓⵙⴳⵓⴼⵙⵓ.

ⴰⵔⴳⴰⵡ ⴰⴼⴰⴷ ⴰⴷ ⵉⵙⴽⵔ ⵜⴰⴷⵉⵏⴰⵎⵉⵜ ⵖ ⵉⵙⵓⵔⴰ ⵏⵏⴰ ⴷⴰⵔⵙ ⵍⵍⴰⵏⵉⵏ, ⵃⵎⴰ ⵜⴰⵎⵏⵉⴷⴰ ⵏ ⵉⵙⵖⵍⴰⴼ ⴷ ⵜⴰⵏⵏⴰⵢⵉⵏ ⵏⵏⵙ, 

ⵢⵓⴽⵣ ⴰⵙⵓⵊⴷ ⵏⵏⵙ ⴼ ⵓⵙⴱⵓⵖⵍⵓ ⵏ ⵉⵙⵓⵔⴰ ⵏ ⵓⵣⴷⴷⵓⵢ ⴷ ⵡⴰⵎⵎⴰⴽⵏ ⵏ ⵓⵙⵡⵓⵔⵉ  ⴰⵎⵍⵜⴰⵖ ⴷ ⴽⵓ ⵉⴳⵎⴰⵎⵏ, ⵙ 

ⵓⵙⴷⴷⵉⴷ ⴼ ⵜⵏⵉⵎⵓⵔⵜ ⵏ ⴽⵓ ⵜⵙⵏⴱⴰⴹⵜ ⴷ ⵜⵎⵔⵙⵍⵜ ⵖ ⵉⴳⵔ ⵏ ⵓⵙⵡⵓⵔⵉ ⵏⵏⵙ ⴷ ⵡⴰⴷⴷⵓⵔ ⵏ ⵓⵎⵡⴰⵊⴱ ⴷ ⵉⵙⵖⵍⴰⴼ 

ⵏ ⵓⴳⵔⴰⵡ ⵃⵎⴰ ⴰⵣⵣⴰⴳⵣ ⵏⵏⵙ.

ⵖⵉⴽⵍⵍⵉ ⵉⴽⵣ ⵓⴳⵔⴰⵡ ⴼ ⵡⴰⵜⵉⴳ ⵏ ⵡⴰⴽⵓⴷ ⵙ ⵎⴰⵙ ⵉⴳⴰ ⴰⵎⵙⴽⴰⵔ ⴰⴷⵙⵍⴰⵏ ⵖ ⵓⵙⵖⴰⵡⵍ ⵏ ⵉⴼⵔⴳ ⵏ ⵜⵎⵢⵉⵎⴰⵏⵜ ⵖ 

ⵉⵥⵎⵓⵥⵥⴰⵍ ⵜⵜⴰⵡⵙⴽⴰⵔⵏⵉⵏ ⵃⵎⴰ ⴰⵥⵓⵍⵥ ⵏ ⵜⵣⴷⴳⵉ ⴷ ⵓⵙⴱⴷⴷⵉ ⵏ ⵓⵙⴳⵓⴼⵙⵓ.

ⵡⵉⵙⵙ ⵙⵉⵏ- ⵉⵙⵖⵍⴰⴼ ⵏ ⵓⵙⵙⴷⵓⵙ ⵏ ⵓⵖⴰⵔⴰⵙ ⵏ ⵜⵎⵔⴰⵔⵜ ⵏ ⵓⴳⵔⴰⵡⵉⵙⵙ ⵙⵉⵏ- ⵉⵙⵖⵍⴰⴼ ⵏ ⵓⵙⵙⴷⵓⵙ ⵏ ⵓⵖⴰⵔⴰⵙ ⵏ ⵜⵎⵔⴰⵔⵜ ⵏ ⵓⴳⵔⴰ

ⵙ ⵓⵎⵢⴰⵡⴰⵙ ⵏ ⵉⵙⵖⵍⴰⴼ ⵏⵏⵙ ⵃⵎⴰ ⴰⵙⵙⴷⵓⴷ ⵏ ⵜⵔⵙⴰⵍ ⵏ  ⵓⵙⵏⴼⵍ ⵉⵕⵡⴰⵏ ⵖ ⵉⴳⵔ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ 

ⵓⵙⴱⴷⴷⵉ ⵏⵏⵙ, ⵉⴼⴽⴰ ⵓⴳⵔⴰⵡ ⵢⴰⵜ ⵜⴳⴹⵡⵉⵜ ⴼ ⵙⵏⴰⵜ ⵜⵏⴰⴹⵉⵏ ⵣⴷⵉⵏⵉⵏ ⴷ ⵜⵏⴰⴹⵜ ⵜⴰⵙⴳⵯⵙⴰⵏⵜ ⵡⵉⴷ ⵉⴳⴰⵏ:



12 ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

1 - “ⴰⵙⵖⵓⵏ  ⵉⵎⴰⴹⵍⴰⵏⵏ ⵏ ⵍⵎⵖⵔⵉⴱ ⵖ ⵓⵙⴰⵜⵉ ⵏ ⵓⵙⵖⵣⵍ ⵏⵏⵙ ⵏ ⵜⵎⴰⵢⴰⵇⵇⴰⵏⵜ ⵏ ⵓⵙⴱⴷⴷⵉ  ⵏ ⵓⵙⴳⵓⴼⵙⵓ”1 - “ⴰⵙⵖⵓⵏ  ⵉⵎⴰⴹⵍⴰⵏⵏ ⵏ ⵍⵎⵖⵔⵉⴱ ⵖ ⵓⵙⴰⵜⵉ ⵏ ⵓⵙⵖⵣⵍ ⵏⵏⵙ ⵏ ⵜⵎⴰⵢⴰⵇⵇⴰⵏⵜ ⵏ ⵓⵙⴱⴷⴷⵉ  ⵏ ⵓⵙⴳⵓⴼⵙⵓ”

ⵉⴳⴰ ⵓⵡⵜⵜⴰⵙ ⵏ ⵜⵡⵓⵔⵉ ⴰⴷ ⴰⵙⵙⴰⵔⵓ ⴰⵎⴷⵢⴰⵏ ⵏ ⵜⵢⴰⵇⵇⴰⵏⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵏⵏⴰ ⴼ ⵉⵙⵖⵣⵍ ⵣⵓⵏⴷ ⵜⴰⵎⴰⴹⵍⴰⵏⵜ 

ⴷ ⵜⴰⵄⵔⴰⴱⵜ ⴷ ⵜⴰⴼⵔⵉⵇⵉⵢⵢⵜ, ⵙⴳ ⵜⵉⵖⵔⵉ ⵜⴰⵎⵙⵖⴰⵔⵓⵜ ⵏ ⵡⵜⵜⴰⵙ, ⴷ ⵓⵏⴼⵔⵓ ⴷ ⵓⵍⴰ ⴰⵙⵖⴰⵢ ⵏⵏⵙⵏⵜ, ⵎⴰ ⵔⴰⴷ 

ⵢⴰⵡⵙ ⵖ ⵓⵙⵢⴰⴼⴰ ⴳⵉⵙ ⵙ ⵎⴰⵙ ⵜⴳⴰ ⴰⵏⴰⴳⵔⴰⵡ ⵏ ⵓⵙⴱⴷⴷⵉ ⵏ ⵜⵎⵓⴽⵔⵉⵙⵜ ⵏ ⵓⵙⴼⵓⴼⵙⵓ, ⴷ ⴰⵔ ⵢⴰⴽⴽⴰ ⵜⵉⵣⵉ ⵏ ⵏ 

ⵉⵎⵉⵡⵉ ⵏ ⵓⵙⴱⵉⴷⴷ ⵉⵔⵡⴰⵏ ⵉ ⵓⴼⵔⵔⴳ ⵏⵏⵖ ⴰⵣⵔⵉⴼ ⴷ ⵓⵎⵔⵙⴰⵍ, ⵙ ⵎⴰⴷ ⵉⵎⵙⴰⵙⴰⵏ ⴷ ⵜⴼⵔⴰⵙ ⵜⵉⵎⴰⴹⵍⴰⵏⵉⵏ ⴷ 

ⵜⵎⵏⴰⴹⵉⵏ ⵏ ⵓⵙⴱⴷⴷⵉ ⵏ ⵜⵎⵓⴽⵔⵉⵙⵜ ⴰⴷ.

ⵃⵎⴰ ⴰⴹⴽⵍ ⵏ ⵓⵙⵙⴰⵔⵓ ⵉⵕⵡⴰⵏ ⵉ ⵎⴰⴷ ⵢⵓⵛⴽⴰⵏ ⵖ ⵜⴰⵏⴰⴹⵜ ⴰⴷ, ⵜⴰⵡⵓⵔⵉ ⵏ ⵓⴳⵔⴰⵡ ⵔⴰⴷ ⵜⴹⴼⵕ ⵖ ⵜⵉⵣⵉ ⴷ ⵢⵓⵛⴽⴰⵏ 

ⴰⵙⵡⵓⵔⵉ ⵙ ⵜⴰⵜⵉⴽⵏⵓⵍⵓⵊⵉⵜ ⵖ ⵜⴰⵢ ⵜⴰⵡⵡⵓⵔⵜ ⵜⵉⵍⵉⴽⵜⵔⵓⵏⵉⵜ ⵜⴰⵎⵢⴰⵖⵜ, ⵏⵏⴰ ⵢⴰⴽⴽⴰⵏ ⵜⵉⴹⴰⴼ ⵏ ⵓⵏⵢⴰⵍⴽⴰⵎ ⴷ 

ⵉⵙⵡⵉⵔⵏ ⵏ ⵓⵙⵖⴰⵢ ⴷ ⵓⵍⴰ ⵡⵉⵏ ⵜⵙⵓⵔⵉ ⴷ ⵓⵙⵏⴰⵃⵢⴰ, ⴷ ⵓⵍⴰ ⵜⵣⴷⴰⵢⵜ ⴷ ⵉⵏⵥⴰⵢⵏ ⴷ ⵉⵙⴱⴷⴰⴷⵏ ⵉⵎⵙⵙⴼⵔⴰⵡⵏ, ⵙ 

ⵎⴰⵙⵜ ⵉⵜⵜⴰⵊⴰⵏ ⴰⴷ ⵜⴳ ⵢⴰⵜ ⵜⴰⵙⴰⵖⵓⵍⵜ ⵖ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⵉ ⵉⵥⵎⵎⵓⵥⵥⴰⵍ ⵏ ⵓⵎⵙⴰⵙⴰ 

ⵏ ⵜⵙⵣⵔⴷⴼⵜ ⵜⴰⵏⴰⵎⵓⵔⵜ ⴷ ⵜⵎⵢⴰⵇⵇⴰⵏⵉⵏ ⵙⵖⵣⵍⵏⵉⵏ, ⵏⵖⴷ ⴷ ⵉⵥⵎⵎⵓⵥⵥⴰⵍ ⵏ ⵓⵏⵄⴰⵔ ⵏ ⵉⵎⵙⴽⴰⵔⵏ.

2 - “ⵃⵎⴰ ⵜⴰⵏⵏⴰⵢⵜ ⵜⵓⵜⵓⵢⵜ ⵏ ⵜⵎⴳⴳⴰ ⵏ ⵓⵙⴳⵓⴼⵙⵓ ⵖ ⵜⵉⴼⴰⵡⵜ ⵏ ⵓⵙⵍⴳⵏ 46.19”2 - “ⵃⵎⴰ ⵜⴰⵏⵏⴰⵢⵜ ⵜⵓⵜⵓⵢⵜ ⵏ ⵜⵎⴳⴳⴰ ⵏ ⵓⵙⴳⵓⴼⵙⵓ ⵖ ⵜⵉⴼⴰⵡⵜ ⵏ ⵓⵙⵍⴳⵏ 46.19”

ⵙ ⵎⴰⴷ ⵍⴰⵏⵜ ⵜⵎⴳⴳⴰ ⵏ ⵓⵙⴳⵓⴼⵙⵓ ⵏ ⵜⵥⵍⴰⵢⵜ, ⵉⵙⴷⴷⵉⴷ ⵓⴳⵔⴰⵡ ⴼ ⵎⴰⵙⴷ ⴰⵙⴱⴷⴷⵉ ⵏ ⵓⵙⴳⵓⴼⵙⵓ, ⵉⵇⵇⵉⵎ 

ⴼ ⵓⵙⴱⵓⵖⵍⵓ ⵏ ⵉⵎⴰⵙⵏ ⵏ ⵉⵣⵎⴰⵣ ⵉⵣⵣⵉⴳⵣⵏ. ⵜⴰⵏⴰⴹⵜ ⴰⴷ ⴰⵙⴳⵓⵎⴰⵏ ⵢⵓⵛⴽⴰⴷ ⵃⵎⴰ ⵜⵉⴹⴰⴼ ⵏ ⵜⵎⴳⴳⴰ ⵜⵉⵅⴰⵜⴰⵔⵉⵏ 

ⵉⵜⵜⵓⵣⵎⴰⵣⵏ, ⴰⴼⴰⴷ ⴰⴷ ⵢⴰⵡⵙ ⵖ ⵓⵙⴷⵔⵓ ⵏ ⵜⵓⵙⵙⵏⴰ, ⴷ ⵓⴹⴼⵉⵕ ⵏ ⵓⵔⵎⵎⵓⵙ ⵏⵏⵙ ⵖ ⵓⵙⵡⵉⵔ ⴰⵏⵣⵔⴰⴼ ⵖ ⵢⴰⵜ 

ⵜⵙⴳⴰ, ⴷ ⵓⵙⴱⴰⵢⵏ ⵏ ⵜⵡⵍⵍⴰⴼⵉⵏ ⵏ ⵓⵙⴳⵓⴼⵙⵓ ⵏⵏⴰ ⵙⵓⵍ ⵉⵃⵜⴰⵊⵊⴰⵏ ⵓⵜⵓⵢ, ⵙ ⵎⴰⵢ ⵉⵎⵙⴰⵙⵏ ⴷ ⵜⵎⵔⵉⵙⵜ ⵏ ⵍⵎⵖⵔⵉⴱ 

ⵖ ⵓⵙⵡⵉⵔ ⴰⵎⴰⴹⵍⴰⵏ ⵓⵍⴰ ⴰⵏⵎⵏⴰⴹ, ⴷ ⵓⵎⵔⴰⵔⴰ ⴷ ⵎⴰⴷ ⵉⵡⵉⵏ ⵜⵓⴳⵜ ⵏ ⵜⵏⴰⴹⵉⵏ ⵜⵉⵏⴰⵎⵓⵔⵉⵓⵏ ⵖ ⵎⴰⵙⵔⵙ ⵉⵥⵍⵉⵏ.

ⵖⵉⴽⵍⵍⵉ ⴷ ⵜⵉⵡⵉ ⵜⴰⵏⴰⴹⵜ ⵏⵜⴰⵙⴳⵯⵙⴰⵏⵜ ⵏ ⵓⴳⵔⴰⵡ ⵏ 2023, ⵜⴰⵡⵓⵔⵉ ⵜⴰⵎⴰⴽⴰⵣⵜ ⵉⵥⵍⵉⵏ ⵙ ⵓⵣⵍⵍⵣⴷⵉ ⵏ ⵓⵙⵢⴰⴼⵓ 

ⵏ ⵜⵡⵓⵔⵉⵡⵉⵏ ⵃⵎⴰ ⴰⵎⵣ ⵏ ⵜⵉⵣⵉ ⵜⴰⵡⵙⵢⴰⵏⵜ ⵏⵏⴰ ⴼ ⵉⵙⵡⵓⵔⵉ ⵓⴳⵔⴰⵡ ⴰⴷ ⵉⵣⵣⴰⴳⵣ ⵜⵉⵖⵔⵉ ⵏⵏⵙ ⵃⵎⴰ  ⴰⴷ ⵉⴽⵎⵍ 

ⴽⵔⴰ ⵏ ⵉⴳⵊⴷⴰⵏ ⴷ ⵉⵙⵖⵍⴰⴼ ⵏⵏⵙ, ⵃⵎⴰ ⴰⴷ ⵜ ⵜⴼⵙⵔ ⵖ ⵜⵏⴰⴹⵜ ⵜⴰⵙⴳⵓⵎⴰⵏⵜ ⵖ ⵓⵙⴳⴳⵯⴰⵙ ⴰⴷ.

ⴰⴳⵊⴷⵉ ⵡⵉⵙⵙ ⴽⴽⵥ: ⴰⵏⴱⴰⴹ ⴰⵎⵔⵙⴰⵍ ⵏ ⵜⵏⴳⵎⴰⵎⵜ ⴷ ⵓⵙⵎⵀⵍ ⵏ ⵜⵡⵓⵔⵉ ⴷ ⵓⴼⴰⵔⵙ ⴰⴳⵊⴷⵉ ⵡⵉⵙⵙ ⴽⴽⵥ: ⴰⵏⴱⴰⴹ ⴰⵎⵔⵙⴰⵍ ⵏ ⵜⵏⴳⵎⴰⵎⵜ ⴷ ⵓⵙⵎⵀⵍ ⵏ ⵜⵡⵓⵔⵉ ⴷ ⵓⴼⴰⵔⵙ 
ⵏ ⵜⵖⵜⴰⵙⵜ ⴰⵎⴳⵔⵓ ⵏ ⵡⴰⵍⵍⴰⵍⵏ ⵏⵏⵙ.ⵏ ⵜⵖⵜⴰⵙⵜ ⴰⵎⴳⵔⵓ ⵏ ⵡⴰⵍⵍⴰⵍⵏ ⵏⵏⵙ.

ⵜⵉⵡⵉⴷ ⵜⴰⵏⴰⴹⵜ ⴰⴷ ⵖ ⵎⴰⴷ ⵉⵥⵍⵉⵏ ⵙ ⵓⴳⵊⴷⵉ ⴰⴷ, ⵜⴰⵢⴰⴼⵓⵜ ⵏ ⵜⵡⵓⵔⵉ ⵏ ⵓⵙⵇⵇⵉⵎ ⵏ ⵓⴳⵔⴰⵡ ⵖ ⵓⵙⴳⴳⵯⴰⵙ ⵏ 

2023, ⴷ ⵓⵍⴰ ⵜⵉⵍⴰⵍⵜ ⵏ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵏⵏⴰ ⵖ ⵉⵍⵍⴰ ⵓⵏⵙⵙⵉⵅⴼ  ⴷ ⵉⵎⵓⵔⴰ ⵏⵏⵙ, ⴷ ⵓⵍⴰ ⵜⴰⵡⵓⵔⵉ ⵏ 

ⵜⵙⵇⵇⵉⵎⵉⵏ ⵜⵉⵙⴳⵓⵎⴰⵏⵉⵏ ⵜⵉⵎⵖⵍⴰⵍ ⵏⵏⴰ ⵢⵙⴽⵔ ⵓⵙⵇⵇⵉⵎ.

ⴰⵎⵣⵡⴰⵔⵓ- ⴰⵙⵇⵇⵉⵎ ⵏ ⵓⴳⵔⴰⵡ: ⵜⴰⵡⵓⵔⵉ ⴳⵓⵜⵏ ⵖ ⵓⵙⴳⴳⵯⴰⵙ ⵏ ⴰⵎⵣⵡⴰⵔⵓ- ⴰⵙⵇⵇⵉⵎ ⵏ ⵓⴳⵔⴰⵡ: ⵜⴰⵡⵓⵔⵉ ⴳⵓⵜⵏ ⵖ ⵓⵙⴳⴳⵯⴰⵙ ⵏ 20232023

ⵉⵎⵓⵏ ⵓⵙⵇⵇⵉⵎ ⵏ ⵓⴳⵔⴰⵡ ⵖ ⵓⵙⴳⴳⵯⴰⵙ ⵏ 2023, ⵜⴰⵎ (8) ⵏ ⵉⴳⵔⴰⵡⵏ, ⵉⵙⵖⵣⵍ ⴳⵉⵙ ⵓⵙⵇⵇⵉⵎ 19 ⵏ ⵜⵖⵜⴰⵙⵜ, 

ⵜⴰⵡⵓⵔⵉ ⵏⵏⵙ ⴼ ⵓⵙⵔⵙⵉ ⵓⵙⴰⵜⵉ ⴰⵎⵔⵙⴰⵍ ⴷ ⵉⴹⵕⵉⵚⵏ ⵉⵙⵓⵖⴰⵍⵏ ⴷ ⵜⵏⵖⴰ ⴷ ⵓⵥⵟⵟⴰ ⵏ ⵓⴳⵔⴰⵡ ⵖ ⵢⴰⵜ ⵜⵙⴳⴰ, ⴷ 

ⵓⵣⵣⵔⴰⵢ ⵏ ⵜⵓⴳⵜ ⵏ ⵉⵙⵖⵏⴰⵏ ⴷ ⵜⴰⵏⵏⴰⵢⵉⵏ ⴷ ⵉⵙⵖⵍⴰⴼ ⵖ ⵜⵙⴳⴰ ⵢⴰⴹⵏ.



13ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵖⵉⴽⵍⵍⵉ ⵜⵥⵍⵉ ⵜⵡⵓⵔⵉ ⵏ ⵓⵙⵇⵇⵉⵎ ⵖ ⵓⵙⴳⴳⵯⴰⵙ ⵏ 2023, ⵙ ⵜⵖⵓⵔⵉ ⴷ ⵓⵙⵏⵜⵓ ⴼ ⵜⵎⵜⵜⴰ ⵏ “ⵏⴰⵣⴰⵀⴰ”, ⵏⵏⴰ ⵉⴳⴰⵏ 

ⵢⴰⵏ ⵓⵙⴰⵜⵉ ⵏ ⵜⵖⴰⵔⵉⵡⵉⵏ ⵏ ⴽⵓ ⵉⴳⵎⴰⵎⵏ ⵏ ⵓⴳⵔⴰⵡ, ⵃⵎⴰ ⵜⴰⵎⵔⵉⵙⵜ ⵙ ⵜⵉⵙⵉ ⵏ ⵓⵙⵡⵓⵔⵉ ⵖ ⵓⴳⵔⴰⵡ ⵖ ⵉⵎⵏⵉⴷⵏ ⵏⵏⵙ 

ⵉⵙⵡⵓⴷⴷⵓⵜⵏ ⴷ ⵜⵏⴰⴹⵉⵜ, ⵖⵉⴽⵍⵍⵉ ⵉⵙⴽⵔ ⵓⵙⵇⵇⵉⵎ ⵢⴰⵜ ⵜⴷⵉⵏⴰⵎⵉⵜ ⵉⴼⴰⵡⵏ ⵖ ⵓⵙⵡⵉⴷ ⵏ ⵜⵖⵓⵔⵉ ⴷ ⵓⵎⵙⴰⵙⴰ ⵏ 

ⵉⵏⴳⵔⴰⵡ ⴰⴳⵏⵙⴰⵏ ⵏ ⵓⴳⵔⴰⵡ ⵃⵎⴰ ⴰⵙⴽⵎⵍ ⵏ ⵉⵙⴱⴷⴰⴷ ⵏ ⵓⵙⵍⴳⵏ 46.19 ⴻⵥⵍⵉⵏ ⵙ ⵓⴼⵙⵔ ⵏ ⵉⴹⵕⵉⵚⵏ ⵏⵏⵙ ⵉⵙⵓⵖⴰⵍ, 

ⵙⵍⴰⵡⴰⵏ ⴰⴽⵯ ⴰⵏⴳⵔⴰⵡ ⵏⵏⵙ ⴰⴳⵏⵙⴰⵏ ⴷ ⵓⵏⴳⵔⴰⵡ ⴰⴷⵙⵍⴰⵏ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⵏⵏⵙ.

ⵡⵉⵙⵙ ⵙⵉⵏ- ⵜⴰⵢⴰⴼⵓⵜ ⵏ ⵜⵙⵇⵇⵉⵎⵉⵏ ⵜⵉⵎⵖⵍⴰⵍ ⵜⵉⵙⴳⵓⵎⴰⵏⵏⵡⵉⵙⵙ ⵙⵉⵏ- ⵜⴰⵢⴰⴼⵓⵜ ⵏ ⵜⵙⵇⵇⵉⵎⵉⵏ ⵜⵉⵎⵖⵍⴰⵍ ⵜⵉⵙⴳⵓⵎⴰⵏⵏ

ⵉⴳⴰ ⵓⵙⴳⴳⵯⴰⵙ ⵏ 2023 ⵙ ⵓⵙⴰⵜⵉ ⵏ ⵓⵙⴱⴷⴷⵉ ⵏ ⵜⵡⵓⵔⵉ ⵏ ⵜⵙⵇⵇⵉⵎⵉⵏ ⵜⵉⵎⵖⵍⴰⵍ ⵜⵉⵙⴳⵓⵎⴰⵏⵏ, ⵙ ⵓⵙⵔⵓⵙ ⵏ ⴽⵓ 

ⵎⴰⴷ ⵉⵥⵍⵉⵏ ⵙ ⵜⵡⵓⵔⵉ ⵏⵏⵙ, ⴷ ⵓⵙⴽⵎⵍ ⵏ ⵓⵙⵎⵓⵜⵜⴳ ⵏ ⵜⵙⵇⵇⵉⵎⵉⵏ ⴰⴷ ⴷ ⵓⵙⵔⴰⵙ ⵏ ⵜⵎⵜⵜⴰ ⵏ ⵓⵙⵡⵓⵔⵉ ⵏⵏⵙ, ⵙ 

ⵎⴰⴷ ⵉⵜⵜⴰⵡⵙⵏ ⵖ ⵓⵣⵣⴰⴳⵣ ⵉⵔⵡⴰⵏ ⵏ ⵜⵙⵖⵍⴰⴼ ⵏ ⵓⵏⴳⵎⴰⵎ ⴰⴷ, ⵙ ⵓⵙⵎⴰⴷ ⴷ ⵜⵡⵏⴰⵖⵜ ⵏ ⵓⴳⵔⴰⵡ ⵜⴰⵙⵜⵔⴰⵜⵉⵊⵉⵜ.

ⵖ ⵜⴷⵉⵏⴰⵎⵉⵜ ⴰⴷ ⵜⵙⴽⵔ ⵜⵙⵇⵇⵉⵎⵜ ⵉⵥⵍⵉⵏ ⵙ ⵉⴳⵔ ⴰⴷⵎⵙⴰⵏ ⴷ ⵓⵙⴱⵓⵖⵍⵓ ⵏ ⵜⵣⴷⴳⵉ ⴷ ⵜⵉⵏⵏⵓⴱⴹⴰ ⵉⵕⵡⴰⵏ ⵖ 

ⵉⴳⵔ ⴰⵎⴰⵜⴰⵢ ⵓⵍⴰ ⵉⵎⵥⵍⵉ (6) ⵉⴳⵔⴰⵡⵏ, ⵜⵙⴽⵔ ⵜⵙⵇⵇⵉⵎⵜ ⵉⵥⵍⵉⵏ ⵙ ⵜⴳⵎⵉ ⴷ ⵓⵙⵎⵓⵜⵜⴳ ⴼ ⵓⵣⴰⵍ ⵏ ⵜⵣⴷⴳⵉ, 

ⴷ ⵜⵎⵢⴰⴷⴰⵙⵜ ⴷ ⵉⴳⵎⴰⵎⵏ ⵢⴰⴹⵏⵉⵏ ⴷ ⵡⴰⵎⵓⵏ ⵓⵖⵔⵉⵎ ⴷ ⵉⵎⴰⵙⵏ ⵏ ⵓⵖⴰⵡⴰⵙ (18) ⵏ ⵉⵏⴳⵔⴰⵡ, ⵜⵙⴽⵔ ⵜⵙⵇⵇⵉⵎⵜ 

ⵉⵥⵍⵉⵏ ⵙ ⵓⴹⴼⵓⵕ ⵏ ⵓⵙⴳⴳⴷ ⵏ ⵓⵣⵣⵔⴰⴼ ⴰⵏⴰⵎⵓⵔ ⴷ ⵓⵎⵛⴰⵛⴽⴰ ⵏⵏⵙ ⴷ ⵜⵎⵢⴰⵇⵇⴰⵏⵉⵏ ⵜⵉⵎⴰⴹⵍⴰⵏⵉⵏ ⵉⵥⵍⵉⵏ ⵙ ⵜⵡⵓⵔⵉ 

ⵏ ⵓⴳⵔⴰⵡ ⵏⵏⴰ ⵢⵣⵔⵔⵉ ⵍⵎⴰⵖⵔⵉⴱ (22) ⵏ ⵉⴳⵔⴰⵡⵏ, ⵜⴰⵙⵇⵇⵉⵎⵜ ⵉⵥⵍⵉⵏ ⵙ ⵉⴳⵔ ⵏ ⵜⵉⴹⴰⴼ ⴷ ⵓⵙⴷⵔⵓ ⵏ ⵜⵓⵙⵙⵏⴰ, 

ⴰⵔ ⵜⵎⴰⵔⵉ ⴼ ⵓⵙⵇⵇⵉⵎ ⵖ ⵓⴹⴼⵓⵕ ⵏ ⵜⵢⴰⴼⵓⵜⵉⵏ ⵏ ⵜⵡⵓⵔⵉ ⵏ ⵓⵙⴰⴹⴼ ⵏ ⵓⴳⵔⴰⵡ ⴷ ⵡⴰⵎⵣ ⵏ ⵡⴰⵏⴰⴹⵏ ⵏⵏⴰ ⴷⵉⵙ ⵉⵎⵙⴰⵙⴰⵏ 

ⵜⵙⴽⵔ ⵓⵍⴰ ⵏⵜⵜⴰⵜ (11) ⵏ ⵉⴳⵔⴰⵡⵏ, ⴰⵎⵎⴰ ⵜⴰⵙⵇⵇⵉⵎⵜ ⵉⵥⵍⵉⵏ ⵙ ⵓⵙⵙⴷⵉⴷ ⴷ ⵓⵎⴰⵜⵔ, ⴰⵔ ⵜⵙⴽⴰⵔ ⵢⴰⵏ ⵓⵙⵓⵜⴳ 

ⴰⵣⵎⵣⴰⵏ ⴼ ⵓⵎⵙⴰⵙⴰ ⴷ ⵓⴼⵔⵔⵓ, ⴷ ⴰⵔ ⵜⴰⴽⴽⴰ ⵉⵙⵖⵍⴰⴼ ⵅⴼ ⵓⵙⴱⵓⵖⵍⵓ ⴷ ⵓⵙⵙⴷⵓⵙ ⵏ ⵜⵏⴱⴰⴹⵜ ⵜⴰⴳⵏⵙⴰⵏⵜ ⵏ 

ⵓⴳⵔⴰⵡ, ⵜⵙⴽⵔ (6) ⵉⴳⵔⴰⵡⵏ.

ⵡⵉⵙⵙ ⴽⵕⴰⴹ- ⵜⴰⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵖ ⵉⵍⵍⴰ ⵉⵏⵙⵙⵉⵅⴼ ⴷ ⴽⵕⴰⴹ ⵉⵎⵓⵔⴰ ⵏⵏⵙⵡⵉⵙⵙ ⴽⵕⴰⴹ- ⵜⴰⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵖ ⵉⵍⵍⴰ ⵉⵏⵙⵙⵉⵅⴼ ⴷ ⴽⵕⴰⴹ ⵉⵎⵓⵔⴰ ⵏⵏⵙ

ⴹⴰⵕⴰⵟ ⵏ ⵜⵙⵎⵍⴰ ⵏⵏⵙ, ⵙⴳ ⴰⵙⵇⵇⵉⵎ ⵏ ⵓⴳⵔⴰⵡ, ⵜⵎⵎⴰⵖ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵖ ⵉⵍⵍⴰ ⵉⵏⵙⵙⵉⵅⴼ ⴷ ⵉⵎⵓⵔⴰ 

ⵏⵏⵙ, ⴼ ⵓⵙⵔⴰⵙ ⵏ ⵉⵎⴰⵙⵏ ⵉⴷⵙⵍⴰⵏⵏ ⵏ ⵜⵡⵓⵔⵉ ⵏⵏⵙ, ⵣⵓⵏⴷ ⴰⵙⵔⵙ ⵏ ⵜⵡⵓⵔⵉⵡⵉⵏ ⵜⵉⵎⵣⵡⵓⵔⴰ, ⴷ ⵜⵖⴰⵔⴰⵙⵉⵏ ⵏ 

ⵓⵎⵢⴰⵡⴰⵙ ⵏⵏⵙ ⴷ ⵜⵙⵇⵇⵉⵎⵉⵏ ⵜⵉⵎⵖⵍⴰⵍ, ⴷ ⵓⵍⴰ ⴰⵥⵟⵟⴰ ⵏ ⵜⵎⵙⵙⵓⴳⵔⵜ ⵏ ⵓⴳⵔⴰⵡ, ⵖⵉⴽⵍⵍⵉ ⵜⴱⴷⴰ ⵜⴰⵡⵓⵔⵉ ⵏⵏⵙ 

ⵙ ⵜⵖⵓⵔⵉ ⵏ  ⵉⵙⴷⴰⵡⵏ ⴷ ⵜⵙⵓⵎⵔⵜ ⵏ ⵓⵙⴳⵓⴼⵙⵓ ⵏⵏⴰ ⴼⵍⵍⴰⵙ ⵉⴼⵙⵙⵔ ⵓⵏⵙⵙⵉⵅⴼ ⵙ ⵎⴰⴷ ⵉⵎⵙⴰⵙⴰⵏ ⴷ ⵉⵙⴱⴷⴰⴷ 

ⵏ ⵓⵙⵍⴳⵏ 46.19, ⴷ ⵓⵙⵡⵓⵔⵉ ⵙ ⵜⵎⴳⴳⵉⵜⵉⵏ ⵜⵉⵙⵏⵎⴰⵍⴰⵜⵉⵏ ⵏ ⵎⴰⵢⴰⴷ ⵖ ⵓⵏⴳⵎⴰⵎ ⴰⴳⵏⵙⴰⵏ ⴷ ⵓⵎⵏⵉⵔ ⵏ ⵜⵎⴳⴳⵉⵜⵉⵏ 

ⴰⵎⵥⵍⴰⵢ ⵖ ⵉⴳⵔ ⴰⴷ ⵏ ⵓⵙⵡⵓⵔⵉ ⵏ ⵓⴳⵔⴰⵡ.

ⵖⵉⴽⵍⵍⵉ ⵉⵥⵍⵉ ⵓⵙⴳⴳⵯⴰⵙ ⵏ 2023 ⵙ ⵓⵥⵍⴰⵢ ⵏ ⴽⵕⴰⴹⵜ ⵜⵙⵎⵉⴳⴰⵍ ⵏⵏⴰ ⵉⵡⴰⵍⴰ ⴽⵓ ⴰⵎⴰⵔⵉ ⵏ ⵓⵏⵙⵙⵉⵅⴼ.

ⵡⵉⵙⵙ ⴽⴽⵓⵥ- ⵜⴰⵢⴰⴼⵓⵜ ⵏ ⵓⴳⵔⴰⵡ ⵖ ⵉⴳⵔ ⵏ ⵡⴰⵎⵣ ⵏ ⵉⵙⵏⵏⵉⵔⵣⵏ ⴷ ⵓⵛⴽⴽⵎⵡⵉⵙⵙ ⴽⴽⵓⵥ- ⵜⴰⵢⴰⴼⵓⵜ ⵏ ⵓⴳⵔⴰⵡ ⵖ ⵉⴳⵔ ⵏ ⵡⴰⵎⵣ ⵏ ⵉⵙⵏⵏⵉⵔⵣⵏ ⴷ ⵓⵛⴽⴽⵎ

ⵜⵓⵎⵣ ⵜⵏⴳⵎⴰⵎⵜ ⵖ ⵓⵙⴳⴳⵯⴰⵙ ⵏ 2023, 85 ⵏ ⵓⵙⵏⵏⵉⵔⵣ ⴷ ⵓⵛⴽⴽⵎ (40 ⵏ ⵓⵙⵏⵏⵉⵔⵣ ⴷ 45 ⵏ ⵓⵛⴽⴽⵎ). ⵜⴰⵏⴰⴹⵜ 

ⴰⴷ ⵜⵉⵡⵉⴷ ⵜⴰⵢⴰⴼⵓⵜ ⵏ  ⵉⵙⵏⵏⵉⵔⵣⵏ ⴷ ⵉⵛⴽⴽⵎⵏ, ⵎⴰⵢⴰⴷ ⵏⵏⵉ ⵉⴷⴰ ⵓⴳⵔⴰⵡ ⴼ ⵜⵎⴰⴳⵉⵜ ⵏ ⵓⵛⴽⴽⴰⵎ ⴷ ⵜⵖⴰⵔⴰⵙⵉⵏ ⵏⵏⵙ 

ⴷ ⵉⴳⵔ ⵙ ⵉⵥⵍⵉ, ⵖⵉⴽⵍⵍⵉ ⵜⵍⵓⵃ ⵜⴰⵏⴰⴹⵜ ⴰⴷ ⵜⵉⴼⴰⵡⵜ ⴼ  ⵉⵙⴷⴰⵡⵏ ⵏ ⵓⵛⴽⴽⵎ ⴷ ⵉⵙⵏⵏⵉⵔⵣⵏ ⵏⵏⴰ ⵎⵓ ⵉⵙⴽⵔ ⵓⴳⵔⴰⵡ 

ⵜⵓⴳⴳⵓⵣⵜ ⴷ ⵉⵎⵍⴰ ⵜⵉⵙⵉ ⴷ ⵉⴱⴹⵉ ⴰⵣⵔⴼⴰⵏ ⴼ ⵉⴱⵏⴰ ⴰⵏⴰⴹ ⵏⵏⵙ. ⵖ ⵓⵙⴳⴳⵯⴰⵙ ⵏ 2023 ⵉⵜⵜⴰⵡⵙⴽⴰⵔ ⵡⴰⵏⴰⴹ ⵖ 

ⵓⵙⴽⴰⵔ ⵏ ⵓⵔⵣⵣⵓ ⴷ ⵓⵙⵏⵓⴱⵛ ⵖ ⵢⴰⵏ ⵓⵛⴽⴽⵎ.

ⵖⵉⴽⵍⵍⵉ ⵜⵎⵍⴰ ⵜⴰⵏⴰⴹⵜ ⵎⴰⵙ ⴷ ⵉⵜⵢⴰⵎⴰⵣ ⵡⴰⵏⴰⴹ ⴷ ⵓⵙⴷⵔⵓ ⵏ ⵜⵓⵙⵙⵏⴰ ⵖ ⵉⵙⴷⴰⵡⵏ ⵢⴰⴹⵏ, ⴷ ⵓⵎⵢⴰⵡⴰⴹ ⵏ ⵡⵉⴷ 

ⵛⴽⴽⵎⵏⵉⵏ, ⵃⵎⴰ ⴰⵎⴰⵜⵔ ⵏ ⵜⵉⴽⴽⵉ ⵉ ⵓⴳⵔⴰⵡ ⵜⵉⵎⵓⵛⴰ ⵢⴰⴹⵏ ⴼ ⵉⵙⵏⵏⵉⵔⵣⵏ ⴷ ⵓⵛⴽⴽⵎ ⵏⵏⵙⵏ, ⵖⵉⴽⴽⵍⵉ ⵉⴱⴰⵢⵏ ⵖ 

ⵜⵖⵓⵔⵉ ⵜⴰⵎⵏⵣⵓⵜ ⵏ ⴽⵔⴰ ⵏ ⵉⵙⴷⴰⵡⵏ ⵢⴰⴹⵏ ⵎⴰⵙ ⵜⴳⴰ ⵉⵎⴰⵜⵔⵏ ⴷ ⵓⵄⵍⴰⵎ ⵏ ⵓⴳⵔⴰⵡ ⴱⵕⵕⴰ ⵏ ⵓⵙⴰⵜⵉ ⵏ ⵓⵙⵏⵏⵉⵔⵣ ⵙ 

ⵓⵙⴳⵓⴼⵙⵓ.

ⴰⴳⵊⴷⵉ ⵡⵉⵙⵙ ⵙⵎⵎⵓⵙ: ⵜⵉⵍⴰⵍ ⵏ ⵓⵎⵢⴰⵡⴰⵙ ⴰⵏⴰⵎⵓⵔ ⴷ ⵓⵎⴰⴹⵍⴰⵏⴰⴳⵊⴷⵉ ⵡⵉⵙⵙ ⵙⵎⵎⵓⵙ: ⵜⵉⵍⴰⵍ ⵏ ⵓⵎⵢⴰⵡⴰⵙ ⴰⵏⴰⵎⵓⵔ ⴷ ⵓⵎⴰⴹⵍⴰⵏ

ⵜⴼⵙⵔ ⵜⴰⵏⴰⴹⵜ ⴰⴷ ⵏ ⵓⵙⴳⴳⵯⴰⵙ ⵏ 2023, ⵜⴰⵢⴰⴼⵓⵜ ⵏ ⵓⵎⵢⴰⵡⴰⵙ ⴰⵎⵔⵙⴰⵍ ⵏ ⵓⴳⵔⴰⵡ ⵖ ⵓⵙⵡⵉⵔ ⴰⵏⴰⵎⵓⵔ ⴷ 

ⵓⵎⴰⴹⵍⴰⵏ, ⵖⵉⴽⵍⵍⵉ ⵉⵙⴰⵡⵍ ⴼ ⵜⵉⵍⴰⵍ ⵏⵏⵙ ⵖ ⵓⵙⵡⵓⵔ ⵏ ⵓⴹⴼⵉⵕ ⵏ ⵜⵎⵢⴰⵇⵇⴰⵏⵉⵏ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵏⵏⴰ ⵉⵙⵖⵣⵍ 

ⵍⵎⵖⵔⵉⴱ.

ⴰⵎⵣⵡⴰⵔⵓ- ⵜⵉⵙⵏⵜⴰⵢⵉⵏ ⵏ ⵓⵎⵢⴰⵡⴰⵙ ⴰⵏⴰⵎⵓⵔⴰⵎⵣⵡⴰⵔⵓ- ⵜⵉⵙⵏⵜⴰⵢⵉⵏ ⵏ ⵓⵎⵢⴰⵡⴰⵙ ⴰⵏⴰⵎⵓⵔ

ⵉⵙⴽⵔ ⵓⴳⵔⴰⵡ ⵢⴰⵜ ⵜⵎⵢⴰⵇⵇⴰⵏⵜ ⵏ ⵓⵎⵢⴰⵡⴰⵙ ⴷ ⵓⴳⵔⴰⵡ ⴰⵏⴰⵎⵓⵔ ⵏ ⵜⵎⵓⵛⴰ ⵜⵉⵥⵕⴼⴰⵏ, ⵖ ⵓⵙⴰⵜⵉ ⵏ ⵓⵙⴷⴷⵓⵙ ⵏ 

ⵓⵙⵎⴰⴷ ⴰⵎⵔⵙⴰⵍ, ⵜⴰⵎⵢⴰⵇⵇⴰⵏⵜ ⴰⴷ ⴰⵔ ⵜⵙⵔⵓⵙ ⵜⵉⵔⵙⴰⵍ ⵏ ⵏ ⵓⵎⵢⴰⵡⴰⵙ ⴷ ⵓⵣⴷⴷⴰⵢ ⴳⵔ ⵉⴳⵔⴰⵡⵏ,ⵙ ⵎⴰⴷ 

ⵉⵜⵜⴰⵡⵙⵏ ⵖ ⵉⵥⵎⵎⵓⵥⵥⴰⵍ ⵏ ⴽⵔⴰ ⵉⴳⴰⵜ ⵢⴰⵏ ⴳⵉⵙⵏ ⵖ ⵉⴳⵔ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵏ ⵡⴰⵔⴰⵢ ⵙⴳ ⵜⴰⵎⵓⴽⵔⵉⵙⵜ 

ⴰⴷ ⵎⵇⵇⵓⵔⵏ ⵖ ⵉⵎⵏⵉⴷⵏ ⵏⵏⵙ ⵉⵖⵣⵓⵔⴰⵏⵏ ⴷ ⵖ ⵜⵣⴷⴰⵢⵉⵏ ⵏⵏⵙ ⴷ ⵓⵙⴱⴷⴷⵉ ⵏ ⵓⵙⵉⵎⵍⵓⵍ ⵏ ⵉⴷⵔⵉⵎⵏ.

ⵖⵉⴽⵍⵍⵉ ⵉⴽⵎⵍ ⵓⴳⵔⵡ ⴰⵙⵎⵀⵍ ⵏ ⵜⵎⵢⴰⵇⵇⴰⵏⵜ ⵜⴰⵎⴽⴽⵓⵥⵜ, ⵉⵜⵜⵓⵙⴳⵎⵎⴰⴹⵏ ⴳⵔ ⵏⵏⵙ ⴷ ⵉⴳⵔⴰⵡⵏ ⵏ ⵓⵙⵍⴳⵏ ⵏ ⵉⴳⵔ 

ⴰⴱⴰⵏⴽⵉ (ⴱⴰⵏⴽ ⵍⵎⵖⵔⵉⴱ, ⴰⵏⴰⴹ ⵏ ⵜⵉⴹⴰⴼ ⵏ ⵉⵙⴼⵍⴰ ⴷ ⵜⵉⵏ ⵓⵖⴰⴹⴰⴼ ⴰⵏⴰⵎⵓⵏ, ⵜⵏⴱⴰⴹⵜ ⵜⴰⵎⵖⵔⵉⴱⵉⵜ ⵏ ⵓⴳⴰⴷⴰⵣ ⵏ 

ⵢⵉⴷⴳⴰⵔⵏ), ⵍⵍⵉⵖ ⵉⵜⵢⴰⵡⵙⴽⴰⵔ ⵢⴰⵏ ⵓⴳⵔⴰⵡ ⴼ ⵉⵎⵉⵣⴰⵏ ⵏ ⵓⵙⴳⵓⴼⵙⵓ ⴷ ⵜⵖⴰⵔⴰⵙⵉⵏ ⵏ ⵓⵙⴱⴷⴷⵉ ⵏⵏⵙ, ⵉ ⵉⵎⴽⵛⴰⵎ 

ⵖ ⵓⴳⴰⴷⴰⵣ ⵏ ⵢⵉⴷⴳⴰⵔⵏ, ⵜⵜⵢⴰⵡⵙⴽⴰⵔⵏⵜ ⵓⵍⴰ ⵜⵓⴳⵜ ⵏ ⵜⵙⵏⵜⴰⵢⵉⵏ ⵅⴼ ⵜⵎⵙⴽⴰⵔ ⵜⵉⵎⵔⵡⵉⵏ ⵖ ⵉⴳⵔ ⵏ ⵓⵙⴱⴷⴷⵉ ⵏ 

ⵓⵙⴳⵓⴼⵙⵓ ⵉ ⵉⵎⴰⵣⵣⴰⵍⵏ ⵏ ⵓⵙⴼⵍⵙ, ⴷ ⵓⵓⵙⵏⵎⴰⵍⴰ ⵏ ⵜⵉⵏⴰⵡⵜ ⵜⴰⵣⵓⵍⴰⵏⵜ ⵖ ⵜⵎⵙⵙⵓⴳⵓⵔⵜ ⵏ ⵉⵎⵏⴰⵖⴰⵜⵏ ⵏ ⵉⵚⴰⵃⴰⵜⵏ ⵙ 

ⵜⵎⴷⵔⴰⵡⵜ ⵏ 90 ⵏ ⵓⵙⴰⵜⵉ ⴷ ⵓⵎⵏⴱⴰⴹ ⵏ ⴽⵕⴰⴹ ⵉⴳⵎⴰⵎⵏ ⵏ ⵉⴳⵔ ⴰⵥⵕⴼⴰⵏ, ⴷ ⵓⵙⵏⴼⵍ ⵏ ⵉⵔⵉⵎⵏ ⵖ ⵓⵙⴰⵜⵉ ⵏ ⵓⴳⵔⴰⵡ ⵏ 

ⵜⵎⴰⴷⴷⴰⵙⵉⵏ ⵜⵓⵖⵣⵉⵏⵜ ⴼ ISO 37001.

ⵉⵍⵜⵖ ⵓⴳⵔⴰⵡ ⵓⵍⴰ ⵖ ⵜⵓⴳⵜ ⵏ ⵜⵙⵏⵜⴰⵢⵉⵏ ⵜⵉⵏⴰⵎⵓⵔⵉⵏ, ⵣⵓⵏⴷ ⴰⵙⵏⵜⵉ “ⵜⵉⵙⵓⵔⴰⴼ ⵜⵉⴳⵔⴰⵡⴰⵏⵉⵏ ⵖ ⵍⵖⵔⵉⴱ ⵉ ⵜⵣⴷⴳⵉ 

ⵖ ⵉⴳⵔ ⵏ ⵜⵥⴹⴰⵕ ⵉⵜⵜⵓⵙⵎⴰⵢⵏⵓⵏ” ⵍⵍⵉ ⵉⴹⴼⵔⵏ ⵉ ⵓⵙⵏⵜⵉ ⵏ ⵜⵥⴹⴰⵕ ⵉⵜⵜⵓⵙⵎⴰⵢⵏⵓⵏ ⵏ ⵜⵎⴰⴷⴷⴰⵙⵜ ⵏ ⵓⵎⵢⴰⵡⴰⵙ 

ⴰⴷⵎⵙⴰⵏ ⴷ ⵜⵙⴳⵎⵉ. ⴰⵙⵏⵜⵓ ⴰⴷ ⵏⵏⴰ ⵎⵓ ⵉⴳⴰ ⵓⵡⵜⵜⴰⵙ ⵏⵏⵙ ⵉⵏⵉⴳ ⵏ ⵓⵙⵡⵓⵔⵉ ⴰⴳⵔⴰⵡⴰⵏ ⵖ ⵉⴳⵔ ⴰⴷ ⵃⵎⴰ ⴰⵙⵙⴷⵓⵙ 

ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⴷ ⵜⵣⴷⴳⵉ ⴱ ⵉⴳⵔ ⵏ ⵜⵡⵓⵔⵉⵡⵉⵏ.

ⵉⵙⵏⵎⴰⵍⴰ ⵓⴳⵔⴰⵡ ⵙ ⵜⵛⵛⵓⵔⴽⴰ ⴷ ⵜⴰⴹⴰ ⵜⴰⵎⴰⵜⴰⵢⵜ ⵏ ⵜⵎⵙⵙⵏⵜⵉⵜⵉⵏ ⵏ ⵍⵎⵖⵔⵉⴱ ⴷ ⵓⵙⵉⵔⴰ ⵏ ⵜⵎⵜⵜⴰ ⵎⵓⵏⵏⵉⵏ ⵉⵥⵍⵉⵏ 

ⵙ ⵉⵙⴷⵓⵀⴷⵓⵜⵏ ⴷ ⵓⴱⴽⴽⴰⴹ, ⵢⴰⵏ ⵓⵙⵉⵔⵎ ⴼ “ⴰⵙⴱⴷⴷⵉ ⵏ ⵓⵙⴳⵓⴼⵙⵓ ⴷ ⵓⵙⵙⴷⵓⵙ ⵏ ⵜⵣⴷⴳⵉ ⵖ ⵉⴳⵔ ⵉⵎⵥⵍⵉ” 

ⵉ ⵜⵎⵙⵙⵏⵜⵉⵜⵉⵏ ⵉⵜⵜⵓⵖⵣⴰⵏ ⴷⴰⵔ CGEM RSE (ⵜⴰⵎⴰⵜⴰⵔⵜ ⵏ ⵜⴰⴹⴰ ⵜⴰⵎⴰⵜⴰⵢⵜ ⵏ ⵜⵎⵙⵙⵏⵙⵉⵜⵉⵏ ⵏ ⵍⵎⵖⵔⵉⴱ ⴼ 

ⵜⵎⵙⵜⴳⴳⴰⵔⵜ ⵜⴰⵏⴰⵎⵓⵏⵜ ⵏ ⵜⵎⵙⵙⵏⵜⵉⵜⵉⵏ).

ⵡⵉⵙⵙ ⵙⵉⵏ- ⴰⵙⵙⴷⵓⵙ ⵏ ⵜⵣⴷⴰⵢⵉⵏ ⵏ ⵓⵎⵢⴰⵡⴰⵙ ⴷ ⵜⵛⵛⵓⵔⴽⴰ ⴷ ⵜⵎⴰⴷⴷⴰⵙⵉⵏ ⴷ ⵜⵙⵏⵜⴰⵢⵉⵏ ⵡⵉⵙⵙ ⵙⵉⵏ- ⴰⵙⵙⴷⵓⵙ ⵏ ⵜⵣⴷⴰⵢⵉⵏ ⵏ ⵓⵎⵢⴰⵡⴰⵙ ⴷ ⵜⵛⵛⵓⵔⴽⴰ ⴷ ⵜⵎⴰⴷⴷⴰⵙⵉⵏ ⴷ ⵜⵙⵏⵜⴰⵢⵉⵏ 
ⵜⵉⵎⴰⴹⵍⴰⵏⵉⵏ ⵜⵉⵎⴰⴹⵍⴰⵏⵉⵏ 

ⵖ ⵓⵙⴰⵜⵉ ⵏ ⵓⵖⴰⵡⴰⵙ ⴰⵎⴰⴹⵍⴰⵏ ⵏ ⵓⵙⵙⴷⵓⵙ ⵏ ⵜⵣⵎⵎⴰⵔ ⵖ ⵉⴳⵔ ⵏ ⵓⵙⴰⴳⴳⵓ ⵖ ⵜⵎⵙⴰⵔ ⵏ ⵓⵙⴳⵓⴼⵙⵓ, ⵉⵙⵏⵎⴰⵍ 

ⵓⴳⵔⴰⵡ ⴰⵏⴰⵎⵓⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ ⵉⵙⵓⴷⵙ ⵢⴰⵜ ⵜⵙⵓⵜⵍⵜ ⵜⴰⵙⵎⵓⵜⵜⵓⴳⵜ 

ⴼ ⵓⵙⴰⴳⴳⵓ ⵖ ⵜⵎⵓⴽⵔⵉⵙⵉⵏ ⵏ ⵓⵙⴳⵓⴼⵙⵓ ⵙ ⵜⵎⴷⵔⴰⵡⵜ ⴷ ⵜⵙⵇⵇⵉⵎⵜ ⵜⴰⵎⵣⵉⵔⵉⴳⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵏ 

ⵀⵓⵏ ⴽⵓⵏⴳ(ICAC), ⵜⴰⵙⵓⵜⵍⵜ ⴰⴷ ⵢⵓⵛⴽⴰⵏ ⵖ ⵓⵖⴰⵡⴰⵙ ⴰⵎⴰⴹⵍⴰⵏ ⵏ ⵓⵙⵙⴷⵓⵙ ⵏ ⵉⵥⵎⵓⵥⵥⴰⵍ ⵖ ⵉⴳⵔ ⴰⴷ, ⵉⵙⴼⴰⵢⴷ 

ⵖ ⵜⵙⵓⵜⵍⵜ ⵜⴰⵙⵎⵓⵜⵜⴳⵜ ⴰⴷ ⵉⵎⴰⴳⵔⴰⴷ ⵏ ⵜⵎⵔⵙⴰⵍ ⵜⵉⴷⵙⵜⴰⵔⵉⵏ ⴷ ⵜⵏⴳⵎⴰⵎ ⵏ ⵓⵙⵍⴳⴰⵎⵓ, ⵣⵓⵏⴷ ⵉⵎⵙⴰⴳⴳⵓ ⵏ 

ⵓⴳⵔⴰⵡ ⴰⵏⴰⵎⵓⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴱⴰⵏⴽ ⵍⵎⵖⵔⵉⴱ, ⴷ ⵓⵙⵇⵇⵉⵎ ⴰⵎⴰⵜⴰⵢ 

ⵏⵓⵙⵉⴹⵏ, ⴷ ⵡⴰⵏⴰⴹ ⵏ ⵜⵉⴹⴰⴼ ⵏ ⵉⵙⴼⵍⴰ ⴷ ⵜⵉⵏ ⵓⵖⴰⴹⴰⴼ ⴰⵏⴰⵎⵓⵏ  ⴷ ⵜⵏⴱⴰⴹⵜ ⵜⴰⵎⵖⵔⵉⴱⵉⵜ ⵏ ⵓⴳⴰⴷⴰⵣ ⵢⵉⴷⴳⴰⵔⵏ ⴷ 

ⵜⴰⵏⵙⵙⵉⵅⴼⵜ ⵏ ⵜⵎⵡⴰⵔⴰⵢⵜ ⵜⴰⵎⴰⵜⴰⵢⵜ ⴷ ⵜⵎⵏⵀⴰⵍ ⵜⴰⵎⴰⵜⴰⵢⵜ ⵏ ⵜⵏⴰⴼⵓⵜ ⵜⴰⵏⴰⵎⵓⵔⵜ ⴷ ⵜⵊⴹⵔⵎⵜ ⵜⴰⴳⵍⴷⴰⵏⵜ.

ⵖ ⵓⵙⴰⵜⵉ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵜⵎⴷⵔⴰⵡⵜ ⴷ ⵓⵙⵏⴼⵍ ⵏ ⵉⵔⵉⵎⵏ ⵖ ⵉⴳⵔ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ 

ⵓⵙⴱⴷⴷⵉ ⵏⵏⵙ, ⵉⵙⴳⵎⴹ ⵓⴳⵔⴰⵡ ⵖ ⵓⵙⴳⴳⵯⴰⵙ ⵏ 2023 ⵜⴰⵎⵢⴰⵇⵇⴰⵏⵜ ⵏ ⵓⵎⵢⴰⵡⴰⵙ ⴷ ⵍⴱⴰⵏⴽ ⴰⵎⴰⴹⵍⴰⵏ, ⴷ 

ⵜⴰⵙⵇⵇⵉⵎⵜ ⵜⴰⵏⴰⵎⵓⵔⵜ ⵜⴰⵙⵉⵏⴰⵎⵜ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ- ⴷⵊⵉⴱⵓⵜⵉ (CNIPLC), ⵃⵎⴰ 

ⴰⵙⵏⴼⵍ ⵏ ⵉⵔⵉⵎⵏ ⴷ ⵜⵙⵜⵔⴰⵜⵉⵊⵢⵢⵉⵏ ⵉⵕⵡⴰⵏ, ⴷ ⵓⵣⵎⵣⴷⵉ ⵏ ⵡⴰⵔⴰⵢ ⴷ ⵓⵏⵀⴰⵎ ⴷ ⵓⵙⵙⴷⵓⵙ ⵏ ⵜⵣⵎⵎⴰⵔⵉⵏ.

ⵡⵉⵙⵙ ⴽⵕⴰⴹ- ⴰⵙⵓⴷⵙ ⵏ ⵉⴳⵔⴰⵡⵏ ⵉⵎⴰⴹⵍⴰⵏ ⴷ ⵓⴷⵔⴰⵡ ⴳⵉⵙⵏⵡⵉⵙⵙ ⴽⵕⴰⴹ- ⴰⵙⵓⴷⵙ ⵏ ⵉⴳⵔⴰⵡⵏ ⵉⵎⴰⴹⵍⴰⵏ ⴷ ⵓⴷⵔⴰⵡ ⴳⵉⵙⵏ

ⵙ ⵎⴰⴷ ⵉⵥⵍⵉⵏ ⵙ ⵉⴳⵔⴰⵡⵏ ⵉⵎⴰⴹⵍⴰⵏ, ⵉⵜⵜⵓⵙⵏⵎⴰⵍⴰ ⵓⴳⵔⴰⵡ ⵏ ⵕⵕⴱⴰⵟ ⵏⵏⴰ ⵉⵥⵕⴰⵏ ⵜⵉⵀⴰⵡⵜ ⵏ ⵜⵓⴳⵜ ⵏ ⵉⵏⵙⵙⵉⵅⴼⵏ 

ⴷ ⵉⴳⵏⵙⴰⵙ ⵏ ⵜⵙⵏⴱⴰⴹ ⴷ ⵉⴳⵔⴰⵡⵏ ⵉⵏⴰⵎⵓⵔⵏ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵖ ⵜⵓⴳⵜ ⵏ ⵜⵎⵉⵣⴰⵔ ⵏ ⵉⴼⵔⵉⵇⵢⵢⴰ, ⴷ 

ⵉⴳⵏⵙⴰⵙ ⵏⵡⴰⵎⵓⵏ  ⵓⵖⵔⵉⵎ ⴷ ⵉⴷ ⴱⵉ ⵜⵡⵓⵔⵉⵡⵉⵏ ⵖ ⵉⴼⵔⵉⵇⵢⵢⴰ, ⴷ ⵓⵍⴰ ⵉⵏⴼⵍⴰⵙ ⵉⵎⵇⵇⵔⴰⵏⵏ ⵏ ⵜⵎⴰⴷⴷⴰⵙⵉⵏ 

ⵜⵉⵎⴰⴹⵍⴰⵏⵉⵏ ⴷ ⵉⴳⵔⵏ ⵉⵎⴰⵡⵙⴰⵙⵏ ⴷ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ, ⴰⴳⵔⴰⵡ ⴰⴷ ⵍⵍⵉ ⵉⴼⴼⴰⵖⵏ ⵙ ⵜⵙⵖⵣⵏⵜ ⵏ ⴰⵍⵖⵓ ⵏ 

ⵕⵕⴱⴰⵟ ⵏⵏⴰ ⵉⵙⴷⴷⵉⴷⵏ ⴼ ⵓⵎⵏⵉⴷ ⵏ ⵡⴰⵔⴰⵢ ⴷ ⵜⵏⴷⵉ ⵏ ⵓⵎⵢⴰⵡⴰⵙ ⴰⵎⴰⴹⵍⴰⵏ ⴷ ⵓⵙⵎⴰⴷ ⴰⵎⵔⵙⴰⵍ ⵖ ⵓⵙⵙⴷⵓⵙ ⵏ 

ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ, ⵖⵉⴽⵍⵍⵉ ⵉⴷⵔⴰ ⵓⴳⵔⴰⵡ ⵖ ⵓⵙⴳⵔⴰⵡ ⵏ ⵓⵎⵓⵍⵍⵉ ⴰⵎⴰⴹⵍⴰⵏ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ, 

ⵏⵏⴰ ⵉⵡⵜⵙⵏ ⵙ ⵓⵙⵏⴼⵍ ⵏ ⵉⵔⵉⵎⵏ ⴷ ⵜⵓⵙⵙⵏⴰ ⵙ ⵎⴰⴷ ⵉⵥⵍⵉⵏ ⵙ ⵉⵎⵉⵣⴰⵏ ⴷ ⵉⵣⵎⴰⵣ ⵏ ⵓⵙⵙⴷⵓⵙ ⵏ ⵉⵥⵎⵎⵓⵥⵥⴰⵍ ⵏ 

ⵓⵙⴱⴷⴷⵉ ⵏ ⵓⵙⴳⵓⴼⵙⵓ.

ⴰⵏⵙⵙⵉⵅⴼ  ⵏ ⵓⴳⵔⴰⵡ ⴰⵏⴰⵎⵓⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⵉⵏⵙⵙⵉⵅⴼ ⵢⴰⵏ ⵓⴽⴰⴱⴰⵔ 

ⵢⴰⵜⵜⵓⵢⵏ ⵉⵙⵎⵓⵏ ⵜⵓⴳⵜ ⵏ ⵉⴳⵏⵙⴰⵙ ⵏ ⵜⵎⵔⵙⴰⵍ ⵙⵡⵓⵔⵉⵏⵉⵏ ⵖ ⵉⴳⵔ ⵏ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⵃⵎⴰ 

ⴰⴷⵔⴰⵡ ⵖ ⵖ ⵓⴳⵔⴰⵡ ⵡⵉⵙⵙ ⵎⵔⴰⵡ ⵏ ⵉⵡⵏⴰⴽⵏ ⵉⴳⵎⴰⵎⵏ ⵖ ⵜⵎⵢⴰⵇⵇⴰⵏⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵉ ⵓⵙⴱⴷⴷⵉ ⵏ ⵓⵙⴳⵓⴼⵙⵓ 

ⴰⵟⵍⴰⵏⵟⴰ, ⴰⴼⵕⵕⵓ ⵏ ⵍⵎⵖⵔⵉⴱ ⵖ ⵓⵙⴳⵔⴰⵡ ⴰⴷ ⵜⵎⵇⵇⵓⵔ ⴱⴰⵀⵔⴰ, ⵜⵥⴹⴰⵕ ⴰⴷ ⵜⵙⵍⴽⵎ ⵜⴰⵙⵖⵣⵏⵜ ⵏ ⵓⴳⵔⴰⵡ ⴰⴷ 

ⵉ ⵜⵖⵜⴰⵙⵜ ⵏ ⵓⴹⴼⵉⵕ ⵏ ⵓⵍⵖⵓ ⵏ ⵎⵕⵕⴰⴽⵛ ⵏⵏⴰ ⵙ ⵜⵙⵖⵓⵔⵉ ⵜⴳⵍⴷⵉⵜ ⵏ ⵍⵎⵖⵔⵉⴱ.

ⵡⵉⵙⵙ ⴽⴽⵓⵥ- ⴰⴹⴼⵉⵕ ⵏ ⵓⴳⵔⴰⵡ ⵉ ⵜⵎⵢⴰⵇⵇⴰⵏⵉⵏ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵏⵏⴰ ⵉⵙⵖⵣⵍ ⵡⵉⵙⵙ ⴽⴽⵓⵥ- ⴰⴹⴼⵉⵕ ⵏ ⵓⴳⵔⴰⵡ ⵉ ⵜⵎⵢⴰⵇⵇⴰⵏⵉⵏ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⵏⵏⴰ ⵉⵙⵖⵣⵍ 
ⵍⵎⵖⵔⵉⴱⵍⵎⵖⵔⵉⴱ

ⵖ ⵓⵙⴰⵜⵉ ⵏ ⵓⴹⴼⵉⵕ ⵏ ⵓⵣⵣⴳⵉⵔ ⵏ ⵓⵏⴼⵔⵓ ⵏ ⵓⵍⵖⵓ ⴰⵙⵔⵜⴰⵏ ⵏⵏⴰ ⵜⵙⵖⵣⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵏ ⵜⵎⵜⵜⴰ ⵎⵓⵏⵏⵉⵏ, ⵏⵏⴰ ⵎⵓ 

ⵉⴳⴰ ⵡⴰⵙⵙⴰⵖ “ ⴰⵙⵖⵓⵏ ⴰⵎⵍⵜⴰⵖ ⵙ ⵓⵙⵡⵓⵔⵉ ⵙ ⵜⵉⵕⵡⵉ ⵃⵎⴰ ⴰⵙⴱⴷⴷⵉ ⵏ ⵉⵏⴰⵥⴰⵕⵏ ⴷ ⵓⵣⵣⴳⵉⵔ ⵏ ⵉⵙⵡⵓⴷⵓⵜⵏ ⵏ 



16 ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵓⵙⴱⴷⴷⵉ ⵏ ⵓⵙⴳⵓⴼⵙⵓ ⴷ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴰⵎⴰⴹⵍⴰⵏ”, ⵉⵜⵜⵓⵙⴽⴰⵔⵏⵜ ⵜⴰⴼⵔⵉⵡⵉⵏ ⵙ ⵜⵓⵜⵍⴰⵢⵜ ⵜⴰⵄⵔⴰⴱⵜ 

ⴷ ⵜⵏⴳⵍⵉⵣⵉⵜ ⵥⵍⵉⵏⵉⵏ ⵙ ⴽⵓ ⵜⵎⴰⴷⴷⴰⵙⵉⵏ ⵏⵏⴰ ⵜⵙⴽⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⵃⵎⴰ ⴰⵣⵣⴳⵉⵔ ⵏ ⵓⵍⵖⵓ ⴰⴷ, ⵏⵖⴷ ⵜⵉⴷ  

ⵙⵓⵍ ⵉⵜⵜⵓⵙⴽⴰⵔⵏ, ⵙ ⵜⵎⵔⴰⵔⵜ ⴷ ⵜⵖⵓⵔⵉ ⵏ ⵓⵙⵉⵔⴰ ⵏ ⵜⵎⵜⵜⴰ ⵎⵓⵏⵏⵉⵏ ⵉⵥⵍⵉⵏ ⵙ ⵉⵙⴷⵓⵀⴷⵓⵜⵏ ⴷ ⵓⴱⴽⴽⴰⴹ, ⵉ 

ⵜⵎⵉⵣⴰⵔ ⵜⵉⴳⵎⴰⵎ ⵖ ⵜⵎⵢⴰⵇⵇⴰⵏⵜ ⵜⴰⵎⴰⴹⵍⴰⵏⵜ, ⴰⴼⴰⴷ ⴰⴷ ⵜⴰⵣⵏ ⵜⵙⵏⵜⴰⵢⵉⵏ ⵏⵏⴰ ⵙⴽⵔⵏⵜ ⴰⴷ ⵣⵣⴰⴳⵣⵏⵜ ⵉⵙⴱⴷⴰⴷⵏ 

ⵏ ⵜⵎⵢⴰⵇⵇⴰⵏⵜ.

ⵖⵉⴽⵍⵍⵉ ⵜⴰⵡⵙ ⵜⵏⴳⵎⴰⵎⵜ ⵖ ⵓⴳⵔⴰⵡ ⵡⵉⵙⵙ ⵙⵉⵏ ⵏ ⵜⵔⴰⴱⴱⵓⵜ ⵏ ⵓⵙⵎⵏⵉⴷ ⵏ ⵓⵣⵣⴳⵉⵔ ⵏ ⵜⵎⵢⴰⵇⵇⴰⵏⵜ ⵜⴰⵄⵔⴰⴱⵜ ⵏ 

ⵓⵙⴱⴷⴷⵉ ⵏ ⵓⵙⴳⵓⴼⵙⵓ, ⴷ ⵓⴳⵔⴰⵡ ⵡⵉⵙⵙ ⵙⵎⵎⵓⵙ ⵏ ⵜⵙⵇⵇⵉⵎⵜ ⵎⵎⵓ ⵓⵎⴷⵔⴰⵡ ⵉⵏⵏⵓⵔⵣⵎⵏ ⵉ ⵉⵎⵓⵣⴰⵢⵏ ⵉⵙⵏⴱⴰⴹⵏ 

ⴷ ⵉⵙⵎⴷⴰⵢⵏ ⵏ ⵉⴳⵔⴰⵡⵏ ⵉⵙⵉⵎⴰⵏⵏ ⵖ ⵜⵎⵉⵣⴰⵔ ⵉⴳⵎⴰⵎⵏ ⵖ ⵜⵎⵢⴰⵇⵇⴰⵏⵜ ⵜⴰⵄⵔⴰⴱⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ, ⵖ 

ⵓⵙⴰⵜⵉ ⴰⴷ ⵜⵙⵎⵏⵉⴷ ⵜⵏⴳⵎⴰⵎⵜ ⵉⵔⵉⵎ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵜⴰⵎⴰ ⵏ ⵜⴳⵍⴷⵉⵜ ⵜⴰⵄⵔⴰⴱⵜ ⵜⴰⵙⴰⵄⵓⴷⵉⵜ ⴷ 

ⵎⵉⵚⵕ ⵖ ⵉⴳⵔ ⵏ ⵓⵙⵎⴰⵔ ⵏ ⵉⵙⵏⵎⴰⵍⵍⴰ ⵏ ⵓⵙⵇⵇⵓⵍ ⵏ ⵓⵙⴳⵓⴼⵙⵓ. ⵖⵉⴽⵍⵍⵉ ⵜⵜⵓⵙⴽⴰⵔ ⵜⵖⴰⵔⴰⵙⵜ ⵏ ⵓⵙⵏⵎⵉⴷ ⵏ 

ⵓⵙⵏⵜⵉ ⵏ ⵜⵖⵜⴰⵙ ⵏⵏⴰ ⵔⴰⴷ ⵉⵜⵜⵓⴼⵙⴰⵔ ⵖ ⵓⵙⴳⵔⴰⵡ ⵏ ⵜⵎⵜⵜⴰ ⵜⵉⴳⵎⴰⵎ ⵖ ⵜⵎⵢⴰⵇⵇⴰⵏⵜ ⵜⴰⵄⵔⴰⴱⵜ ⵏ ⵓⵙⴱⴷⴷⵉ ⵏ 

ⵓⵙⴳⵓⴼⵙⵓ.

ⵉⵙⴰⵡⵍ ⵓⵏⵇⵇⵉⵙ ⴼ ⵉⵥⵎⵓⵥⵥⴰⵍ ⵏ ⵓⵙⵎⵏⵉⴷ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵖ ⵓⵙⴰⵜⵉ ⵏ ⵜⵎⵢⴰⵇⵇⴰⵏⵜ ⵜⴰⵄⵔⴰⴱⵜ ⵏ ⵓⵙⴱⴷⴷⵉ 

ⵏ ⵓⵙⴳⵓⴼⵙⵓ, ⴷ ⵉⵥⵎⵓⵥⵥⴰⵍ ⵏ ⵓⴳⵔⴰⵡ ⵏ ⵓⵙⵎⴰⵔ ⵏ ⵓⵙⵖⵣⵏ ⴼ ⵜⵎⵢⴰⵇⵇⴰⵏⵉⵏ ⵏ ⵓⵙⵇⵇⵉⵎ ⵏ ⵓⵔⵔⵓⴱⴱⴰ ⵜⴰⵏⴰⵎⵓⵏⵜ ⴷ 

ⵜⵏⴱⴽⴰⴹⵜ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ,ⵙ ⵎⴰⴷ ⵉⵜⵜⴰⵡⵙⵏ ⵖ ⵓⵎⵢⴰⵣⴰⵔ ⵏ ⵍⵎⵖⵔⵉⴱ ⵉ  ⵜⴰⵎⵓⵏⵜ ⵏ ⵜⵎⵜⵜⴰ ⵜⵉⵏⵎⴳⴰⵍ ⵏ 

ⵓⵙⴳⵓⴼⵙⵓ GRECO.

ⴰⴳⵊⴷⵉ ⵡⵉⵙⵙ ⵚⴹⵉⵚ: ⵜⵉⵍⵍⴰⵍ ⵜⵉⵙⵖⵏⴰⵏ ⴷ ⵓⵙⴱⵓⵖⵍⵓ ⵏ ⵜⵣⵎⵎⴰⵔ ⵏ ⵡⴰⵍⵍⴰⴰⴳⵊⴷⵉ ⵡⵉⵙⵙ ⵚⴹⵉⵚ: ⵜⵉⵍⵍⴰⵍ ⵜⵉⵙⵖⵏⴰⵏ ⴷ ⵓⵙⴱⵓⵖⵍⵓ ⵏ ⵜⵣⵎⵎⴰⵔ ⵏ ⵡⴰⵍⵍⴰ

ⵜⴼⵙⵔ ⵜⴰⵏⴰⴹⵜ ⵖ ⵓⴳⵊⴷⵉ ⴰⴷ ⵉⵥⵎⵎⵓⵥⵥⴰⵍ ⵏ ⵓⴳⵔⴰⵡ ⵖ ⵉⴳⵔ ⵏ ⵓⵙⴱⵓⵖⵍⵓ ⵜⵉⵖⴰⵔⴰⵙⵉⵏ ⴷ ⵉⵎⴰⵙⵏ ⵏ ⵓⵎⵙⴰⵡⴰⴹ 

ⵏⵏⵙ, ⴷ ⵓⵙⵏⵎⵍ ⵏ ⵜⴱⵣⴰⵔⵜ ⵏⵏⵙ ⵖ ⵉⴳⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⴷ ⵓⵍⴰ ⴰⵙⵙⴷⵓⵙ ⵏ 

ⵜⵎⴰⵎⴽⵉⵏ ⵏ ⵓⵙⵡⵓⵔⵉ ⵏⵏⵙ, ⵃⵎⴰ ⴰⵙⵡⵓⴷⴷⵓ ⵉⵕⵡⴰⵏ, ⵙⵍⴰⵡⴰⵏ ⴰⴽⵯ ⵖ ⵓⵙⵡⵉⵔ ⵏ ⵓⵙⵙⴷⵓⵙ ⵏ ⵓⵏⴳⵎⴰⵎ ⵏⵏⵙ ⴷ ⵉⵎⴰⵙⵙⵏ 

ⵉⵜⵉⴽⵏⵓⵍⵓⵊⵉⵏ ⵏⵏⵙ, ⴷ ⵓⵍⴰ ⵖ ⵓⵙⵡⵉⵔ ⵏ ⵓⵙⵡⵓⴷⴷⵓ ⵏⵏⵙ ⴰⵎⵙⵙⵓⴳⵓⵔ ⴷ ⵓⵥⵕⴼⴰⵏ.

ⴰⵎⵣⵡⴰⵔⵓ- ⴰⵎⵙⴰⵡⴰⴹ ⴰⵙⴳⵓⵎ ⴰⴷⵙⵍⴰⵏ ⵖ ⵓⵏⵏⵓⵔⵣⵎ ⵏ ⵓⴳⵔⴰⵡ ⴼ ⵜⵏⵉⵍⴰ ⵏⵏⵙ ⵜⴰⵎⴰⵜⴰⵢⵜⴰⵎⵣⵡⴰⵔⵓ- ⴰⵎⵙⴰⵡⴰⴹ ⴰⵙⴳⵓⵎ ⴰⴷⵙⵍⴰⵏ ⵖ ⵓⵏⵏⵓⵔⵣⵎ ⵏ ⵓⴳⵔⴰⵡ ⴼ ⵜⵏⵉⵍⴰ ⵏⵏⵙ ⵜⴰⵎⴰⵜⴰⵢⵜ

ⵙ ⵓⵙⵎⵀⵍ ⵏ ⵜⵙⵜⵔⴰⵜⵉⵊⵉⵜ ⵏ ⵓⴳⵔⴰⵡ ⵖ ⵉⴳⵔ ⵏ ⵓⵎⵙⴰⵡⴰⴹ, ⵖ ⵓⵙⴳⴳⴳⵯⴰⵙ ⵏ 2023, ⵜⵜⵓⵙⵔⴰⵙ ⵢⴰⵜ ⵜⴽⴰⵔⴹⴰ ⵏ 

ⵓⵣⵣⵉⴳⵣ ⵜⴰⵎⵓⵟⵟⵓⵏⵜ ⵜⴰⴷⵙⵍⴰⵏⵜ, ⵃⵎⴰ ⴰⵙⵔⵜⴱ ⵏ ⵜⵉⵍⵉⵜ ⵏ ⵓⴳⵔⴰⵡ ⵖ ⵉⵎⴰⵙⵏ ⵏ  ⵓⵎⵙⴰⵡⴰⴹ ⴰⵏⴰⵎⵓⵏ; ⵜⴰⴽⴰⵔⴹⴰ ⴰⴷ 

ⵜⵙⴽⵔ ⵢⴰⵏ ⵓⵙⵜⴰⵍ ⵉ ⵡⴰⴷⴷⴰⵏ ⵏ ⵖⵉⵍⴰⴷ, ⴷ ⵓⵙⵖⵉⵡⵙ ⴰⵙⵜⵔⴰⵜⵉⵊⵉ, ⴷ ⵓⵥⵍⴰⵢ ⵏ ⵉⵡⵜⵜⴰⵙ, ⴷ ⵓⵍⴰ ⵜⴰⵙⴳⵉⵡⵉⵏ 

ⵏⵏⴰ ⵔⴰⴷ ⵜⵍⴽⵎ ⴷ ⵓⵙⵜⵉ ⵏ ⵜⴷⴰⴱⵓⵜ, ⵖⵉⴽⵍⵍⵉ ⵉⵣⵎⵎⴻⵎ ⵓⵏⵇⵇⵉⵙ ⵜⵉⵍⵉⵜ ⵉⴼⵓⵍⴽⵉⵏ  ⵏ ⵓⴳⵔⴰⵡ ⵖ ⵜⵓⴳⵜ ⵏ ⵉⵎⴰⵙⵏ ⵏ 

ⵜⵏⵖⵎⴰⵙⵜ, ⵙ ⵎⴰⴷ ⵢⵉⵡⵙⵏ ⵖ ⵓⵙⵏⵎⵍ ⵙ ⵓⴳⵔⴰⵡ ⴷ ⵜⴱⵔⴰⵜⵉⵏ ⵏⵏⵙ, ⴷ ⵓⵍⴰ ⵙ ⵜⴰⵏⵏⴰⵢⵉⵏ ⵏⵏⵙ ⵖ ⴽⵓ ⵉⴳⵔⴰⵡⵏ ⵏⵏⴰ ⵜⵙⴽⵔ 

ⵖ ⵓⵙⴳⴳⵯⴰⵙ ⵏ 2023, ⴷ ⵓⵍⴰ ⴰⵙⵡⵓⵔⵉ ⵙ ⵓⵙⵉⵜ ⵏⵏⵙ ⴰⵍⵉⴽⵜⵔⵓⵏⵉ ⵃⵎⴰ ⴰⴼⵙⵔ ⵜⵓⴳⵜ ⵏ ⵜⴰⵢⴰⴼⵓⵜⵉⵏ ⵏⵏⵙ, ⵖⵉⴽⵍⵍⵉ 

ⵉⵜⵜⴰⵡⵙⴽⴰⵔ ⵖ ⵓⵙⴳⴳⵯⴰⵙ ⵏ 2024 ⴰⵙⵉⵜ ⵏⵏⵙ ⴰⵍⵉⴽⵜⵔⵓⵏⵉ ⴰⵎⴰⵢⵏⵓ, ⵎⴰⵢⴰⴷ ⴽⵓⵍⵍⵓ ⴰⵔ ⵉⵜⵜⵡⵜⵜⴰⵙ ⴰⴷ ⵢⴰⵡⵙ 

ⵉⵎⵙⵅⴷⴰⵎⵏ ⵖ ⵉⵔⵉⵎ ⴰⵎⴰⵢⵏⵓ ⵖ ⵓⵙⵡⵉⵔ ⴰⵙⵍⵉⵥⵕⵉ ⴷ ⵓⵙⵡⵉⵔ ⵏ ⵓⵙⵙⴰⵔⴰ.



17ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵡⵉⵙⵙ ⵙⵉⵏ- ⴰⵙⴱⵓⵖⵍⵓ ⵏ ⵉⵎⴰⵙⵙⵏ ⵏ ⵓⵙⵡⵓⵔⵉ ⴷ ⵓⵙⵖⵔⵜ ⵏ ⵉⵏⴳⵎⴰⵎⵏ ⵏ ⵓⵎⵍⴰⵏⵡⵉⵙⵙ ⵙⵉⵏ- ⴰⵙⴱⵓⵖⵍⵓ ⵏ ⵉⵎⴰⵙⵙⵏ ⵏ ⵓⵙⵡⵓⵔⵉ ⴷ ⵓⵙⵖⵔⵜ ⵏ ⵉⵏⴳⵎⴰⵎⵏ ⵏ ⵓⵎⵍⴰⵏ

ⵖ ⵓⵙⴰⵜⵉ ⵏ ⵓⵙⵔⵓⵙ ⵏ ⵜⴽⴰⵕⴹⴰ ⵏ ⵓⵙⵡⵓⵔⵉ ⵏⵏⵙ ⵖ ⵜⵉⵣⵉ ⴳⵔ 2023 ⴷ 2025, ⴰⴳⵔⴰⵡ ⵉⵙⴽⵔ ⴰⵙⵜⵔⴰⵔ 

ⵉ ⵜⴱⵔⵉⴷⵜ ⴷ ⵓⵙⴰⵜⵉ ⵏ ⵓⵙⵡⵓⵔⵉ ⵏⵏⵙ. ⵉⵜⵜⵓⵙⴽⴰⵔ ⵓⵍⴰ ⵢⴰⵏ ⴰⵏⴰⵎⴰⵔ ⵉⴽⵎⵍⵍⵏ ⵉ ⵡⴰⵍⵓⴳⵏ ⵏ ⵓⵙⵡⵓⵔⵉ ⵏ ⵓⴳⵔⴰⵡ. 

ⵖⵉⴽⵍⵍⵉ ⵉⵜⵜⵓⴼⴽⴰ ⵜⴳⴳⵓⵣⵜ ⵎⵇⵇⵓⵔⵏ ⵉ ⵜⵖⴰⵔⴰⵙⵉⵏ ⵏ ⵓⴹⴼⵉⵕ ⵏ ⵓⵣⵣⴰⴳⵣ ⵏ ⵉⵙⵏⵜⵉⵏ ⵏ ⵓⵖⴰⵡⴰⵙ ⴰⵙⴳⴳⵯⵙⴰⵏ, 

ⵎⴰⴷ ⵉⴼⴽⴰⵏ ⵢⴰⵜ ⵜⵢⴰⴼⵓⵜ ⵏ ⵓⵙⴽⴰⵔ ⵏ ⵓⵙⴰⵜⵉ ⴰⴷ ⵏⵏⴰ ⵉⵍⴽⵎⵏ  56 ⵏ ⵡⴰⵍⵓⴳ. ⵖⵓⴽⵍⵍⵉ ⵜⵙⵔⵙ ⵜⵏⴳⵎⴰⵎⵜ ⴰⵎⵎⴰⵙ ⵏ 

ⵜⵎⵓⵣⴰⵢⵜ ⵏ ⵓⵙⵡⵓⴷⴷⵓ ⵏ ⵉⵙⵏⵜⵉⵏ (PMO), ⵎⵎⴰⵙ ⴰⴷ ⵉⵥⵍⵉ ⵙ ⵓⵙⵡⵓⴷⴷⵓ ⵏ ⵜⵡⵏⴰⵖⵜ ⵏ ⵓⵙⵡⵓⵔⵉ ⵏⵏⵙ ⴷ ⵉⵙⴰⵜⵉⵏ 

ⵙⵔⵙ ⵜⵜⵓⵄⵍⵍⴰⵇⵏⵉⵏ.

ⵙ ⵓⵙⵎⵀⵍ ⵏ ⵜⵙⵜⵔⴰⵜⵉⵊⵉⵜ ⵏⵏⵙ ⵜⴰⵎⵓⵟⵟⵓⵏⵜ 2023-2025, ⵉⵣⵣⵓⴳⵣ ⵓⴳⵔⴰⵡ ⵜⵓⴳⵜ ⵏ ⵉⵙⵏⵜⵉⵜⵏ ⵏ ⵓⵙⴱⵓⵖⵍⵓ 

ⵏ ⵉⵏⴳⵔⴰⵡⵏ ⵏ ⵉⵙⵏⵎⴰⵍⴰⵢⵏ ⴷ ⵉⵎⴰⵙⵙⵏ ⵏ ⵓⵎⵙⴰⵡⴰⴹ ⴷ ⵜⵓⵙⴽⵉⵡⵜ ⵜⴰⵏⴰⴷⴷⴰⵡⵜ ⵏⵏⵙ, ⵉⴽⵎⵍ ⵓⴳⵔⴰⵡ ⵓⵍⴰ ⵜⵉⵏⵓⴼⴰ ⵏ 

ⵡⴰⵎⵣ ⴷ ⵜⵖⵓⵔⵉ ⵜⴰⵎⵏⵣⵓⵜ ⵏ ⵉⵎⵚⵉⵕⵉⴹⵏ ⴷ ⵓⵛⴽⴰⵎ, ⵜⵙⵔⵙ ⵓⵍⴰ  ⵢⴰⵜ ⵜⴷⴷⴽⵯⴰⵏⵜ ⵏ ⵜⵖⵡⴰ ⴷ ⵓⵙⵡⵓⴷⴷⵓ ⵏ ⵜⵎⵓⵛⴰ 

ⵉⵥⵍⵉⵏ ⵙ ⵉⵙⵏⵎⴰⵍⵍⴰⵜⵏ ⵉⵏⴰⵎⵓⵔⵏ ⴷ ⵉⵎⴰⴹⵍⴰⵏⵏ ⵥⵍⵉⵏⵉⵏ ⵙ ⵜⵣⴷⴳⵉ ⴷ ⵓⵙⴱⴷⴷⵉ ⵏ ⵓⵙⴳⵓⴼⵙⵓ. ⴰⴳⵔⴰⵡ ⵉⵙⵔⵙ 

ⵓⵍⴰ ⴰⵏⴳⵔⴰⵡ ⵏ ⵉⵡⵉⵣ ⵉⵜⵜⴰⵡⵙⵏ ⵖ ⵉⵎⴷⵉ ⵏ ⵜⵎⵓⵛⴰ ⵙ ⵜⵍⵖⴰ ⵏⵏⵙ ⴳⴳⵓⵜⵏ. ⵖ ⵓⵙⵡⵉⵔ ⴰⴷ ⴰⵙⵙⵎⴰⵔ ⵏ ⵜⵎⵢⴰⵇⵇⴰⵏⵜ 

ⵏ ⵓⴷⵔⴰⵡ ⴷ ⵜⴷⴽⴽⵯⴰⵏⵜ ⵜⴰⵎⵖⵔⵉⴱⵉⵜ ⵜⴰⵎⵥⵍⴰⵢⵜ ⵖ ⵉⴳⵔ ⵏ ⵉⵡⵉⵣ ⴰⵣⵔⴼⴰⵏ ⴷ ⵉⴼⵔⵔⵓⵜⵏ ⵉⵏⵣⵔⴰⴼ, ⴷ ⵢⴰⵜ 

ⵜⴷⴽⴽⵯⴰⵏⵜ ⵜⴰⵎⴰⴹⵍⴰⵏⵜ ⵏ ⵉⵡⵉⵣ ⴰⵙⵏⵎⴰⵍⴰⵢ ⴷ ⵓⵙⵜⵔⴰⵜⵉⵊⵉ. ⵖⵉⴽⵍⵍⵉ ⵜⵙⵔⵙ ⵢⴰⵏ ⵓⵏⴳⵔⴰⵡ ⵏ ⵜⵉⴹⴰⴼ ⵏ ⵓⴽⵛⵛⵓⵎ ⵙ 

ⵓⴳⵔⴰⵡ ⴷ ⵓⵙⵡⵓⴷⴷⵓ ⵏ ⵡⴰⴽⵓⴷ, ⴷ ⵓⵙⵔⵓⵙ ⵏ ⵜⴰⵏⵏⴰⵢⵜ ⵜⴰⵖⵣⵓⵔⴰⵏⵜ ⵏ ⵓⵙⴱⵓⵖⵍⵓ ⵏ (ⵜⵎⵃⴹⵉⵜ).

ⵖ ⵓⵙⴰⵜⵉ ⵏ ⵓⵙⴱⵓⵖⵍⵓ ⵏ ⵉⵎⴰⵙⵙⵏ ⵓⵎⵙⴰⵡⴰⴹ ⴷ ⵜⵉⵀⴰⵡⵜ ⵜⴰⵎⵓⵟⵟⵓⵏⵜ, ⵉⴽⵎⵍ ⵓⴳⵔⴰⵡ ⴰⵣⵣⴳⵉⵔ ⵏ ⵓⵙⴰⵜⵉ ⵏ 

“ⵜⴰⵡⵡⵓⵔⵜ ⵜⴰⵏⴰⵎⵓⵔⵜ ⵏ ⵜⵣⴷⴳⵉ” ⵏⵏⴰ ⵉⵔⴰⵏ ⴰⴷ ⵜⵙⵎⵓⵏ ⴷ ⵓⵙⵢⵉⵡⵏ ⵏ ⴽⵓ ⵜⵉⵎⵓⵛⵛⴰ ⵣⴷⵉⵏⵉⵏ ⵙ ⵉⴳⵔ ⵏ ⵜⵣⴷⴳⵉ ⴷ 

ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⵖ ⵍⵎⵖⵔⵉⴱ, ⵙ ⵜⵎⴷⵔⴰⵡⵜ ⵜⵉⵔⵉⵡⵜ ⵏ ⵉⴳⵔⴰⵏ ⴷ ⵜⵏⴳⵎⴰⵎ ⴷ ⵉⵎⵙⴽⴰⵔⵏ ⵏ ⵉⴳⵔ ⴰⴷ, 

ⵏⵏⴰ ⴳⴰⵏⵉⵏ ⵉⵎⵛⵛⵓⵔⴽⴰ ⵖ ⵓⵙⴱⵓⵖⵍⵓ ⴷ ⵜⵉⴽⴽⵉ ⵏ ⵜⵎⵓⵛⴰ ⵉ ⵜⴷⴽⴽⵯⴰⵏⵜ, ⵖⵉⴽⵍⵍⵉ ⵉⵙⵔⵙ ⵓⴳⵔⴰⵡ ⵜⴰⵡⵡⵓⵔⵜ ⵏⵏⵙ 

ⵜⴰⵎⵔⵙⴰⵍⵜ ⵙ ⵜⴼⵉⵔⴰⵙ ⵜⵉⵎⴰⵢⵏⵓⵜⵉⵏ.

ⵖ ⵜⵙⴳⴰ ⵢⴰⴹⵏⵉⵏ ⵉⵙⵙⴷⵓⵙ ⵓⴳⵔⴰⵡ ⵜⴰⵚⴽⵉⵡⵜ ⵜⴰⵏⴰⴷⴷⴰⵡⵜ  ⵜⴰⵎⵓⵟⵟⵓⵏⵜ ⵏⵏⵙ, ⵙⵍⴰⵡⴰⵏ ⴰⴽⵯ ⵖ ⵓⵏⵏⵓⵔⵣⵎ ⵉ 

ⵜⴷⴽⴽⵯⴰⵏⵜ ⵜⴰⵙⵏⵎⴰⵍⴰⵢⵜ ⵜⴰⵏⴰⵎⵎⴰⵙⵜ ⵜⴰⵙⵉⴷⵙⵜ , ⴷ ⵓⵙⵙⴷⵓⵙ ⵏ ⵜⴼⵍⴰⵙⵜ, ⴷ ⵜⵎⵙⴰⵖⵜ ⵏ ⵉⵙⵍⴽⵉⵎⵏ, ⴷ ⵓⵙⵔⵙ 

ⵏ ⵓⵏⴳⵔⴰⵡ ⴰⵜⵉⵍⵉⴼⵓⵏⵉ ⴰⵎⴰⵢⵏⵓ, ⴷ ⵓⵥⵟⵟⴰ ⴰⴳⵏⵙⴰⵏ ⵏ ⵍⴰⵏⵜⵉⵔⵏⵉⵜ (WIFI), ⵃⵎⴰ ⴰⵙⵙⴷⵓⵙ ⵏ ⵜⴼⵍⴰⵙⵜ ⵜⴰⵎⵓⵟⵟⵓⵏⵜ 

ⵉ ⵉⵙⵔⴰⵙ ⵏ ⵓⵙⵡⵓⵔⵉ ⴰⵏⴳⴳⵓ ⵉⵙⵎⵉⴳⵉⵍⵏ ⵏ ⴱⵔⵔⴰ.

ⵡⵉⵙⵙ ⴽⵕⴰⴹ- ⵜⴰⵏⴽⵔⴰ ⵙ ⵜⵣⵎⵎⴰⵔ ⵏ ⵓⵙⵏⴰⵍ ⵏ ⵓⴳⵔⴰⵡ:ⵡⵉⵙⵙ ⴽⵕⴰⴹ- ⵜⴰⵏⴽⵔⴰ ⵙ ⵜⵣⵎⵎⴰⵔ ⵏ ⵓⵙⵏⴰⵍ ⵏ ⵓⴳⵔⴰⵡ:

ⵜⵣⵎⵎⵉⵎ ⵜⴰⵏⴰⴹⵜ ⴰⵎⵓⵜⵜⵉ ⵉⵥⵉⵍⵏ ⵏⵏⴰ ⵉⵥⵕⴰ ⵓⴳⵔⴰⵡ ⵏ ⵜⵙⴽⴽⵓⵡⵜ ⵜⴰⵎⵔⵙⴰⵍⵜ ⵏⵏⵙ, ⵙ ⵉⵙⵓⴳⴰⵎ ⵉⵏⴼⴳⴰⵏⵏ ⵎⵎ ⵜⵥⴹⴰ 

ⴰⵜⵜⵓⵢⵏⵉⵏ, ⵙ ⵎⴰⵙ ⵢⵓⵙⴰⵏ ⴷ ⵉⵏⴰⵥⴰⵕⵏ ⵏⵏⴰ ⵉⵜⵜⴰⴼ ⵓⴳⵔⴰⵡ ⵖ ⵓⵙⵡⵓⵔⵉ ⵏⵏⵙ, ⵜⵜⵓⵙⴽⴰⵔ ⵓⵎⵣⵉⵣⵣⵍ ⵏ ⵓⵙⵡⵓⵔⵉ, 

ⵜⴼⴽⴰ 25 ⵏ ⵓⵎⵙⵙⵓⴳⵔ ⵖ ⵓⵙⴳⴳⵯⴰⵙ ⵏ 2023, ⵏⵏⴰ ⵖ ⵍⵍⴰⵏ 10 ⵏ ⵓⵎⴰⵙⴰⵢ ⵖ ⵜⵙⴽⵯⴼⵍⵉⵏ ⴳⴳⵓⵜⵏⵉⵏ, ⵖⵉⴽⵍⵍⵉ 

ⵉⵜⵜⵓⵙⴽⴰⵔ ⵓⵙⵙⴷⵓⵙ ⵏ ⵜⵣⵎⵎⴰⵔ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⵏ ⵓⴳⵔⴰⵡ ⵖ ⵜⴷⵔⴰⵡⵜ ⵖ ⵓⵖⴰⵡⴰⵙ ⵏ ⵓⵙⵎⵓⵜⵜⴳ ⴰⴳⵏⵙⴰⵏ ⵓⵍⴰ 

ⵡⵉⵏ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⴷ ⵜⵎⴰⴹⵍⴰⵏⵉⵏ.

ⵖ ⵓⵙⵡⵓⴷⴷⵓ ⴰⵥⵕⴼⴰⵏ, ⵉⵜⵜⵓⵙⵖⵣⵏ ⵓⵏⴳⵔⴰⵡ ⵏ ⵜⵎⵙⵙⵉⴹⵏⵜ ⴰⵎⴰⵢⵏⵓ ⴷ ⵜⵙⵎⵍⴰ ⵏ ⵏ ⵓⵎⵙⵉⴹⵏ ⴰⴳⴷⵓⴷⴰⵏ ⵖ ⵓⴳⵔⴰⵡ, 

ⵖⵉⴽⵍⵍⵉ ⵉⵜⵜⵓⵙⴽⴰⵔ ⵢⴰⵏ ⵓⵏⴳⵔⴰⵡ ⵏ ⵜⵏⵎⴰⵇⵇⴰⵙⵉⵏ ⵉⵥⵍⵉⵏ ⵙ ⵓⴳⵔⴰⵡ ⴷⴰⵔⴰⵜ ⵏ ⵓⵙⵖⵣⵍ ⵏ ⵓⵙⵇⵇⵉⵎ ⵏⵏⵙ.



18 ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2023: ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵖ ⵓⵙⵡⵉⵔ ⵏ ⵓⵙⵎⴷ ⵏ ⵡⴰⵎⵎⴰⴽⵏ ⵏ ⵓⵙⵡⵓⵔⵉ ⵏ ⵜⵏⴳⵎⴰⵎⵜ, ⵖ ⵓⵙⴳⴳⵯⴰⵙ ⵏ 2022, ⵜⵙⵙⴷⵓⵙ ⵉⵙⵓⴳⴰⵎⵏ ⵉⵏⴼⴳⴰⵏⵏ ⵏⵏⵙ, 

ⵖⵉⴽⵍⵍⵉ ⵜⵙⴳⴰⴷⴷⴰ ⴰⵙⵡⵓⴷⴷⵓ ⵏⵏⵙ ⴰⵥⵕⴼⴰⵏ ⴷ ⵓⴷⴱⵍⴰⵏ, ⵎⴰⵢⴰⵏ ⴰⴼ ⵜⴽⵎⵍ ⵙ ⵓⵣⴷⴰⵢ ⴷ ⵜⵎⴰⵡⵙⴰⵙⵜ ⵉⵎⴰⵔⵉⵏ 

ⴷⴰⵔ ⵜⵎⴰⵡⵙⴰⵙⵜ ⵏ ⵓⴷⵎⵉⵙ ⴷ ⵓⵥⵕⴰⴼ ⵉⵜⵜⵓⵙⵎⴰⴳⵍⵏ ⵙ ⵓⵥⵕⴰⴼ ⴰⵙⵖⵏⵓⵏ ⵏ ⵓⵏⴳⵔⴰⵡ ⴰⴷⵙⵍⴰⵏ ⵉⵥⵍⵉⵏ ⵙ ⵉⵙⵓⴳⴰⵎ 

ⵉⵏⴼⴳⴰⵏⵏ ⵙⵡⵓⵔⵉⵏⵉⵏ ⵖ ⵓⴳⵔⴰⵡ, ⵏⴳⵓⵎ ⵏ ⵓⵙⵖⵣⵏ ⵏ ⵓⵙⵇⵇⵉⵎ ⵏ ⵓⴳⵔⴰⵡ, ⵖⵉⴽⵍⵍⵉ ⵜⵕⵥⵎ  ⵖ ⵓⵙⴳⴳⵯⴰⵙ ⵏ 2023 

ⵉ ⵓⵙⵡⵓⵔⵉ ⵢⵓⵙⵄⴰⵏ ⴼ  ⵜⵙⵖⴰⵏ ⵜⴰⵎⵙⴰⵙⴰⵍⵜ ⵏⵏⵙ ⵏ ⵓⵙⴳⴳⵯⴰⵙ 2023, ⵖⵉⴽⵍⵍⵉ ⵜⵉⵡⵣ ⴰⴷ ⵜⵙⵔⵙ ⴰⵎⵎⴰⴽⵏ 

ⵉⵙⵓⴳⵔⵏ ⵏ ⵓⵙⵓⵜⵜⵉ  ⴰⵎⵏⵜⵏⵏⴰ ⵉ ⵉⵙⵓⴳⴰⵎⵏ ⵉⵏⴼⴳⴰⵏⵏ ⵍⵍⵉ ⵙⵡⵓⵔⵉⵏⵉⵏ ⵖ ⵜⵏⴳⵎⴰⵎⵜ ⵜⵉⵏⵏⵓⵎⵙⴰ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ 

ⵙ ⵓⴳⵔⴰⵡ ⴰⵏⴰⵎⵓⵔ ⵏ ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ, ⵙ ⵜⵙⵖⵣⵏⵜ ⴼ ⵉⵎⴰⵜⵔⵏ ⵏ ⵓⵙⵉⴷⴼ ⵏⵏⴰ 

ⵙⵔⵙⵏ.

 ⵙ ⵎⴰⴷ ⵉⵥⵍⵉⵏ ⵙ ⵓⵙⵡⵓⴷⴷⵓ ⵏ ⵜⵎⵙⴰⵙⵜⴰⵍⵜ ⵏ ⵓⴳⵔⴰⵡ, ⵜⵍⴽⵎ ⵜⵎⵙⴰⵙⵜⴰⵍⵜ ⵏ ⵜⵏⴳⵎⴰⵎⵜ ⵉ ⵓⵙⴳⴳⵯⴰⵙ ⵏ 2023, 

ⵎⴰⴷ ⵉⴳⴰⵏ 198 ⵏ ⵓⴳⵏⴷⵉⴷ ⴷ 229 ⵏ ⵡⴰⴼⴹⵏ ⵏ ⴷⴷⵔⵀⵎ, ⵜⴽⵛⵎ ⴳⵉⵙ ⵜⵉⵎⴽⵔⴰⴹ ⵏ ⵉⵎⵙⵡⵓⵔⵉⵏ, ⴰⵎⵏⵉⴷ ⵏ 70 ⵏ 

ⵓⴳⵏⴷⵉⴷ ⵏ ⵓⵙⴳⴳⵯⴰⵙ ⵏ 2022, ⵙ ⵓⵙⵖⵍ ⵏ ⵜⵙⵔⵉ ⵉⵍⴽⵎⵏ 183%.

ⵖ ⵓⵙⵡⵉⵔ ⵏ ⵓⵣⵣⴰⴳⵣ ⵏ ⵜⵎⵙⴰⵙⵜⴰⵍⵜ,ⵏⵏⴰ ⵎⵓ ⵍⴽⵎ ⵓⴽⵙⴰⵢ ⵏ ⵜⵎⵇⵕⴰⴹ ⵏ ⵓⵙⴳⴳⵯⴰⵙ ⵏ 2023 ⵎⴰⴷ ⵉⵍⴽⵎ 120 

ⵏ ⵓⴳⵏⴷⴰⴷ ⴷ 119 ⵏ ⵡⴰⴼⴹⵏ ⵏ ⴷⴷⵔⵀⵎ, ⵎⵏⵉⴷ ⵏ 17 ⵏ ⵓⴳⵏⴷⴰⴷ ⴷ 284 ⵏ ⵡⴰⴼⴹⵏ ⵏ ⴷⴷⵔⵀⵎ ⵖ ⵓⵙⴳⴳⵯⴰⵙ ⵏ 

2022, ⵙ ⵓⵙⵖⵍ ⵏ ⵓⵣⴰⵖⵣ ⵏ 60% ⵏ ⵜⴳⴰⵔⵜ ⵏ ⵜⵎⵙⴰⵙⵜⴰⵍⵜ ⴳⵉⵙ ⵃⵜⵜⴰ ⵜⵉⴷ ⵓⵛⴽⴰⵏⵉⵏ ⵖ ⵓⵙⴳⴳⵯⴰⵙ ⵏ 2022. 

ⵖ ⵓⵙⵡⵉⵔ ⵏ ⵏ ⵓⴼⵔⵔⵓ ⵏ ⵜⵎⵇⵕⴰⴹ ⵏⵏⴰ ⵉⵍⴽⵎⵏ 105 ⵏ ⵓⴳⵏⴷⴰⴷ ⴷ 32 ⵏ ⵡⴰⴼⴹⵏ ⴷⴷⵔⵀⵎ ⵖ ⵜⴳⵉⵔⴰ ⵏ ⵓⵙⴳⴳⵯⴰⵙ ⵏ 

2023, ⵙ ⵓⵙⵖⵍ ⵏ 87% ⵏ ⵜⵎⵓⵜⵜⵔⵜ ⵏ ⵜⵎⵇⵕⴰⴹ, ⵏⵏⴰ ⵖ ⵍⵍⴰⵏⵜ ⵜⵎⵇⵕⴰⴹ ⵏ ⵉⵅⴷⴷⴰⵎⵏ  ⴷ ⵜⵎⵇⵕⴰⴹ ⵏ ⵉⵎⴰⵜⵜⵉⵡⵏ 

ⴷ ⵜⵎⵇⵕⴰⴹ ⵏ ⵓⵙⵙⴰⵔⵓ.

ⵙ ⵎⴰⴷ ⵉⵥⵍⵉⵏ ⵙ ⵜⵙⵃⴹⴰⵡⵜ ⵏ ⵜⵏⵓⴷⴰⴼ, ⵉⵜⵜⵓⵥⵍⴰⵢ ⵎⴰⴷ ⵉⵍⴽⵎ 1 130 000.00 ⵏ ⴷⴷⵔⵀⵎ ⵉ ⵉⵎⴰⵜⵔⵏ ⵏ 

ⵜⵓⵔⴰⴳⵜ ⵏ ⵓⴼⵔⵔⵓ ⵏ ⵓⵙⴳⴳⵯⴰⵙ ⵏ 2023, ⵍⵍⵉⵖ ⵓⵔ ⵉⵍⴽⵎ ⵓⵙⵖⵍ ⵏ ⵓⴼⵔⵔⵓ 12% ⵙ ⵜⵎⵓⵜⵜⵔⵜ ⵏ 138 225.79 

ⵏ ⴷⴷⵔⵀⵎ, ⵙ ⵎⴰⴷ ⵢⵓⵛⴽⴰⵏ ⴷ ⵉⵡⵉⵣ ⵏ ⵓⴳⵔⴰⵡ ⴼ ⵓⵣⵣⴰⴳⵣ ⵏ ⵜⵎⵇⵕⴰⴹ ⵏⵏⴰⵜⵜⵓⴼⵔⴰⵏⵉⵏ ⵖ ⵜⵙⵃⴹⴰⵡⵜ ⵏ ⵜⵏⵓⴷⴰⴼ 

ⵖⴰⵙ ⵖ ⵡⴰⴷⴷⴰⴷⵏ ⵉⵏⴱⵣⴰⵣ.




